
ᑐᙵᓱᒋᑦ ᑲᑭᕙᒃᑯᓐᓄᑦ

ᐊᓪᓚᕕᑦᑎᓐᓂ ᐃᖃᓗᖕᓂ, ᑲᑭᕙᒃ 
ᑲᑐᔾᔨᖃᑎᒌᖏᑦ ᐱᔨᑦᑎᕋᓲᑦ ᐃᓄᖕᓂᒃ 
13-ᓂᒃ ᓄᓇᓕᖕᓂ  
ᕿᑭᖅᑖᓗᒻᒦᑦᑐᓂᑦ ᓄᓇᕗᒻᒥ. 
ᐊᕕᑦᑐᖅᓯᒪᓂᕗᑦ ᐊᖏᔪᐊᓘᒻᒪᑦ, 
2,200 ᑭᓛᒥᑐᔅ  ᓴᓂᑭᓗᐊᕐᒥ ᓂᒋᐊᓂ 
ᑕᓯᐅᔭᕐᔪᐊᕐᒥ ᑕᑉᐸᐅᖓ ᐊᐅᓱᐃᑦᑐᕐᒧᑦ 
ᐊᐅᓱᐃᑦᑑᑉ ᕿᑭᖅᑕᖓᓃᑦᑐᒧᑦ. ᓄᓇᓕᕗᑦ 
ᐊᔾᔨᒌᙱᑐᒡᒍᑕᐅᕗᑦ, ᐃᖃᓗᖕᓃᑦᑐᑎᑦ, 
ᓄᓇᕗᑦ ᐊᖓᔪᖅᑳᖃᕐᕕᖓᓂ ᐃᓄᖃᖅᑐᑦ 
ᖃᓂᒋᔭᖏᖕᓂ 8,000, ᐊᐅᓱᐃᑦᑐᒧᑦ 
ᖁᑦᑎᒃᑐᒥ ᐃᓄᖃᖅᑐᓂ 150-ᓂᑦ.

	• ᑮᓇᐅᔭᖅᑎᒍᑦ ᐃᑲᔪᖅᑐᐃᓲᖑᓪᓗᑕ 
ᐃᓄᖕᓂᒃ ᐱᓕᒻᒪᓴᖅᑐᓂᑦ 
ᐊᒻᒪᓗ ᓯᓚᑦᑐᓴᕐᕕᒻᒦᑦᑐᓂᑦ.

	• ᐃᑲᔪᖅᑐᐃᓪᓗᑕ ᐃᓄᖕᓂᒃ 
ᐃᖅᑲᓇᐃᔮᖅᑖᕋᓱᐊᖅᑐᓂᒃ 
ᐃᖅᑲᓇᐃᔮᕐᓂᒃ ᕿᓂᕐᓂᑎᒍᑦ 
ᐊᒻᒪᓗ ᐃᖅᑲᓇᐃᔭᕐᓂᕐᒧᑦ 
ᐃᑲᔪᖅᑕᐅᔾᔪᑎᓂᒃ ᐱᔨᑦᑎᕋᓲᖑᓪᓗᑕ.

	• ᐃᓄᖕᓂᒃ 
ᐃᓚᐅᖃᑕᐅᓕᖅᑎᑦᑎᓂᖅᓴᐅᓲᖑᓪᓗᑕ 
ᓇᖕᒥᓂᖃᕐᓂᕐᒧᑦ 
ᐋᖅᑭᒃᑕᐅᓂᖏᑎᒍᑦ, ᐊᐅᓚᑦᑎᓂᒃᑯᑦ 
ᐊᒻᒪᓗ ᐃᖏᕐᕋᑎᑦᑎᓂᕐᒥᒃ 
ᒪᑭᒪᔪᓐᓇᑦᑎᐊᖅᑐᓂᒃ, 
ᓇᖕᒥᓂᖁᑎᒋᔭᐅᔪᓂᒃ

	• ᐃᑲᔪᖅᑐᐃᓪᓗᑕ 
ᐃᖅᑲᓇᐃᔮᖃᖃᑦᑕᓚᐅᖅᓯᒪᓂᐊᕐᒪᑕ 
ᐊᔪᙱᓪᓗᑎᓪᓗ 
ᐱᕙᓪᓕᐊᓂᖃᕐᓂᖏᑦ ᐃᓄᐃᑦ 
ᒪᒃᑯᒃᑐᑦ, ᓯᕗᒧᐊᓐᓂᖅᓴᐅᓕᕐᓗᑎᑦ 
ᐃᓕᓐᓂᐊᕐᓂᓕᖏᖕᓂᒃ ᐊᒻᒪᓗ 
ᐃᖅᑲᓇᐃᔮᖃᓕᕐᓗᑎᑦ.

	• ᐃᑲᔪᖅᑐᐃᓪᓗᑕ ᓈᒻᒪᑦᑐᓂᒃ 
ᐊᒻᒪᓗ ᐊᑭᓕᐅᑎᒃᓴᓂᒃ 
ᐸᐃᕆᕕᒻᒦᑎᑦᑎᖃᑦᑕᕐᓂᖏᖕᓂᒃ 
ᕿᑐᕐᖓᒥᓂᒃ ᑐᙵᕕᒋᔭᐅᓂᐊᕐᒪᑦ 
ᐃᓚᐅᖃᑕᐅᓂᖅᓴᐅᓂᖏᖕᓂᒃ ᐃᓄᐃᑦ, 
ᐊᒻᒪᓗ ᐱᓗᐊᖅᑐᒥᒃ ᐃᓄᐃᑦ ᐊᕐᓇᐃᑦ, 
ᐃᓕᓐᓂᐊᖅᑎᓪᓗᒋᑦ, ᐱᓕᒻᒪᓴᖅᑎᓪᓗᒋᑦ 
ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ. 

	• ᐱᐅᔪᒻᒪᕆᖕᒥᒃ, ᐱᓕᕆᔨᒻᒪᕆᐅᔪᑎᒍᑦ 
ᐱᔨᑦᑎᕋᓲᖑᓪᓗᑕ ᐱᔨᑦᑎᓲᕆᔭᑦᑎᓐᓄᑦ.

	• ᓴᙵᑦᑎᑕᐅᓪᓗᑎᑦ ᐱᓕᕆᖃᑎᒋᓲᕗᑦ 
ᐊᔾᔨᒌᙱᑐᒡᒍᑕᐅᓪᓗᑎᑦ 
ᐃᓄᐃᑦ ᐊᑐᓂ, ᓇᖕᒥᓂᖁᑎᓖᑦ 
ᐊᒻᒪᓗ ᑲᑐᔾᔨᖃᑎᒌᑦ.

	• ᐋᖅᑭᒃᓱᖅᑐᒍ ᑲᑭᕙᒃ ᑲᑐᔾᔨᖃᑎᒌᖏᑦ 
ᐊᐅᓚᓂᖃᑦᑎᐊᖅᑑᓪᓗᓂ ᐊᒻᒪᓗ 
ᐊᑐᓗᐊᕐᔭᐃᖅᑐᑕ ᐊᑐᕆᐊᖃᙱᑦᑐᓂᒃ 
ᑲᑐᔾᔨᖃᑎᒌᕈᕐᓂᐊᕐᒪᑦ ᓄᓇᓕᖕᓂ 
ᐱᕙᓪᓕᐊᔪᓕᕆᓂᕐᒥᒃ ᐱᓕᕆᐊᓂᒃ 
ᐊᒻᒪᓗ ᐱᔨᑦᑎᕋᕈᑎᓂᒃ 
ᑲᒪᑦᑎᐊᕈᒪᓪᓗᑕ.

ᓯᕗᓪᓕᐅᑎᑕᕗᑦ 
ᑲᑭᕙᒃᑯᓐᓂ 
ᐅᑯᐊᖑᕗᑦ :

ᐅᖃᐅᓯᒃᓴᖏᑦ 
ᐃᒃᓯᕙᐅᑕᑉ

ᑲᑎᒪᔩᑦ ᐃᑦᓯᕙᐅᑕᖓᑦ

ᔨᐅᕋᒥ ᑑᕐᖔᓗᒃ

ᖁᕕᐊᓇᓪᓚᕆᑉᐳᖅ ᑭᒡᒐᖅᑐᕆᐊᖏᑦ 
ᑲᑭᕙᒃ ᑲᑐᔾᔨᖃᑎᒌᒃᑯᑦ 2021−ᒥ 
ᐊᕐᕌᒐᑕᒫᖅᓯᐅᑎᓂ ᐅᓂᒃᑳᖏᑦ. 
ᐃᑦᓯᕙᐅᑕᖅᑖᖅᑲᐅᕆᔭᐅᓪᓗᖓ 
ᑲᑭᕙᒃ ᑲᑐᔾᔨᖃᑎᒌᒃᑯᖏᑦᑕ 
ᑲᑎᒪᔨᖏᓐᓄᑦ, ᑲᑦᓱᖓᐃᓐᓂᖃᖅᐳᖓ 
ᖁᕕᐊᑦᓱᖓᓗ ᓯᕗᓕᕐᓂᕐᒦᒋᐊᑦᓴᖅ 
ᑎᒥᐅᔪᑦᓯᐊᒻᒪᕆᐊᓗᒻᒧᑦ, ᑐᕌᒐᖃᖅᑐᒧᑦ 
ᐃᑲᔪᕐᓂᕐᒧᑦ ᖃᐅᔨᒪᔭᐅᑎᑦᓯᓂᕐᒧᓪᓗ 
ᐃᓄᓐᓄᑦ ᓯᕗᓕᖅᑕᐅᔪᓂᒃ 
ᖃᑭᒪᓇᓱᐊᕈᑎᑦᓴᓄᑦ. 

ᐱᒃᑯᓇᕆᕗᖅ ᑎᒍᓯᕙᓪᓕᐊᒋᐊᑦᓴᖅ 
ᑲᒪᒋᒋᐊᓕᓐᓂᒃ ᐱᒃᑯᒋᔭᐅᓪᓚᕆᑦᑐᒥᒃ, 
ᐊᑯᓂᐊᓗᒃ ᑲᑎᒪᔨᐅᓯᒪᔪᓂᒃ 
ᐃᓄᓐᓄᓪᓗ ᓯᕗᓕᖅᑎᐅᑦᓱᓂ, ᔫ 
ᐊᑖᒍᑦᑖᓗᒃ. ᐱᒃᑯᒋᔭᖃᓪᓚᕆᑉᐳᖓ 
ᐊᑎᒋᐊᖃᕆᐊᒥᒃ ᑲᒥᐸᐅᔮᓗᒻᒥᒃ! 
ᔫ ᐃᑲᔪᖅᓯᓯᒪᕐᔪᐊᕌᓗᒻᒪᑦ 
ᐊᕐᕌᒍᓂ ᐊᓂᒍᖅᑐᓂ ᕿᑭᖅᑕᓂᓗ 
ᑕᐃᒪᐃᓕᖓᒐᔭᙱᖅᑐᖅ 
ᐊᑦᓱᕉᑎᒋᖃᑦᑕᖅᓯᒪᖏᑉᐸᒍ 
ᐱᓕᒻᒪᑦᓯᒪᙱᒃᑯᓂᓗ. 

ᓄᕙᔾᔪᐊᕐᓇᖅ-19 
ᓄᓇᕐᔪᐊᕐᒥ ᐊᓚᒃᑲᐃᓯᒪᒻᒪᑦ 
ᐊᒥᓱᓂᒃ ᐊᔾᔨᒌᙱᑦᑐᓂᒃ 
ᐊᑦᓱᕈᕐᓇᖅᑐᓂ ᐃᓗᐊᓂ ᑲᑭᕙᒃ 
ᑲᑐᔾᔨᖃᑎᒌᖏᑦᑕ ᑕᒫᓂᖅᐸᓯᓪᓗ. 
ᑲᔪᓯᑎᑕᐃᓐᓇᕆᒍᓐᓇᙱᒃᑲᓗᐊᖅᓱᑎᒍ 
ᐊᐅᓚᓂᒫᖑᔪᑦ ᐱᔨᑦᓯᕋᐅᑏᓪᓗ, 
ᑕᐸᐃᖅᓯᒪᓪᓚᕆᑦᑐᖓ 
ᐱᓕᕆᒍᓐᓇᖅᓯᒪᓂᐊᓗᑦᑎᓐᓂᒃ, 
ᐱᖃᓯᐅᑎᑦᓱᓂ ᐱᒋᐊᖅᑎᑕᐅᓂᖓ 
ᐃᓄᓐᓄᑦ ᓯᓚᑦᑐᓴᕐᕕᒻᒥ 
ᐃᓕᓐᓂᐊᕐᓂᕐᒥᒃ, ᐊᒻᒪᓗ 
ᑲᔪᓯᑎᑕᐅᓂᖏᑦ ᓄᕙᔾᔪᐊᕐᓇᐅᑎᓪᓗᒍ 

ᐃᑲᔫᑏᑦ ᐃᓄᐃᑦ ᓇᒻᒥᓂᖏᓐᓂᒃ 
ᐱᓇᓱᐊᕐᕕᓐᓂᒃ, ᐃᑲᔪᖅᓱᒋᑦ 
ᐊᑭᓕᖅᑐᐃᓂᖏᓐᓄᑦ 
ᐊᑭᓕᖅᑐᕆᐊᓕᓐᓂᒃ 
ᐃᓄᓐᓂᓪᓗ ᐃᖅᑲᓇᐃᔭᖅᑎᒥᓂᒃ 
ᐸᐸᑦᓯᖏᓐᓇᖁᓪᓗᒋᑦ. 
ᐋᖅᑭᑦᓱᐃᒍᓐᓇᕐᓂᕆᓯᒪᔭᕗᑦ 
ᑲᔪᓯᑎᑦᓯᓪᓗᑕᓗ ᓄᑖᕐᓂᒃ 
ᑭᙴᒪᒋᔭᐅᔪᓂᒃ ᑐᕌᒐᖃᖅᑐᓂᒃ 
ᐊᐅᓚᓂᐅᔪᓂᒃ ᐊᑦᓱᕈᕐᓇᕋᓗᐊᖅᑎᓪᓗᒍ 
ᐊᕐᕌᒍ ᓇᓗᓇᐃᒃᑯᑕᑦᓯᐊᕙᐅᔪᖅ 
ᑲᑭᕙᒃᑯᑦ ᐃᑲᔪᖅᓯᒍᓐᓇᕐᓂᖏᓐᓂᒃ 
ᐃᖅᑲᓇᐃᔮᖏᓐᓂᓪᓗ. 

ᓄᕙᔾᔪᐊᕐᓇᖅ-19 ᓄᓇᕐᔪᐊᕐᒥ, 
ᐊᑦᑐᐃᓯᒪᑐᐃᓐᓇᖏᑦᑐᖅ ᑲᑭᕙᒃᑯᓐᓂᒃ, 
ᑭᓯᐊᓂᑦᑕᐅᖅ ᐱᒻᒪᕆᐅᓗᐊᙳᐊᕐᒥᔪᖅ 
ᐊᑦᑐᐃᓯᒪᓂᖓᓂᒃ ᐃᓄᓕᒫᑦᓯᐊᕐᓂᖏᑦ 
ᓱᖏᖅᑑᑎᖃᖅᐸᑦᑐᓂᒃ 
ᐃᖏᕐᕋᑎᑕᑦᑎᓐᓂᒃ, ᐱᓗᐊᖅᑐᒥᒃ 
ᓄᓇᓕᓪᓚᑑᓂᖅᓴᓂ ᓄᓇᓕᓕᓐᓂᒃ 
ᖃᓂᒋᔭᑦᑎᓐᓂ. ᓄᕙᔾᔪᐊᕐᓇᖅ 
ᐃᓚᖏᓐᓂᒃ ᐊᐅᓚᑕᑦᑕ 
ᓄᖅᑲᖓᑎᑦᓯᓯᒪᒻᒪᑦ, ᑭᓯᐊᓂ 
ᓱᓇᑐᐃᓐᓇᖅ ᐱᐅᓯᒥᓂᕐᒥᓄᑦ 
ᐅᑎᖅᐸᑕ, ᖃᐅᔨᒪᔪᖓ 
ᐱᓕᕆᖃᑎᒌᑦᑐᑦ ᑲᑭᕙᒃᑯᓐᓂᒃ 
ᖁᕕᐊᑦᓴᓪᓚᕆᓛᖅᑐᑦ ᐅᑎᖅᑎᑦᓯᒋᐊᑦᓴᖅ 
ᐃᖏᕐᕋᑎᑕᓕᒫᑦᑎᓐᓂᒃ 
ᐱᔨᑦᓯᕋᐅᑎᑎᓐᓂᓪᓗ, ᓄᑖᕈᕆᐊᕐᓗᒋᓪᓗ 
ᑐᓂᒪᓂᕗᑦ ᐃᑲᔪᕐᓂᕐᒥᒃ 
ᐃᓄᓐᓂᒃ ᑲᔪᓯᑦᓯᐊᖁᓪᓗᒋᑦ. 

ᔨᐅᕋᒥ ᑑᕐᖔᓗᒃ 
ᐃᑦᓯᕙᐅᑕᖅ

ᑕᑯᓕᒃᑭᑦ  
ᑲᑎᒪᔨᖏᑦ

“ᑲᑭᕙᒃ ᑲᑐᔾᔨᖃᑎᒌᒃᑯᖏᑦ 
ᐱᓕᕆᑦᓯᐊᖅᑐᐊᓘᕙᑉᐳᑦ, ᖁᕕᐊᒋᓪᓚᕆᑦᓱᒋᓪᓗ 
ᐃᓚᐅᕕᒋᒋᐊᖏᑦ ᑎᒥᑦᓯᐊᒻᒪᕆᐊᓘᔪᑦ.” 

ᒪᐃᑯᓪ ᖄᐱᒃ, ᐃᑦᓯᕙᐅᑕᐅᑉ ᑐᖏᓕᖓ

“ᖁᕕᐊᓱᑉᐳᖓ ᑲᑎᒪᔨᐅᖃᑕᐅᒋᐊᑦᓴᖅ 
ᖃᐅᔨᒪᓂᕋ ᐊᑑᑎᒍᓐᓇᖅᓱᒍ ᐱᓕᒻᒪᑦᓯᒪᓂᕋᓗ 
ᑲᑎᒪᔨᐅᖃᑕᐅᓪᓗᖓ ᑲᑭᕙᒃᑯᑦ ᑲᑎᒪᔨᖏᓐᓄᑦ 
ᐃᓚᖏᓐᓄᑦ ᑲᑎᒪᔨᑖᖅᑲᐅᓄᑦ.” 

ᔮᓂ ᒫᓂᖕ, ᑎᑎᕋᖅᑎ ᑮᓇᐅᔭᓕᕆᔨ

“ᑲᑎᒪᔨᑖᖅᑲᐅᕆᔭᐅᓪᓗᖓ ᑲᑭᕙᒃᑯᑦ 
ᑲᑎᒪᔨᖏᓐᓄᑦ ᑲᑦᓱᖓᐃᑉᐳᖓ 
ᐃᑲᔪᖅᑐᕐᓂᐊᕆᐊᑦᓴᖅ 
ᐱᕙᓪᓕᐊᔪᓕᕆᓂᕐᒥᒃ ᓄᓇᓕᑦᑎᓐᓂ.” 

ᓇᐃᒪᓐ ᐃᓄᐊᕋᖅ, ᑲᑎᒪᔨ

“ᖁᕕᐊᓱᓪᓚᕆᑉᐳᖓ 
ᐃᓚᒋᔭᐅᒋᐊᑦᓴᖅ ᑎᒥᐅᔪᒧᑦ 
ᐃᑲᔪᖅᑐᐃᓂᖃᓪᓚᕆᑦᑐᒧᑦ ᐃᓄᓐᓂᒃ.” 

ᐹᑐᕆᒃ ᐸᓖᑦᑐᖅ, ᑲᑎᒪᔨ

ᑲᑭᕙᒃ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2021

ᐊᐃᑉᐸᕆᓕᖅᑕᖓᓂ, ᐊᑐᐃᓐᓇᐅᑎᑕᕗᑦ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓱᓕ ᓄᓇᕐᔪᐊᖅ 
ᐱᓕᕆᐊᖃᖅᑎᓪᓗᒍ ᓄᕙᔾᔪᐊᕐᓇᖅ 19−
ᒥᒃ ᓄᓇᕐᔪᐊᕐᒥ. ᑕᒪᓐᓇ ᐊᔾᔨᐅᖏᑦᑐᒻᒪᕆᒃ 
ᐊᑑᑎᔭᕗᑦ, ᑭᓇᒃᑯᓕᒫᓄᓪᓗ 
ᐃᖅᑲᓇᐃᔭᖃᑎᒋᓲᑦᑎᓐᓄᑦ ᐱᔨᑦᓯᖃᑎᑦᑎᓐᓂᓪᓗ 
ᑕᒫᓂᖅᐸᓯᒃ. ᓄᕙᔾᔪᐊᕐᓇᖅ 
ᐊᑦᑐᐃᓂᕐᓗᑦᓯᒪᓪᓚᕆᒻᒪᑦ ᐱᔨᑦᓯᕋᖅᑎᓕᒫᓂᒃ 
ᑎᒥᐅᔪᓂᒃ ᐃᓄᓕᕆᐊᑦᑎᓂᓪᓗ, ᐱᓗᐊᖅᑐᒥᓪᓗ 
ᓇᒻᒥᓂᕋᓛᕆᔭᐅᔪᓂᒃ, ᓴᐃᐹᕿᑦᓯᕕᓐᓂᒃ, 
ᐊᒻᒪᓗ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᓂᒃ. 

ᐊᓪᓚᕝᕕᕗᑦ ᒪᑐᔭᐅᓚᐅᖅᑎᓪᓗᒋᑦ 
ᑕᖅᑲᐅᖓ ᐃᓄᓐᓄᑦ ᒫᑦᓯ 2020−ᖑᑎᓪᓗᒍ, 
ᖃᓄᖅᑑᕆᐊᖃᓯᑲᓪᓚᑦᓴᐅᑎᒋᓚᐅᖅᓯᒪᔪᒍᑦ 
ᖃᓄᖅ ᐊᐅᓚᓂᖃᕐᓂᐊᕐᒪᖔᑦᑕ 
ᑲᔪᓯᓗᑕᓗ ᐱᔨᑦᓯᕐᓗᑕ ᐊᓯᔾᔨᐸᓪᓕᐊᔪᓂᒃ 
ᑭᙴᒪᒋᔭᖏᓐᓂᒃ ᐃᓄᓕᕆᐊᑦᑕ. 
ᓯᕗᓪᓕᐅᑎᔭᐅᑦᓱᓂ ᑲᔪᓯᑎᑦᓯᓂᖅ ᑕᕝᕙᐅᔪᓂᒃ 
ᓴᐃᐹᕿᑦᓯᕕᓐᓅᖓᔪᓂᒃ ᐊᐅᓚᑕᑦᑎᓐᓂᒃ 
ᐃᑲᔪᖅᑐᕐᓗᒋᓪᓗ ᐃᓕᓐᓂᐊᖅᑏᑦ ᐅᖓᓯᑦᑐᒧᑦ 
ᐃᓕᓐᓂᐊᕆᐊᖅᓯᒪᔪᑦ ᐃᓄᑑᒋᐊᓖᑦ 
ᐊᓃᕆᐊᖃᙱᑦᑐᓪᓗ ᓇᓗᓇᓕᖅᓱᓂ 
ᐃᓕᓐᓂᐊᕐᓂᕐᒨᖓᔪᖅ ᓯᕗᓂᑦᓴᖅ. 

ᓯᕗᓪᓕᐅᑎᔪᒻᒥᔭᕗᑦᑕᐅᖅ 
ᖃᓄᐃᓕᐅᕆᐊᒃᑲᓐᓂᕈᓐᓇᕐᒪᖔᑦᑕ 
ᐃᑲᔪᖅᑐᕐᓗᒋᑦ ᐃᓄᓕᕆᐊᕆᔭᕗᑦ 
ᐊᑦᑐᖅᑕᐅᓯᒪᓪᓚᕆᑦᑐᑦ 
ᓄᕙᔾᔪᐊᕐᓇᕐᒥ ᒪᑑᖅᑕᐅᓯᒪᔪᓄᑦ 
ᐊᐅᓪᓚᖃᑦᑕᕆᐊᖃᙱᓐᓂᕐᒧᓪᓗ. ᐄᑉᐳᕉᓪᒥ, 
ᐱᓇᓱᐊᕈᓰᑦ ᖃᑦᓰᓐᓇᐃᑦ ᐊᓂᒍᖅᑎᓪᓗᒋᑦ 
ᒪᑑᖅᑕᐅᔪᖃᓚᐅᖅᑎᓪᓗᒍ, ᑲᔪᓯᑦᓯᐊᖅᑐᒥᒃ 
ᐊᐅᓚᔾᔭᐃᔪᔪᒍᑦ ᕿᑭᖅᑕᓂ ᓄᕙᔾᔪᐊᕐᓇᖅ 
19−ᒧᑦ ᐱᓇᓱᐊᕐᕕᓐᓄᑦ ᐃᑲᔫᑎᓂᒃ ᐊᒻᒪᓗ 

ᕿᑭᖅᑕᓂ ᓄᕙᔾᔪᐊᕐᓇᖅ 19−ᒧᑦ ᑐᐊᕕᕐᓇᖅᑐᑦ 
ᑮᓇᐅᔭᓕᐊᖑᒋᐊᓕᓐᓂᒃ ᐃᑲᔫᑏᑦ, 
ᐊᑐᐃᓐᓇᐅᑎᑕᐅᓕᖅᓱᑎᒃ ᓄᑖᑦ ᐊᐅᓚᓂᐅᔪᑦ 
ᑎᑭᐅᒪᔪᑦ $1.5−ᒥᓕᐊᓄᑦ ᐃᑲᔫᑕᐅᑦᓱᑎᒃ 
ᒥᑭᓂᖅᐹᓂᒃ, ᐊᑦᑐᖅᑕᐅᓂᖅᐹᖑᔪᓂᒃ 
ᐃᓄᓐᓄᑦ ᓇᒻᒥᓂᕆᔭᐅᔪᓂᒃ ᐱᓇᓱᐊᕐᕕᓐᓂᒃ 
ᐃᖅᑲᓇᐃᔭᖅᑎᖏᓐᓂᓪᓗ ᕿᑭᖅᑕᓂᖅᐸᓯᒻᒥ. 

ᕿᑎᖓᓂ ᑕᒪᑦᓱᒪᓕᒫᑉ, ᐊᐅᓚᔾᔭᑦᑕᐅᓂᖏᑦ 
ᐃᓄᓐᓄᑦ ᓯᓚᑦᑐᓴᕐᕕᒻᒦᑦᑐᑦ ᐅᐸᓗᖓᐃᔭᐅᑏᑦ 
ᐊᑑᑎᔪᔪᑦ ᐅᐱᕐᖔᖓᓂ 2020. ᑖᒃᑯᐊ 
ᒐᕙᒪᑐᖃᒃᑯᓐᓄᑦ ᑮᓇᐅᔭᖃᖅᑎᑕᐅᔪᑦ 
ᐊᖏᓪᓕᒋᐊᕆᔪᔪᑦ ᐱᕚᓪᓕᑎᑦᓯᑦᓱᑎᓪᓗ 
ᐃᑲᔪᖅᑐᖅᑕᐅᓂᖏᓐᓂᒃ ᐃᓄᐃᑦ 

ᐃᓕᓐᓂᐊᖅᑏᑦ ᓄᓇᖃᖅᑐᑦ 
ᐃᓕᓐᓂᐊᖅᑐᓪᓗ ᓯᓚᑖᓂ ᐃᓄᐃᑦ 
ᓄᓇᖓᑦᑕ. ᐃᑲᔪᖅᑐᕈᓐᓇᔪᔪᒍᑦ ᐅᖓᑖᓄᑦ 
70 ᐃᓕᓐᓂᐊᖅᑏᑦ ᑲᓲᒪᓂᖃᖅᑐᓄᑦ 
ᑕᒪᐅᖓ ᕿᑭᖅᑕᓃᒧᑦ.

ᓄᕙᔾᔪᐊᕐᓇᖃᐃᓐᓇᑎᓪᓗᒍ, ᐃᖅᑲᓇᐃᔭᖅᑎᕗᑦ 
ᓵᙵᑦᓯᔪᔪᑦ ᐊᒥᓱᓂᒃ ᐊᑦᓱᕈᕐᓇᖅᑐᒥᒃ. 
ᐃᓕᓐᓂᐊᕆᐊᖃᔪᒻᒥᔪᒍᑦ ᖃᓄᖅ ᐊᔾᔨᐅᖏᑦᑐᒥᒃ 

ᐃᖅᑲᓇᐃᔭᕐᓂᖃᕈᓐᓇᕐᒪᖔᑦᑕ, ᐊᑐᖅᓱᑕ 
ᖃᕆᑕᐅᔭᒃᑯᑦ ᔫᒻᒥᒃ (Zoom) ᐊᒻᒪᓗ MS 
ᐱᓕᕆᖃᑎᒌᑦᑐᑦ ᑲᑎᒪᓂᖃᖅᐸᑦᓱᑎᒃ 
ᐃᓇᖐᑦᓱᓂ ᑮᓇᕐᒥᒃ ᑮᓇᕐᒧᑦ ᑲᓱᕐᓂᐅᕙᑦᑐᓂᒃ. 
ᐃᓕᓐᓂᐊᕐᕖᑦ ᓴᐃᐹᕿᑦᓯᕖᓪᓗ ᒪᑑᖅᑕᐅᓂᖏᑦ 
ᑎᑭᐅᑎᒍᑕᐅᔪᔪᑦ ᐊᖏᕐᕋᒥᒃ ᐃᖅᑲᓇᐃᔭᕐᓂᕐᒧᑦ 
ᓇᓕᒧᒌᑦᑎᒐᓱᐊᓕᖅᓱᒋᓪᓗ ᐊᖏᕐᕋᒥ 
ᐃᖅᑲᓇᐃᔭᕐᕕᒻᒥᓗ ᐃᓅᓯᐅᔪᑦ ᐃᓚᖓᓂ 
ᐊᑦᓱᕈᕐᓇᓯᕙᑦᓱᓂ. ᐊᖓᔪᖅᑳᕆᔭᐅᔪᑦ 
ᐃᓕᓐᓂᐊᑎᑦᓯᑲᐃᓐᓇᓯᕙᑦᓱᑎᒃ 
ᐊᖏᕐᕋᒥ ᐃᖅᑲᓇᐃᔭᖅᓯᓐᓈᑦ. 

ᐱᒃᑯᒋᓪᓚᕆᑦᑕᒃᑲ ᐃᖅᑲᓇᐃᔭᖅᑎᖁᑎᕗᑦ 
ᑲᔪᓯᑦᓯᐊᕈᓐᓇᖅᓯᒪᑦᓱᑕᓗ ᐱᔭᕆᐊᑐᓂᖅᐹᓂ 
ᐊᕐᕌᒍᓂ ᐊᑑᑎᓯᒪᓕᖅᑕᑎᓐᓂ.  

ᓕᐅᓂ ᖃᐅᒻᒪᕆᐊᖅ 
ᐊᖓᔪᖅᑳᖅ & ᐊᖓᔪᖅᑳᖅ 
ᐊᐅᓚᑦᑎᔨᒻᒪᕆᒃ

ᐅᖃᐅᓯᒃᓴᖏᑦ ᐊᖓᔪᖅᑳᑉ 
ᐊᐅᓚᑦᑎᔨᒻᒪᕆᒃ

ᑲᑭᕙᒃ ᑲᑐᔾᔨᖃᑎᒌᒃᑯᑦ ᑮᓇᐅᔭᓕᐅᕋᓱᐊᖅᑎᐅᒐᑎᒃ ᐱᕙᓪᓕᐊᔪᓕᕆᔨᖁᑎᖏᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᒌᒃᑯᖏᑦᑕ (QIA), ᐊᕐᕌᒍᑕᒫᓪᓗ 
ᑮᓇᐅᔭᐃᑦ ᐊᑐᐃᓐᓇᐅᑎᑕᐅᕙᑦᑐᑦ ᑲᔪᓯᑎᑦᓯᒍᑎᑦᓴᐅᑦᓱᑎᒃ 
ᐱᕙᓪᓕᐊᔪᓕᕆᓂᕐᒧᑦ ᐱᔨᑦᓯᕋᐅᑎᓄᑦ ᐃᖏᕐᕋᑎᑕᐅᔪᓄᓪᓗ. 

ᑮᓇᐅᔭᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᖕᓃᙶᖅᑐᑦ ᐃᑲᔪᖅᑐᐃᓂᖃᖅᐳᑦ 
ᐊᐅᓚᑕᐅᓂᖏᖕᓂᒃ ᒥᑭᔪᑦ ᓴᓇᕐᕈᑏᑦ ᐱᓕᕆᐊᖓᓂᒃ, ᐊᒻᒪᓗ ᓯᕗᒧᑦ ᑮᓇᐅᔭᑦ 
ᐊᐃᑦᑑᓯᐊᒃᓴᑦ ᐱᓕᕆᐊᖓᑦ ᐊᒻᒪᓗ ᒪᑭᒋᐊᕐᕕᒃ ᐊᑐᖅᑐᐊᕐᓂᕐᒧᑦ ᐱᓕᕆᐊᕐᒥᒃ.

ᑲᑭᕙᒃ ᑲᑐᔾᔨᖃᑎᒌᖏᑦ 
ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ

ᐊᖓᔪᖅᑳᖅ & ᐊᖓᔪᖅᑳᖅ 
ᐊᐅᓚᑦᑎᔨᒻᒪᕆᒃ

ᓕᐅᓂ ᖃᐅᒻᒪᕆᐊᖅ

ᑲᑭᕙᒃ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2021

ᑐᓴᕋᑦᓴᖅ 
ᐃᓱᓕᑦᓯᕙᓪᓕᐊᔪᒥᒃ 
ᐃᑦᓯᕙᐅᑕᖓᓐᓂᒃ

ᐱᒃᑯᒋᔭᖃᖅᓯᒪᓪᓚᕆᑉᐳᖓ 
ᐃᑦᓯᕙᐅᑕᕆᔭᐅᓯᒪᓂᕐᒥᒃ ᑲᑭᕙᒃ 
ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓄᑦ ᕕᕗᐊᕆ 
2017−ᒥᒃ ᑏᓴᕝᕙ 2020−ᒧᓄᑦ. 

ᐊᑑᑎᖃᒻᒪᕆᑦᓯᒪᔪᖅ 
ᐃᓚᒋᔭᐅᓯᒪᓂᖅ ᑲᑭᕙᒃᑯᓐᓄᑦ, 
ᑲᔪᓯᑎᑦᓯᓂᖅ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᑎᑕᐅᔪᓂᒃ ᐱᕚᓪᓕᕈᑕᐅᓯᒪᔪᓂᒃ 
ᐊᒥᓱᐊᓗᓐᓄᑦ ᐃᓄᓐᓄᑦ. 

ᐱᒃᑯᒋᓪᓚᕆᑦᑕᒃᑲ 
ᐃᖅᑲᓇᐃᔮᕆᒍᓐᓇᖃᑦᑕᖅᓯᒪᔭᕗᑦ 
ᐃᑦᓯᕙᐅᑕᐅᓂᓐᓂ, ᐱᓗᐊᖅᑐᒥᒃ 
ᑕᕝᕙᓂ ᐊᕐᕌᒍᒥ ᐊᓂᒍᖅᑐᒥ, 
ᐊᐅᓚᔾᔭᒋᐊᕈᑎᖃᕈᓐᓇᕐᓂᕗᑦ 
ᐊᒥᓱᓂᒃ ᑭᙴᒪᒋᔭᐅᔪᓂᒃ ᐃᓄᓐᓄᑦ 
ᓇᒻᒥᓂᕆᔭᐅᔪᓄᑦ ᐱᓇᓱᐊᕐᕕᓐᓄᑦ 
ᐃᑲᔪᖅᑐᖅᑕᐅᒋᐊᖃᖅᓯᒪᑎᓪᓗᒋ 
ᓄᕙᔾᔪᐊᕐᓇᖅ−19 ᐱᔾᔪᑎᒋᓪᓗᒍ. 
ᐱᒋᐊᖅᑎᑦᓯᒍᓐᓇᖅᓯᔪᒻᒥᔪᒍᑦ ᓄᑖᓂᒃ 
ᑲᔪᓯᑎᑦᓯᒍᓐᓇᖅᓯᑦᓱᑕ ᐃᑲᔫᑎᓂᒃ 
ᓯᓚᑦᑐᓴᕐᕕᒻᒥ ᐃᓕᓐᓂᐊᕆᐊᖅᓯᒪᔪᓄᑦ 
ᐃᑲᔪᖅᑐᕆᐊᒃᑲᓐᓂᖅᓱᒋᓪᓗ 
ᓄᑕᖅᑲᓂᒃ ᓴᐃᐹᕿᑦᓯᕕᐅᕙᑦᑐᑦ. 

ᑕᒪᒃᑯᐊ ᑲᔪᓯᑎᒍᓐᓇᔪᔭᕗᑦ ᓇᒻᒥᓂᖅ 
ᐃᖅᑲᓇᐃᔭᖅᑎᖁᑎᕗᑦ ᐊᑦᓱᕈᓐᓇᖅᑐᓂᒃ 
ᖃᐅᑕᒫᑦ ᓵᙵᔭᖃᕐᒥᑎᓪᓗᒋᑦ 

ᐃᓕᓐᓂᐊᕕᒻᒨᖓᔪᓂᒃ, ᓴᐃᐹᕿᕕᓐᓄᑦ 
ᐊᒻᒪᓗ ᐱᓇᓱᐊᕐᕖᓪᓗ ᒪᑑᖅᑎᓪᓗᒋᑦ, 
ᐊᖏᕐᕋᒥᓪᓗ ᐃᖅᑲᓇᐃᔭᓕᖅᓱᑎᒃ.  

ᐃᓚᒋᔭᐅᓯᒪᔪᖓ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 
ᐊᕐᕌᒍᕋᓵᓗᓐᓂᒃ ᖁᕕᐊᓱᒻᒪᕆᑉᐳᖓᓗ 
ᐱᔨᑦᓯᕈᓐᓇᖅᓯᒪᓂᓐᓂᒃ ᐃᓄᓐᓂᒃ 

ᓯᕗᓕᖃᑕᐅᑦᓱᖓ ᑲᑭᕙᒃ 
ᑲᑐᔾᔨᖃᑎᒌᒃᑯᖏᓐᓂ 
ᓄᖅᑲᐸᓪᓕᐊᖏᓂᓐᓂ.  

ᔫ ᐊᑕᒍᑦᑕᓗᒃ 
ᐃᓱᓕᑦᓯᕙᓪᓕᐊᔪᖅ ᐃᑦᓯᕙᐅᑕᖅ

ᐃᓱᓕᑦᓯᕙᓪᓕᐊᔪᖅ ᐃᑦᓯᕙᐅᑕᖅ

ᔫ ᐊᑕᒍᑦᑕᓗᒃ

ᐊᖓᔪᖅᑳᖓᑦ ᑲᑎᒪᔨᖏᓪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᑦ ᑐᓂᓯᔪᑦ ᓯᒃᑭᒥᒃ ᔫ ᐊᑕᒍᑦᑖᓗᒻᒧᑦ, 
ᐃᑦᓯᕙᐅᑕᖓᓐᓄᑦ ᑲᑭᕙᒃ ᑲᑐᔾᔨᖃᑎᒌᑦ ᑲᑎᒪᔨᖏᑦᑕ, 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᖅᓯᐅᑎᒥᒃ 
ᑲᑎᒪᓂᖃᖅᑎᓪᓗᒋᑦ. ᐊᕐᕌᒍᑕᒫᑦ ᑮᓇᐅᔭᐃᑦ ᑐᓂᔭᐅᕙᒻᒪᑕ 
ᑲᑭᕙᒃᑯᓐᓄᑦ ᐃᑲᔪᖅᑐᕈᑕᐅᑦᓱᑎᒃ ᑲᑭᕙᒃᑯᑦ ᑲᔪᓯᑎᑕᖏᓐᓂᒃ 
ᐱᕙᓪᓕᐊᑎᑦᓯᓂᕐᒨᖓᔪᓂᒃ ᐊᐅᓚᓂᐅᔪᓂᒃ. 

ᑲᑭᕙᒃ ᑲᑐᔾᔨᖃᑎᒌᖏᑦ 
ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ

ᓄᕙᔾᔪᐊᕐᓇᖅ–19–ᒧᑦ 
ᓄᓇᕐᔪᐊᕐᒥ 
ᐊᐅᓚᔾᔭᒋᐊᕈᑕᐅᔪᑦ 

ᒫᑦᓯ 11, 2020−ᖑᑎᓪᓗᒍ ᓄᓇᕐᔪᐊᕐᒥ ᐋᓐᓂᐊᖅᑐᓕᕆᔨᒃᑯᑦ ᑎᒥᖁᑎᖓᑦ 
ᑐᓴᖅᑎᑦᓯᔪᒻᒪᑦ ᓄᕙᔾᔪᐊᕐᓇᖅ 19 ᓄᓇᕐᔪᐊᓕᒫᒥ ᓯᐊᒻᒪᒋᐊᖓ. ᓯᕗᓪᓕᐅᑎᒋᐊᖃᔪᔭᕗᑦ 
ᐃᓄᓕᕆᐊᕗᑦ ᑭᖑᕐᖓᓂᓗ ᐱᓇᓱᐊᕈᓯᕐᒥ ᑲᑭᕙᒃᑯᑦ ᓯᕗᒧᒋᐊᑦᓴᐅᑎᒋᔪᔪᒍᑦ 
ᐃᑲᔪᖅᑐᕆᐊᓕᖅᓱᑎᒃ ᐃᓄᓐᓂᒃ, ᓇᒻᒥᓂᕆᔭᐅᔪᓂᒃ ᑎᒥᐅᔪᓂᓪᓗ ᓱᖏᖅᑑᑎᖃᖅᐸᑦᑐᓂᒃ 
ᑲᑭᕙᒃᑯᑦ ᑲᑐᔾᔨᖃᑎᒌᖏᓐᓂᒃ ᑮᓇᐅᔭᖅᑎᒍᑦ ᐃᑲᔪᖅᑐᖅᑕᐅᓂᒃᑯᑦ. 

ᓯᕗᓪᓕᖅᐹᒥ ᖃᓄᐃᓕᐅᕈᑎᒋᒋᐊᙵᓚᐅᖅᓯᒪᔭᕗᑦ ᐅᑯᐊᖑᕗᑦ:

	• ᓯᕗᕙᖅᑎᑦᓯᓂᖅ ᑮᓇᐅᔭᓂᒃ ᑕᖅᑭᓄᑦ 6-ᓄᑦ ᓴᐃᐹᕿᑦᓯᕕᓐᓄᑦ 

	• ᖃᐅᔨᒃᑲᖅᓱᒋᑦ ᐃᓕᓐᓂᐊᖅᑏᑦ ᓱᓕ ᐱᒍᓐᓇᕋᔭᕆᐸᖏᑦ 
ᐊᖏᖅᑕᐅᔾᔪᑎᒋᓯᒪᔭᖏᓐᓂᒃ ᑮᓇᐅᔭᓂᒃ ᐃᓅᓇᓱᐊᕈᑎᑦᓴᓂᒃ, 
ᐃᓕᓐᓂᐊᖅᑕᖏᑦ ᓄᖅᑲᖅᑎᑕᐅᓐᓂᕋᓗᐊᖅᐸᑕ

	• ᐃᑲᔪᖅᑐᐃᑦᓴᐅᑎᒋᓂᖅ ᐱᓇᓱᐊᕐᕕᐅᔪᓂᒃ ᑭᖑᕙᕆᐊᖅᑎᑦᓱᒋᑦ 
ᐊᑐᖅᑐᐊᖅᓯᒪᔭᖏᓐᓄᑦ ᐊᑭᓕᖅᑑᑕᐅᔪᑦ 

ᐃᑲᔪᖅᑐᖅᑕᐅᑦᓱᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ, ᑲᑭᕙᒃ ᑲᑐᔾᔨᖃᑎᒌᒃᑯᑦ 
ᑲᔪᓯᑎᑦᓯᔪᔪᑦ ᓄᑖᕐᓂᒃ ᐊᐅᓚᓂᐅᔪᓂᒃ ᐃᑲᔪᕈᑕᐅᓪᓗᑎᒃ ᐱᓇᓱᐊᕐᕕᓐᓂᒃ, 
ᑮᓇᐅᔭᓕᐅᕋᓱᐊᖅᑎᐅᙱᑦᑐᑦ ᑎᒥᐅᔪᑦ ᐃᓕᓐᓂᐊᖅᑏᓪᓗ ᐃᑲᔪᕈᑕᐅᑦᓱᑎᒃ ᒥᑭᓪᓕᑎᕆᓂᕐᒥᒃ 
ᐊᑦᑐᖅᑕᐅᓂᕐᓗᑦᓯᒪᓂᕐᒥᒃ ᓄᕙᔾᔪᐊᕐᓇᖅ 19 ᓯᐊᒻᒪᑦᓯᒪᓂᖓᓄᑦ ᓄᓇᕐᔪᐊᕐᒥ. 
ᐅᖓᑖᓃᑦᑐᑦ $1.5 ᒥᓕᐊᓐ ᐊᖏᖅᑕᐅᓯᒪᔪᑦ ᑖᒃᑯᑎᒎᓇ ᐊᐅᓚᓂᐅᔪᒃᑯᑦ, ᐱᖃᓯᐅᑎᑦᓱᑎᒃ 
ᐊᐅᓚᔾᔪᑎᖏᓐᓄᑦ ᐃᑲᔫᑏᑦ 33−ᓄᑦ ᐃᓄᓐᓄᑦ ᓇᒻᒥᓂᕆᔭᐅᔪᓄᑦ ᐱᓇᓱᐊᕐᕕᓐᓄᑦ, 
ᐃᑲᔪᕈᑕᐅᑦᓱᑎᒃ ᐸᐸᑦᓯᓪᓗᑎᒃ 77−ᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᒥᓐᓂᒃ ᑐᐊᕕᕐᓇᖅᑐᒃᑯᓪᓗ 
ᐃᑲᔫᑎᓂᒃ 21−ᓄᑦ ᐃᓄᓐᓄᑦ ᐃᓕᓐᓂᐊᖅᑎᓄᑦ ᓇᒻᒥᓂᕆᔭᖏᓐᓄᓪᓗ ᐃᓚᖏᓐᓄᑦ. 

	• ᕿᑭᖅᑕᓂ ᓄᕙᔾᔪᐊᕐᓇᖅ-19−ᒧᑦ ᐱᓇᓱᐊᕐᕕᓐᓄᑦ ᐃᑲᔫᑏᑦ ᓴᖅᑭᖅᑕᐅᔪᔪᑦ 
ᐊᑐᐃᓐᓇᐅᑎᑦᓯᒍᑕᐅᑦᓱᑎᒃ ᑐᕋᐃᓐᓇᖅᑐᒥᒃ ᐃᑲᔫᑎᓂᒃ ᐃᓄᓐᓄᑦ 
ᓇᒻᒥᓂᕋᓛᕆᔭᐅᔪᓄᑦ ᒪᑐᒋᐊᖃᖅᓯᒪᔪᓄᑦ ᐊᓚᒡᒐᐃᑦᑐᒥᓪᓘᓐᓃᑦ ᑮᓇᐅᔭᓄᑦ 
ᐃᑖᕕᐅᒍᓐᓃᖅᓯᒪᔪᓂᒃ ᐱᔾᔪᑕᐅᓪᓗᓂ ᓄᕙᓐᓇᕐᔪᐊᕐᖅ ᓄᓇᕐᔪᐊᕐᒥ. 
ᐅᖓᑖᓃᑦᑐᑦ $437,000 ᑮᓇᐅᔭᐃᑦ ᐊᖏᖅᑕᐅᔪᔪᑦ ᑕᕝᕘᓇ ᐊᐅᓚᓂᒃᑯᑦ.  

	• ᕿᑭᖅᑕᓂ ᓄᕙᔾᔪᐊᕐᓇᖅ 19−ᒧᑦ ᐃᑲᔫᑏᑦ ᐊᒻᒪᓗ ᐃᓕᓐᓂᐊᕐᓂᕐᒨᖓᔪ 
ᓴᖅᑭᖅᑕᐅᔪᔪᑦ ᐃᑲᔫᑕᐅᓂᐊᖅᓱᑎᒃ ᐃᖅᑲᓇᐃᔭᕐᕕᓐᓄᑦ 
ᐃᖅᑲᓇᐃᔭᖅᑎᑦᓰᓐᓇᕐᓂᐊᕐᒪᑕ ᐃᓄᓐᓂᒃ ᐃᖅᑲᓇᐃᔭᖅᑐᓂᒃ. ᐅᖓᑖᓃᑦᑐᑦ 
$980,000 ᑮᓇᐅᔭᐃᑦ ᐊᖏᖅᑕᐅᔪᔪᑦ ᑕᕝᕘᓇ ᐊᐅᓚᓂᖅᑎᒍᑦ.

	• ᕿᑭᖅᑕᓂ ᓄᕙᔾᔪᐊᕐᓇᖅ-19−ᒧᑦ ᐃᓕᓐᓂᐊᖅᑎᓂᒃ ᐃᑲᔫᑏᑦ ᓴᖅᑭᖅᑕᐅᔪᔪᑦ 
ᐃᑲᔫᑕᐅᑦᓱᑎᒃ ᓯᓚᑦᑐᓴᕐᕕᓐᓂ ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑐᓄᑦ 
ᓂᕆᐅᓇᙱᑦᑐᓂᒃ ᐊᑭᓕᖅᑐᐃᒋᐊᖃᓕᖅᓯᒪᔪᓄᑦ ᓄᕙᔾᔪᐊᕐᓇᖅ ᐱᔾᔪᑕᐅᓪᓗᓂ. 
ᐅᖓᑖᓃᑦᑐᑦ $160,000 ᑮᓇᐅᔭᐃᑦ ᐊᖏᖅᑕᐅᔪᔪᑦ ᑕᕝᕘᓇ ᐊᐅᓚᓂᐅᔪᒃᑯᑦ. 

“ᖁᔭᓐᓇᒦᕈᒪᔭᕗᑦ ᑲᑭᕙᒃᑯᑦ ᐃᑲᔪᖅᓯᓯᒪᐃᓐᓇᕐᓂᖏᓐᓄᑦ ᐸᐃᕆᕕᒃ 
ᓴᐃᐹᕿᑦᓯᕕᒻᒥᒃ. ᖁᕕᐊᓱᓪᓚᕆᑦᑐᒍᑦ ᐊᐃᑦᑐᖅᑕᐅᓯᒪᒐᑦᑕ ᒪᕐᕉᓐᓂᒃ Jade 
ᐊᓂᖅᑎᕆᔭᒥᓂᒃ ᓴᓗᒪᕿᒍᑏᓐᓂᒃ ᓴᐃᐹᕿᑦᓯᕕᑦᑎᓐᓄᑦ ᐊᒻᒪᓗ ᓂᕆᕕᐅᕙᑦᑐᒧᑦ/
ᐃᓕᓐᓂᐊᕇᕋᐃᒻᒪᑕᓗ ᐸᐃᕆᑦᓯᕕᒻᒧᑦ. ᑖᒃᑯᐊ ᐃᑲᔪᕐᓂᐊᖅᑐᑦ ᖃᐅᔨᑦᓴᐊᓯᕈᑕᐅᓗᑎᒃ 
ᓄᑕᖅᑲᑦ ᖁᕕᐊᓇᖅᑐᒥᒃ ᖃᓄᐃᙱᓯᐊᕐᓇᖅᑐᒥᓪᓗ ᐊᕙᑎᖃᕐᓂᖓᓄᑦ 
ᐃᓕᓐᓂᐊᓇᖅᑐᒥᒃ. ᑲᑭᕙᒃ ᑲᑐᔾᔨᖃᑎᒌᒃᑯᖏᑦ ᖃᐅᔨᓴᑦᓯᐊᖏᓐᓇᓲᑦ 
ᓴᐃᐹᕿᑦᓯᕖᑦ ᑲᒪᒋᔭᐅᑦᓯᐊᕋᓗᐊᕐᒪᖔᑕ ᖁᔭᒋᓪᓚᕆᑦᑕᕗᑦ.” 

ᖁᔭᓐᓇᒦᒃ / ᖁᔭᓐᓇᒦᒃ

ᒥᓯᐅᓪ ᒪᑲᐃ ᑲᑎᒪᔨ, ᐸᐃᕆᕕᒃ ᓴᐃᐹᕿᕕᒃ, ᐃᖃᓗᐃᑦ 

“ᐃᖅᑲᓇᐃᔭᖅᑏᑦ ᖁᕕᐊᑦᓴᑦᓯᒪᓪᓚᕆᔪᔪᑦ ᓴᓗᒻᒪᕿᒍᑎᐅᑉ 
ᒥᑦᓵᓄᑦ! ᐊᑕᐅᓯᕐᒥᒃ ᐋᖅᑮᓯᒪᔪᒍᑦ ᓄᑕᕋᓛᓂᒃ 
ᐃᓕᓐᓂᐊᑎᑦᓯᕕᒻᒥ, ᐅᖃᓕᒫᒐᖃᕐᕕᒻᒥ ᑲᑎᒪᕕᑦᑎᓐᓂᓗ. 

ᑕᐸᐃᕐᓇᖅᑐᑦ!”

ᒥᐅᓪᑲᒻ ᕌᓐᑕ, ᐊᐅᓚᑦᓯᔨᒻᒪᕆᒃ ᑲᑎᒪᔨ 
ᐃᓕᓴᖅᓯᕕᒃ, ᑲᖏᖅᑐᒑᐱᒃ 

ᖁᔭᒋᔭᖃᕐᓂᖅ ᓴᓗᒪᓴᓂᖅᓴᒥᒃ 
ᐊᓂᖅᓵᑐᕋᑦᓴᖃᕐᓂᕐᒥᒃ!

ᐃᓚᒋᔭᐅᓪᓗᓂ ᓄᕙᔾᔪᐊᕐᓇᖅ-19−ᒧᑦ ᐊᐅᓚᔾᔭᒋᐊᕈᑎᑦᑎᓐᓄᑦ, 
ᑲᑭᕙᒃ ᑲᑐᔾᔨᖃᑎᒌᒃᑯᖏᑦ ᐊᑐᐃᓐᓇᐅᑎᑦᓯᓯᒪᔪᑦ Jade 
ᐋᓐᓂᐊᑦᑐᐃᓕᒪᓂᕐᒧᑦ ᐊᓂᖅᑎᕆᔭᑦᑎᓐᓂᒃ ᓴᓗᒻᒪᖅᓴᐃᑎᓂᒃ 22−ᓄᑦ 
ᓴᐃᐹᕿᑦᓯᕕᓐᓄᑦ ᕿᑭᖅᑕᓂ ᒥᑦᓵᓃᑦᑐᓄᑦ.   

Jade ᐊᓂᖅᑎᕆᔭᒥᒃ ᓴᓗᒻᒪᖅᓴᐃᑏᑦ ᖃᓕᕇᑦᑐᓂᒃ ᓴᓐᓂᒌᒃᑯᑎᓖᑦ 
ᐊᒻᒪᓗ ᖁᐱᕐᕈᐊᕐᔪᓐᓂᒃ ᑐᖁᕋᐃᒍᑎᓂᒃ ᖃᐅᒪᖃᖅᓱᑎᒃ, 
ᖃᐅᔨᔭᐅᓯᒪᑦᓱᑎᒃ ᑎᐹᕿᔪᓂᒃ ᓄᖑᑎᕆᓲᖑᒋᐊᖏᑦ, ᖁᐱᕐᕈᐊᕐᔪᓐᓂᒃ 
ᖃᓂᒻᒪᓯᕐᓂᓪᓗ. ᐃᑲᔪᕈᑕᐅᓪᓗᓂ ᑲᔪᓯᔪᒥᒃ ᐊᐅᓚᓂᐅᔪᓄᑦ, 
ᐊᑐᓂᑦ ᓴᓗᒻᒪᖅᓴᐃᑏᑦ ᐊᐅᓪᓚᖅᑎᑕᐅᔪᔪᑦ ᐱᖓᓱᓄᑦ ᐊᕐᕌᒍᓄᑦ 
ᓈᒻᒪᑦᑐᓂᒃ ᓴᓐᓂᒌᒃᑯᑎᖃᖅᓱᑎᕐᒃ ᖃᐅᒻᒪᖅᑯᑎᓂᓪᓗ. 

ᖁᔭᓐᓇᒦᐹᓗᒃ ᐊᓂᖅᑎᕆᔭᑦᑎᓐᓂᒃ 
ᓴᓗᒪᕿᒍᑏᑦ! ᐱᐅᔪᒻᒪᕆᐊᓗᐃᑦ 
ᐊᓂᖅᑎᕆᔭᕗᓪᓗ 
ᓴᓗᒪᑦᓯᐊᖅᑐᐊᐱᐅᑦᓱᓂ.  

ᖁᔭᓐᓇᒦᐹᓗᒃ!

ᑐᒥᑯᓗᐃᑦ ᓴᐃᐹᕿᑦᓯᕕᒃ

ᓇᖕᒥᓂᖁᑎᖃᖅᑐᑦ 
ᐱᕙᓪᓕᐊᑎᑕᐅᓂᖏᑦ

ᑲᑭᕙᒃᑯᓐᓂ ᓇᖕᒥᓂᖁᑎᖃᖅᑐᑦ ᐱᕙᓪᓕᐊᑎᑕᐅᓂᖏᖕᓂᒃ ᑲᒪᔩᑦ ᐃᑲᔪᕈᓐᓇᖅᑐᑦ 
ᓇᖕᒥᓂᖁᑎᒋᔭᐅᔪᓄᑦ ᐸᕐᓇᐅᑎᖏᖕᓂᒃ ᐊᒻᒪᓗ ᓇᓗᓇᐃᖅᓯᓗᑎᑦ ᐱᐅᓛᒃᑯᑦ 
ᐊᑐᐃᓐᓇᐅᒪᑎᑕᐅᔪᓐᓇᕐᓂᖏᑦ ᑮᓇᐅᔭᖃᖅᑎᑕᐅᓪᓗᑎᑦ ᐱᒋᐊᕈᑎᒃᓴᖏᖕᓂᒃ 
ᐅᕝᕙᓘᓐᓃᑦ ᐊᖏᓪᓕᒋᐊᖅᑕᐅᓂᖏᓂᒃ. ᐊᒥᓱᓂᑦ ᐱᓕᕆᐊᕐᓂᒃ ᐱᔨᑦᑎᕋᕈᑎᓂᓪᓗ 
ᐊᑐᐃᓐᓇᐅᒪᑎᑦᑎᓲᖑᕗᒍᑦ ᐃᑲᔪᖅᑕᐅᖁᓪᓗᒍ ᓇᖕᒥᓂᖁᑎᒋᔭᐃᑦ ᑲᔪᓯᓂᖃᑦᑎᐊᓂᐊᕐᒪᑦ. 

ᒥᑭᔫᑎᓂᑦ ᓴᓇᕐᕈᑎᑖᕐᓂᕐᒧᑦ ᐊᐃᑦᑑᓯᐊᑦ

ᒥᑭᔫᑎᓂᑦ ᓴᓇᕐᕈᑎᑖᕐᓂᕐᒧᑦ ᐊᐃᑦᑑᓯᐊᑦ 
ᐊᑐᖅᑕᐅᒍᒪᓛᖑᓲᕗᖅ ᐱᓕᕆᐊᖅ. ᑖᒃᑯᐊ 
ᐊᐃᑦᑑᓯᐊᑦ ᐊᑐᖅᑕᐅᔪᓐᓇᖅᑐᑦ ᐃᑲᔪᕐᓗᑎᑦ 
ᓂᐅᕕᖅᑐᖃᕐᓗᓂ ᓴᓇᙳᐊᕐᓂᕐᒧᑦ 
ᓴᓇᕐᕈᑎᓂᒃ ᐅᕝᕙᓘᓐᓃᑦ ᒥᖅᓲᑎᓄᑦ.

ᓯᕗᒻᒧᑦ ᐊᐃᑦᑑᓯᐊᑦ ᒥᑭᔪᓄᑦ 
ᓇᖕᒥᓂᖁᑎᒋᔭᐅᔪᓄᑦ

ᓯᓯᕗᒻᒧᑦ ᐊᐃᑦᑑᓯᐊᑦ ᐊᑐᖅᑕᐅᔪᓐᓇᖅᑐᑦ 
ᐃᑲᔪᖅᑕᐅᖁᓗᑎᑦ ᐋᖅᑭᒃᑕᐅᓂᖏᑦ 
ᐅᕝᕙᓘᓐᓃᑦ 
ᐊᖏᓪᓕᒋᐊᖅᑕᐅᓂᖏᑦ ᒪᑭᒪᔪᓐᓇᕋᔭᖅᑐᑦ 
ᐃᓄᖕᓄᑦ ᓇᖕᒥᓂᖁᑎᒋᔭᐅᔪᑦ.

ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᖃᕐᕕᒃ

ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᖃᕐᕕᒃ 
ᑐᓂᓯᔪᓐᓇᖅᑐᑦ ᐊᐅᑦᑑᓯᐊᕐᓂᒃ ᑎᑭᑦᑐᒋᑦ 
$10,000 ᐱᒋᐊᕈᑎᖃᕐᓂᕐᒥᒃ ᐅᕝᕙᓘᓐᓃᑦ 
ᐊᖏᓪᓕᒋᐊᖅᑎᑦᑎᓂᕐᒥᒃ ᐳᓚᕋᑦᑐᓕᕆᓂᕐᒧᑦ 
ᓇᖕᒥᓂᖁᑎᒋᔭᐅᔪᓂᒃ 6-ᓂᒃ ᓄᓇᓕᓐᓂ 
ᑲᓇᑕᑉ ᒥᕐᖑᐃᓯᕐᕕᖏᑕ ᖃᓂᒋᔭᖏᓐᓃᑦᑐᑦ 
ᓄᓇᓕᐅᔪᓂᑦ ᕿᑭᖅᑖᓗᒻᒥ.

ᒪᑭᒋᐊᕐᕕᒃ ᐊᑐᖅᑐᐊᕋᒃᓴᑦ

ᒪᑭᒋᐊᕐᕕᒃ ᐊᑐᖅᑐᐊᕋᒃᓴᑦ ᐱᓕᕆᐊᖓ 
ᐊᑐᖅᑐᐊᑎᑦᑎᔪᓐᓇᖅᑐᑦ ᑎᑭᑦᑐᒋᑦ 
$50,000 ᐱᔪᓐᓇᖅᑐᓄᑦ ᐃᓄᖕᓄᑦ 
ᓇᖕᒥᓂᖁᑎᒋᔭᐅᔪᓄᑦ. ᑖᒃᑯᐊ 
ᐊᑐᖅᑐᐊᕋᒃᓴᑦ ᐊᑐᖅᑕᐅᔪᓐᓇᓲᑦ 
ᐱᒋᐊᖅᑎᑦᑎᔪᖃᕐᓗᓂ ᐅᕝᕙᓘᓐᓃᑦ 
ᐊᖏᓪᓕᒋᐊᖅᑎᑦᑎᓗᑎᑦ 
ᓇᖕᒥᓂᖁᑎᒋᔭᐅᔪᓂᑦ.

ᑮᓇᐅᔭᓕᐅᕋᓱᐊᕐᓂᕐᒧᑦ 
ᐊᒻᒪᓗ ᓇᖕᒥᓂᖁᑎᒋᔭᐅᔪᑦ 
ᐱᕙᓪᓕᐊᑎᑕᐅᓂᖏᑦ 

ᑖᓐᓇ ᐱᓕᕆᐊᖅ ᐃᑲᔫᓯᐊᖅᑎᑦᑎᓲᑦ 
ᐃᑲᔪᖅᑕᐅᖁᓪᓗᒋᑦ 
ᐱᒋᐊᖅᑎᑕᐅᓂᖏᑦᐊᒻᒪᓗ 
ᐊᖏᓪᓕᒋᐊᖅᑎᑕᐅᓂᖏᑦ ᐱᔪᓐᓇᖅᑐᓄᑦ 
ᐃᓄᖕᓄᑦ ᓇᖕᒥᓂᖁᑎᒋᔭᐅᔪᓄᑦ. 
ᑲᑭᕙᒃ ᐊᐅᓚᑦᑎᓲᑦ ᐱᓕᕆᐊᕐᒥᒃ 
ᐊᖏᕈᑎᖏᑎᒍᑦ ᑲᓇᑕᑉ ᐅᑭᐅᖅᑕᖅᑐᖓ 
ᐱᕙᓪᓕᐊᑎᑕᐅᓂᖓᓄᑦ ᑎᒥᖓᑎᒍᑦ.

ᓇᖕᒥᓂᖁᑎᒋᔭᐅᔪᑦ 
ᒪᑭᒪᔪᓐᓇᕐᓂᖏᑦ ᐊᒻᒪᓗ

ᓇᖕᒥᓂᕆᔭᐅᔪᖅ ᐱᒋᐊᖅᑎᑕᐅᓂᖓᓄᑦ 
ᑮᓇᐅᔭᑦ ᐃᑲᔫᑏᑦ ᓇᖕᒥᓂᖁᑎᒋᔭᐅᔪᑦ 
ᒪᑭᒪᔪᓐᓇᕐᓂᖏᑦ ᐊᒻᒪᓗ ᓇᖕᒥᓂᕆᔭᐅᔪᖅ 
ᐱᒋᐊᖅᑎᑕᐅᓂᖓᓄᑦ ᑮᓇᐅᔭᑦ ᐃᑲᔫᑏᑦ 
ᐊᑐᐃᓐᓇᐅᒪᔪᑦ  ᐃᑲᔪᖅᑕᐅᖁᓪᓗᒋᑦ 
ᓄᑖᑦ ᓇᖕᒥᓂᖁᑎᑖᕆᔭᐅᔪᑦ 
ᓇᖕᒥᓂᖁᑎᒋᔭᐅᔪᓪᓗ ᐊᐅᓚᓂᖃᖅᑐᑦ 
ᓄᓇᓕᓐᓂ ᐱᖃᓯᐅᑎᓪᓗᒋᑦ ᓄᓘᔭᓂ 
ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕆᐊᖃᕐᓂᖏᓐᓄᓪᓗ ᐊᖏᕈᑎ. 
ᑲᑭᕙᒃᑯᑦ ᐊᐅᓚᑦᑎᓲᖅ ᑖᔅᓱᒥᖓ 
ᐱᓕᕆᐊᕐᒥᒃ ᐊᖏᖃᑎᒌᒍᑎᖃᕐᓂᖏᑎᒍᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ.

72
ᑲᑎᑦᓱᑎᒃ ᐃᓄᓕᕆᐊᖑᔪᑦ   

$ 574,431

4
ᓯᕗᒧᑦ ᐃᓄᓕᕆᐊᖑᔪᑦ 

$ 39,891

39
ᓴᓇᕐᕈᑎᕋᓛᓅᖓᔪᓄᑦ 

ᐃᓄᓕᕆᐊᖑᔪᑦ 
$ 40,335

1
ᐱᕙᓪᓕᐊᔪᓕᕆᓂᕐᒧᑦ 

ᑮᓇᐅᔭᖃᕐᕕᒃ 
ᐃᓄᓕᕆᐊᖑᔪᑦ 

$ 10,000

2
ᑮᓇᐅᔭᓕᐅᕋᓱᐊᕐᓂᕐᒧᑦ 

ᐊᒻᒪᓗ ᓇᖕᒥᓂᖁᑎᒋᔭᐅᔪᑦ 
ᐱᕙᓪᓕᐊᑎᑕᐅᓂᖏᑦ 

ᐃᓄᓕᕆᐊᖑᔫᒃ  
$ 46,376

26
ᐊᔾᔨᐅᖏᑦᑐᓄᑦ 
ᐊᐅᓚᓂᐅᔪᓄᑦ 
ᐃᓄᓕᕆᐊᖑᔫᒃ  
$ 437,829

ᑲᑭᕙᒃ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2021

ᐃᓕᓴᐱ ᒧᕇ ᐃᖅᑲᓇᐃᔭᖅᓯᒪᔪᖅ 
ᐱᓇᓱᐊᕐᕕᓕᕆᔨᓂ ᒫᑦᓯ 2020−ᒥᓂᑦ. 
ᐊᓪᓚᑦᑎᐅᓪᓗᓂ ᓴᓇᕐᕈᑎᕋᓛᓅᖓᔪᓄᑦ 
ᑲᒪᒋᓪᓗᐊᑕᖅᑕᖓᓕ ᐃᑲᔪᖅᑐᐃᓂᕐᒥᒃ 
ᐃᓄᓕᕆᐊᖑᔪᓂᒃ ᑐᑦᓯᕋᐅᑎᓂᒃ ᑐᓂᓯᔪᓂᒃ 
ᑲᑭᕙᒃᑯᑦ ᓴᓇᕐᕈᑎᕋᓛᓄᑦ ᐃᑲᔫᑎᖏᓐᓅᖓᔪᓄᑦ.

ᐃᓕᓴᐱ ᖁᕕᐊᒋᔭᖃᖅᑐᖅ ᒥᖅᓱᕆᐊᒥᒃ, 
ᓂᖅᓯᐅᓂᕐᒥᒃ ᐆᑦᓯᓂᕐᒥᓪᓗ. 
ᐊᐅᓚᖃᑦᑕᕆᐊᒥᒃ ᖁᕕᐊᒋᔭᖃᕐᒥᔪᖅ 
ᐃᓚᒥᓃᑲᐃᓐᓇᕋᓱᐊᖅᐸᑦᓱᓂᓗ 
ᓄᓇᕕᒻᒥ ᐱᕕᖃᓕᕋᐃᒐᒥ. 

ᐃᓕᓴᐱᐅᑉ 
ᐃᑲᔪᔪᔮᖓ 
ᒥᖅᓲᑎᑖᖅᑎᓪᓗᖓ

ᐸᕐᓇᐅᑎᖃᕐᓂᖅ  
ᓯᕗᓂᒃᓴᒧᑦ…

ᐃᓱᓕᓕᖅᑎᓪᓗᒍ 2020, ᑲᑭᕙᒃᑯᑦ ᐃᖅᑲᓇᐃᔮᖃᖅᐸᓪᓕᐊᓯᒪᔪᑦ 
ᓴᖅᑮᓂᕐᒥᒃ ᓄᑖᕐᒥᒃ ᐱᓇᓱᐊᕐᕕᓐᓄᑦ ᐃᓕᓐᓂᐊᕋᑦᓴᒥᒃ 
ᐃᑲᔫᑕᐅᓂᐊᕐᓗᓂ ᐃᓄᓐᓄᑦ ᓇᒻᒥᓂᕆᔭᐅᔪᓂᒃ 
ᐱᓇᓱᐊᕐᕕᓐᓂᒃ ᑐᑭᓯᖁᓪᓗᒋᑦ ᐸᕐᓇᐃᕐᓗᑎᓪᓗ 
ᒐᕙᒪᒃᑯᓐᓂᒃ ᐱᕕᑦᓴᖃᕐᓂᐅᔪᓂᒃ. ᑖᓐᓇ ᐊᐅᓚᓂᐅᔪᖅ 
ᐊᐅᓚᔾᔭᑦᑕᐅᓯᒪᔪᖅ ᑲᑐᔾᔨᖃᑕᐅᓪᓗᑎᒃ ᕿᑎᕐᒥᐅᓂ 
ᑭᕙᓪᓕᕐᒥᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐃᑲᔪᖅᑐᖅᑕᐅᑦᓱᑎᒃ 
ᓄᓇᖃᖅᑳᖅᓯᒪᔪᓕᕆᔨᓄᑦ ᑲᓇᑕᒥ. ᑲᔪᓯᑎᑕᐅᓂᖓ ᑖᑦᓱᒪ 
ᐃᓕᓐᓂᐊᕋᑦᓴᐅᑉ ᐱᒋᐊᓛᖅᑐᖅ ᐅᑭᐊᖓᓂ 2021.

“ᖁᕕᐊᒋᓪᓚᕆᑦᑕᒃᑲ ᐃᖅᑲᓇᐃᔭᖃᑎᒃᑲ ᑲᑭᕙᒃᑯᓐᓂᒃ 
ᐃᑲᔪᕆᐊᖏᓪᓗ ᐃᓄᓕᕆᐊᕆᔭᕗᑦ ᑐᑦᓯᕋᐅᓯᐅᖅᑎᓪᓗᒋᑦ 
ᐊᑖᓂ ᓴᓇᕐᕈᑎᕋᓛᓄᑦ ᐃᑲᔫᑏᑦ. ᒥᖅᓱᕆᐊᒥᒃ 
ᖁᕕᐊᒋᔭᖃᖅᑐᖓ, ᐃᑲᔪᖅᑐᕆᐊᒥᓪᓗ ᖁᕕᐊᓇᓪᓚᕆᑦᑐᖅ 
ᐃᓄᓐᓂᒃ ᑕᐃᒫᑦᓴᐃᓐᓇᖅ ᐱᔪᒪᓂᖃᖅᑐᓂᒃ.”

ᓇᓗᓇᐃᔭᐃᓂᖅ 
ᒐᕙᒪᒃᑯᓐᓂᒃ ᑮᓇᐅᔭᓂᒃ 
ᐃᓄᓐᓄᑦ ᓇᒻᒥᓂᕆᔭᐅᔪᓄᑦ 
ᐱᓇᓱᐊᕐᕕᓐᓄᑦ ᓄᓇᕗᒻᒥ 

ᐱᓕᕆᖃᑎᖃᕆᐊᓯᓂᖅ 
ᑲᔪᓯᓂᖃᑦᑎᐊᖁᔨᓂᕐᒧᑦ

ᐊᕐᕌᒍᓂ 6−ᓂ ᐊᓂᒍᖅᑐᓂ ᑲᑭᕙᒃ ᑲᑐᔾᔨᖃᑎᒌᒃᑯᖏᑦ ᒪᕐᕉᓐᓂᒃ, 
ᐊᕐᕌᒍᓄᑦ ᐱᖓᓱᓄᑦ ᐊᖏᖃᑎᒌᒍᑎᖃᖅᓯᒪᔪᑦ CanNor−ᑯᓐᓂᒃ 
ᑲᔪᓯᑎᑕᐅᓂᖏᓐᓄᑦ ᓇᒻᒥᓂᕆᔭᖏᑦ ᐊᒻᒪᓗ ᐱᓇᓱᐊᕐᕕᓐᓂᒃ 
ᐱᕙᓪᓕᐊᑎᑦᓯᓂᕐᒧᑦ ᐃᓕᓐᓂᐊᕋᑦᓴᓂᒃ. ᐃᓱᓕᓕᖅᑎᓪᓗᒍ ᐊᕐᕌᒍ 
ᑲᑭᕙᒃᑯᑦ ᑐᓂᓯᓯᒪᔪᑦ ᑐᑦᓯᕋᐅᑎᓂᒃ ᓄᑖᕈᕆᐊᖅᑎᑦᓱᒍ ᑖᓐᓇ 
ᐊᖏᖃᑎᒌᒍᑎ ᐊᕐᕌᒍᓄᑦ ᑕᓪᓕᒪᓄᑦ. ᑕᒪᓐᓇ ᑲᔪᓯᑦᓯᐊᔪᔪᖅ 
ᓄᑖᕐᒥᓗ ᐊᖏᖃᑎᒌᒍᑎᑖᖅᓱᑎᒃ ᐄᑉᐳᕉᓪ 1, 2021. ᑲᑭᕙᒃᑯᑦ 
ᑲᔪᓯᑎᑦᓯᓂᖓᑦ ᑕᒪᑦᓱᒥᖓ ᐃᑲᔪᖅᓯᒪᔪᖅ ᓇᒻᒥᓂᕋᓛᕆᔭᐅᔪᓂᒃ 
ᐃᓄᓐᓄᑦ ᐱᓇᓱᐊᕐᕕᓐᓄᑦ ᐱᒍᓐᓇᖅᓯᒪᑦᓱᑎᒃ $4.1−ᒥᓕᐊᓂᒃ 
ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ ᐃᑲᔫᑕᐅᑦᓱᑎᒃ ᑎᑭᐅᒪᑲᓴᑦᑐᓄᑦ 
$19–ᒥᓕᐊᓂᒃ ᐊᑭᖃᖅᑐᓄᑦ ᑲᑎᑦᓱᑎᒃ ᐊᐅᓚᓂᐅᔪᒧᑦ ᐊᑭᒋᔭᐅᔪᓄᑦ.



ᓄᕙᔾᔪᐊᕐᓇᖅ-19 ᓄᓇᕐᔪᐊᕐᒥ ᓯᐊᒻᒪᓯᔪᐊᓘᒻᒪᑦ 
ᓇᓗᓇᕈᓐᓃᑦᓴᐅᑎᒋᓚᐅᖅᓯᒪᔪᖅ ᐃᓄᓐᓄᑦ 
ᓇᒻᒥᓂᕆᔭᐅᔪᕋᓛᑦ ᐃᑲᔪᖅᑕᐅᒋᐊᖃᕋᔭᕆᐊᖏᑦ 
ᐊᓐᓇᓐᓂᐊᕈᑎᒃ ᔭᒑᑎᓪᓗᒋᑦ ᐃᑖᒐᔭᖅᑑᒐᓗᐊᑦᖅ 
ᐱᓇᓱᐊᕐᕖᑦ ᒪᑑᖅᑕᐅᑎᓪᓗᒋᑦ ᐊᓯᖏᓪᓕ 
ᑭᓪᓕᒋᔭᐅᔪᑦ ᒪᓕᒋᐊᖃᓕᕐᒪᑕ.  

ᐃᑲᔪᖅᑕᐅᑦᓱᑎᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓄᑦ ᑲᑭᕙᒃ ᑲᑐᔾᔨᖃᑎᒌᒃᑯᖏᑦ 
ᐊᐅᓚᔾᔭᒋᐊᕈᓐᓇᑦᓴᐅᑎᒋᓚᐅᖅᓯᒪᕗᑦ ᐱᒋᐊᖅᑎᑦᓯᑦᓱᑎᒃ 
ᕿᑭᖅᑕᓂ ᓄᕙᔾᔪᐊᕐᓇᖅ−19−ᒧᑦ ᐃᑲᔫᑎᓂᒃ ᐊᒻᒪᓗ 
ᕿᑭᖅᑕᓂ ᓄᕙᔾᔪᐊᕐᓇᖅ-19−ᒧᑦ ᑮᓇᐅᔾᔭᑦᓵᓄᑦ 
ᐃᑲᔫᑎᓂᒃ ᐃᓕᓐᓂᐊᕐᓂᕐᒨᖓᔪᓄᓪᓗ. ᑎᑭᐅᑎᑦᓱᒍ ᒫᑦᓯ 
31, 2021 ᐅᖓᑖᓃᑦᑐᑦ $437,000 ᑐᕋᐃᓐᓇᖅᓱᑎᒃ 
ᓇᒻᒥᓂᕆᔭᐅᔪᓄᑦ ᐃᑲᔫᑕᐅᔪᔪᑦ ᐊᒻᒪᓗ $980,000 
ᑮᓇᐅᔾᔭᑦᓵᓄᑦ ᐃᑲᔫᑕᐅᑦᓱᑎᒃ ᐃᓕᓐᓂᐊᓂᕐᒧᓪᓗ 
ᑮᓇᐅᔭᐃᑦ ᑲᔪᓯᑎᑕᐅᑦᓱᑎᒃ ᑖᒃᑯᐊ ᐊᑖᓂ. 

“ᓄᕙᔾᔪᐊᕐᓇᖅ-19 ᑎᑭᐅᑎᒻᒪᑦ, ᓂᕆᐅᓇᔪᙱᑦᑐᖅ. ᓯᕗᓪᓕᕐᒥ, ᐅᔾᔨᕈᓱᓗᐊᔪᙱᑦᑐᒍᑦ 
ᖃᓄᑎᒋ ᐊᑦᑐᐊᓂᐊᕐᒪᖔᖅ ᐱᓇᓱᐊᕐᕕᑎᓐᓂᒃ ᓇᒻᒥᓂᑦᑎᓐᓂᒃ ᑭᓯᐊᓂ ᔭᒑᔨᐊᖃᒻᒪᕆᑦᓯᒪᔪᒍᑦ 
ᐊᓚᒡᒐᐃᑦᑐᓂᒃ ᒪᑑᖅᓯᒪᓂᖓᓂ.  

ᐃᓚᒋᔭᐅᕙᒃᑲᑦᑕ ᓂᐅᕕᕋᖅᓱᑕ ᓂᐅᕕᐊᑦᓴᖃᖅᓱᑕᓗ ᐃᓄᐃᑦ ᓴᓇᐅᒐᖏᓐᓂᒃ 
ᓂᐅᕕᖅᑎᓪᓗᐊᑕᕗᓪᓗ ᓂᐅᕕᕋᕈᓐᓃᖅᓱᑎᒃ, ᓱᒃᑲᐃᓪᓕᓪᓚᕆᑦᓱᑎᓪᓘᓐᓃᑦ. ᑮᓇᐅᔭᐃᑦ ᐃᑖᔪᑦ 
ᐊᑉᐸᖅᓱᑎᒃ ᑭᓯᐊᓂ ᐊᑭᓕᖅᑐᕆᐊᓖᑦ ᑲᔪᓯᖏᓐᓇᖅᓱᑎᒃ, ᐃᓚᖏᓐᓂᓗ, ᐊᑭᑦᑐᐸᓪᓕᐊᓕᖅᓱᑎᒃ.

ᓄᕙᔾᔪᐊᕐᓇᖅ-19−ᒧᑦ ᐃᑲᔫᑏᑦ ᑮᓇᐳᔭᖃᖅᑎᑕᐅᔪᔪᑦ ᑲᑭᕙᒃᑯᓐᓄᑦ ᐃᑲᔫᑎᖃᓪᓚᕆᑦᓯᒪᑦᓱᑎᓪᓗ 
ᓇᒻᒥᓂᕆᔭᑦᑎᓐᓄᑦ, ᖃᐅᒪᑦᑎᓐᓂᓪᓗ ᐃᑯᒪᐃᓐᓇᑎᑦᓯᑦᓱᑎᒃ.

ᖁᔭᓐᓇᒦᖅᐸᕗᑦ ᑲᑭᕙᒃ ᑲᑐᔾᔨᖃᑎᒌᒃᑯᖏᑦ ᐃᑲᔪᖅᓯᓯᒪᓂᖏᓐᓄᑦ ᓇᒻᒥᓂᕆᔭᐅᔪᕋᓛᓂᒃ ᐃᓄᓐᓄᑦ 
ᐱᓇᓱᐊᕐᕕᓐᓂᒃ!”

“JE ᑖᒃᓯᒃᑯᑦ ᓵᙵᑦᓯᔪᔪᑦ ᐃᓱᒫᓗᓐᓇᖅᑐᓂᒃ 
ᓄᕙᔾᔪᐊᕐᓇᖅ−19−ᒥᒃ ᓯᐊᒻᒪᖅᑐᖃᖅᑎᓪᓗᒍ ᓄᓇᕐᔪᐊᕐᒥ. 
ᓂᐅᕕᕈᓐᓇᕋᔭᖅᓯᒪᙱᑦᑐᒍᑦ ᐃᓇᒃᓂᒃ ᑖᒃᓯᒧᑦ 
ᐃᑲᔪᖅᑕᐅᙱᒃᑯᑦᑕ ᑲᑭᕙᒃ ᑲᑐᔾᔨᖃᑎᒌᒃᑯᖏᓐᓄᑦ. JE ᑖᒃᓯᒃᑯᑦ 
ᑲᔪᓯᒍᓐᓇᖅᓯᒪᔪᑦ ᐱᔨᑦᓯᖅᓱᑎᒃ ᐃᒃᐱᐊᕐᔪᒻᒥ ᐃᓄᖏᓐᓂᒃ 
ᐱᓇᓱᐊᕐᕕᖓᓪᓗ ᑲᔪᓯᒍᓐᓇᖅᓯᒪᑦᓱᓂ ᓄᓇᓕᖏᓐᓂ. 

JE ᑖᒃᓯᒃᑯᑦ ᖁᔭᓕᓪᓚᕆᑦᑐᑦ ᑲᑭᕙᒃᑯᑦ 
ᑮᓇᐅᔭᑎᒍᑦ ᐃᑲᔪᖅᓯᒪᓂᖏᓐᓂᒃ!

ᐹᑐᕆᒃ ᖃᒪᓂᖅ Hᐃᐅᓪᕕᒡ, ᓂᒋᐊᓂ ᑲᓇᓐᓇᕐᐸᓯᐊᓂ ᓄᓇᕗᒻᒥ ᑎᒥᐅᔪᖅ

ᔨᒥ ᐃᓄᒍ,  
JE ᑖᒃᓯ

ᑲᑭᕙᒃᑯᑦ ᐃᑲᔪᖅᐳᑦ 
ᐱᓇᓱᐊᕐᕕᐅᔪᓂᒃ 
ᐊᑦᑐᖅᑕᐅᔪᓂᒃ 
ᓄᕙᔾᔪᐊᕐᓇᖅ-19-ᒧᑦ

“ᑳᑦᑐᓛᑦᑎᐅᓪᓗᖓ ᐊᔾᔨᖏᑦᑐᓂᒃ ᐅᖅᓱᑦᓴᓄᑦ 
ᓱᓇᒃᑯᑎᑎᒍᑦ, ᐊᕐᕕᒃ−ᑯᑦ ᐱᔨᑦᓯᕋᐅᑎᓪᓗᐊᑕᕐᓂᒃ 
ᐊᑐᐃᓐᓇᐅᑎᑦᓯᕙᑉᐳᑦ ᐊᖏᖅᑕᐅᓯᒪᔪᓂᒃ ᐊᒥᓱᓄᑦ 
ᐃᓄᓐᓄᑦ ᑎᒥᐅᔪᓂ ᐊᖏᖅᑕᐅᖏᓐᓂᖓᓂ. 
ᐊᓯᔾᔩᓂᖅ ᐅᖅᓗᐊᑦᑕᐅᓂᖅ ᓴᓇᒋᐊᒃᑲᓐᓂᕐᓂᕐᓘᓐᓃᑦ 
ᐅᖅᓱᐊᓗᑦᑖᕐᕕᓐᓂᒃ ᐊᕐᕕᒃ−ᑯᑦ ᐱᓕᕆᐊᓪᓗᐊᑕᖏᑦ.

ᓄᕙᔾᔪᐊᕐᓇᖅ-19 ᑎᑭᐅᑎᒻᒪᑦ, ᓂᐅᕕᖅᑎᕗᑦ 
ᐱᒻᒪᕆᐅᑎᓅᖓᔪᓂᒃ ᑮᓇᐅᔭᖅᑑᑎᖃᕈᓐᓃᓪᓚᕆᔪᔪᑦ 
ᓴᓇᒋᐊᓖᓪᓗ ᓄᖅᑲᖓᓕᖅᓱᑎᒃ. “ᓴᓂᕐᕙᖅᓯᒪᑐᐃᓐᓇᓕᖅᓱᑎᒃ 
ᐃᓂᒥᓂ” ᐱᓇᓱᐊᕐᕕᒻᒥᒃ ᑕᑯᓐᓈᖅᓱᒋᑦ. ᕿᓚᒥᑲᓪᓛᓗᒃ, 
ᓄᑖᖅ ᓇᒻᒥᓂᖅᑖᕆᕋᑖᖅᑕᕗᑦ ᐱᕈᖅᐸᓪᓕᖏᓐᓇᖅᓱᓂ 
ᑲᔪᓯᑦᓯᐊᓚᐅᖅᓱᓂ 2019−ᒥ ᒪᑐᓂᐅᓴᔫᔮᓕᔪᔪᖅ.  

ᑲᑭᕙᒃᑯᑦ ᑮᓇᐅᔭᑎᒍᑦ ᐃᑲᔫᑎᖏᑦᑎᒍ, ᐊᓐᓇᑐᐃᓐᓇᔪᙱᑦᑐᒍᑦ, 
ᑭᓯᐊᓂᑦᑕᐅᖅ ᓴᙱᓕᖅᐹᓪᓕᖅᓱᓂ ᓇᒻᒥᓂᕆᔭᕗᑦ 2021−ᒧᑦ 
ᐅᖓᑖᓄᓪᓗ. ᑮᓇᐅᔭᑎᒍᑦ ᐃᑲᔫᑏᑦ ᑮᓇᐅᔭᖃᖅᑎᑦᓯᒍᑕᐅᔪᔪᑦ 
ᐊᑭᓖᒍᑕᐅᔪᔪᑦ ᐊᑐᖅᑐᐊᕈᑎᓂᒃ ᖃᕆᑕᐅᔭᒃᑰᕈᑎᓂᓪᓗ, 
ᐃᓕᓐᓂᐊᕐᓂᕐᒨᖓᔪᑦ ᐱᔭᕆᐅᖅᓴᑲᓐᓂᕈᑕᐅᔪᑦᓱᑎᒃ 
ᐃᖅᑲᓇᐃᔭᖅᑎᑦᑕ ᑲᒪᒋᒍᓐᓇᖅᑕᖏᓐᓄᑦ. 

ᖁᔭᓐᓇᒦᒃ ᑲᑭᕙᒃᑯᑦ ᐃᑲᔪᖅᓯᒪᓂᖏᓐᓄᑦ ᐱᒃᑯᒋᓪᓚᕆᑦᑕᑦᓐᓂᒃ 
ᓄᓇᕗᒻᒥᒃ ᑐᙵᕕᖃᖅᑐᓂᒃ, ᐃᓄᓐᓄᑦ ᓇᒻᒥᓂᕆᔭᐅᔪᒥᒃ ᑲᒻᐸᓂᒥᒃ!” 

“ᐃᓐᓂᕐᒥᒃ ᐃᑲᔪᖅᑐᐃᓂᕐᒧᑦ ᐱᔨᑦᓯᕋᖅᑏᑦ 
ᖁᕕᐊᓱᒻᒪᕆᔪᕗᑦ ᐃᑲᔪᖅᑕᐅᒋᐊᑦᓴᖅ 
ᓇᒻᒥᓂᕆᔭᐅᔪᓄᑦ ᑮᓇᐅᔭᓂᒃ ᐃᑲᔫᑎᓂᒃ ᑲᑭᕙᒃᑯᑦ 
ᑲᑐᔾᔨᖃᑎᒌᒃᑯᖏᓐᓂᒃ ᑕᖅᑭᑕᒫᑦ ᐊᑭᓕᖅᑐᕆᐊᓕᓐᓄᑦ 
ᓄᕙᔾᔪᐊᕐᓇᖃᖅᑎᓪᓗᒍ. ᖁᐊᖅᓵᕐᓇᓗᐊᔪᔪᖅ 
ᐱᓗᐊᖅᑐᒥᒃ ᓇᒻᒥᓂᕋᓛᕆᔭᐅᔪᓄᑦ ᑮᓇᐅᔭᐃᑦ 
ᐃᑖᒍᓐᓃᕐᒪᑕ ᒪᑑᖅᐸᓪᓕᐊᓪᓚᕆᑦᑐᖃᓕᕐᒪᓪᓗ.

ᖁᔭᓐᓇᒦᒃ ᐃᑲᔪᖅᓯᓯᒪᒻᒪᑕ ᑲᑭᕙᒃᑯᑦ, ᐃᓐᓂᕐᒥᒃ 
ᐊᐅᓚᓂᖃᕈᓐᓇᔪᕗᖅ ᐊᔾᔨᒋᙱᑕᖓᑎᒍᑦ, 
ᐊᖑᒻᒪᑎᖏᓐᓇᕐᓗᑎᓪᓗ ᐊᑭᓕᖅᑐᕆᐊᓕᓐᓄᑦ.” 

ᒪᕆᐊ ᖁᖅᓲᑦ  
ᐊᖓᔪᖅᑳᕆᔭᐅᔪᖅ | ᐊᕐᕕᒃ ᑳᓐᑐᓛᒃᑕᐅᖃᑦᑕᓲᑦ ᑎᒥᖓᑦ

ᕉᑕ ᑲᓂᖕHᐋᒻ,  
ᐊᖓᔪᖅᑳᖅ

ᓴᐅᒥᐊᓂᒃ ᑕᓕᖅᐱᒻᒧᑦ: ᔪᐊᕐᔾ ᒥᑦᑐᖅ, ᑯᕆᔅᑏᓇ 
ᓯᑑᓂ, ᐋᓚᒃᓵᓐᑐᕋ ᑲᓂᖕᕼᐋᒻ, ᕉᑕ ᑲᓂᖕᕼᐋᒻ 

ᐸᐃᕆᕕᓕᕆᓂᖅ, 
ᒪᒃᑯᒃᑐᓂᓕᕆᓂᖅ ᐊᒻᒪᓗ 
ᑎᒥᒃᑯᑦ ᐊᔪᕈᑎᓖᑦ 
ᐸᐃᕆᕕᓕᕆᓂᖅ, ᒪᒃᑯᒃᑐᓂᓕᕆᓂᖅ ᐊᒻᒪᓗ ᑎᒥᒃᑯᑦ ᐊᔪᕈᑎᓖᑦ 
ᐱᓕᕆᕝᕕᖓ ᐊᒥᓱᓂᒃ ᐱᓕᕆᐊᕐᓂᒃ ᐊᑐᐃᓐᓇᐅᒪᑎᑦᑎᔪᖅ ᐱᓗᐊᖅᑐᒥᒃ 
ᑕᒪᒃᑯᐊ ᐱᓕᕆᖃᑎᒋᔭᐅᓇᓱᐊᖅᑐᑎᑦ. ᐱᓕᕆᖃᑎᒋᓲᑦᑎᒍᑦ, 
ᐊᐅᓚᑦᑎᒍᓐᓇᖅᓯᒪᔪᒍᑦ ᐱᖓᓲᔪᖅᑐᓂᑦ ᐊᑕᐅᓯᕐᓗ ᐱᓕᕆᐊᓪᓗᐊᑕᓂᒃ.

	• ᐃᖅᑲᓇᐃᔮᓂᒃ ᐅᔾᔨᕆᔭᐅᑎᑦᓯᓂᕐᒧᑦ 
ᐃᓕᓐᓂᐊᕋᑦᓴᖅᖅ ᐃᑲᔪᖅᑐᐃᓂᐅᕗᖅ 
ᐊᑐᐃᓐᓇᖃᖅᑎᑦᓯᓂᕐᒧᑦ ᐃᖅᑲᓇᐃᔮᓄᑦ 
ᐱᕙᓪᓕᐊᓂᕐᒧᑦ ᑐᓴᕋᑦᓴᓂᒃ 
ᐅᔾᔨᖅᑐᕐᓂᕐᒥᓪᓗ ᒪᑯᑎᒎᓇ ᓲᕐᓗ 
ᐃᖅᑲᓇᐃᔮᓂᒃ ᖃᓄᐃᑦᑐᓂᖏᓐᓂᒃ 
ᑕᑯᑦᓴᐅᑎᑦᓯᖃᑎᒌᓐᓂᒃᑯᑦ.  

	• ᐃᑲᔪᖅᑎᖃᖅᓱᑎᒃ 
ᐃᖅᑲᓇᐃᔭᕐᓂᖅ, ᑐᓴᕋᑦᓴᓕᕆᓂᕐᒧᑦ 
ᑐᓴᐅᒪᖃᑦᑕᐅᑎᓂᕐᒧᓪᓗ 
ᐃᖅᑲᓇᐃᔮᓅᖓᔪᓄᑦ 
ᐃᓕᓐᓂᐊᕋᑦᓴᐃᑦ ᐃᑲᔪᖅᑑᑏᑦ 
ᒪᒃᑯᑦᑐᓂᒃ ᐃᑲᔪᖅᑎᖃᖅᓱᑎᒃ 
ᐃᖅᑲᓇᐃᔭᕆᐅᖅᓴᖅᑐᑦ, 
ᐃᖅᑲᓇᐃᔮᑦᓴᒥᒃ ᐸᕐᓇᐅᑎᓖᑦ 
ᐅᖃᖃᑎᒌᓐᓂᖅᑕᖃᖅᓱᓂᓗ. 
ᐃᑲᔪᖅᑐᐃᒻᒥᔪᑦ ᐃᓅᓯᕐᒨᖓᔪᓂᒃ 
ᐃᖅᑲᓇᐃᔮᓄᓪᓗ ᐱᓕᒻᒪᒃᓴᓂᕐᒥᒃ 
ᐱᔭᕆᐅᖅᓴᓂᕐᒧᓪᓗ ᒪᒃᑯᑦᑐᓄᑦ.

	• ᑐᑭᓯᒪᐅᓇᓱᐊᕐᓂᕐᒧᑦ 
ᖃᕆᑕᐅᔭᓅᖓᔪᓂᓪᓗ 
ᐃᓕᓐᓂᐊᕋᑦᓴᖅ ᐃᑲᔪᖅᑐᐃᓂᖃᖅᑐᖅ 
ᐅᔾᔨᕆᔭᐅᑎᑦᓯᓂᕐᒥᒃ ᑐᑭᓯᓇᓱᐊᕐᓂᕐᒥᒃ 
ᖃᕆᑕᐅᔭᓕᕆᓂᕐᒥᓪᓗ 
ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔮᖑᓗᓂᓗ 
ᓂᕈᐊᕋᑦᓴᐅᓂᖓᓂᒃ, ᐱᖃᓯᐅᑎᑦᓱᑎᒃ 
ᑐᑭᓯᓇᓱᐊᕐᓂᕐᒧᑦ ᑲᑎᑦᑕᖅᕖᑦ, 
ᖃᕆᑕᐅᔭᓕᕆᖃᑎᒌᑦᑐᑦ, 
ᐊᐅᓚᓂᐅᔪᓪᓗ ᑲᓱᖅᑎᑦᓯᔪᑦ 
ᑐᑭᓯᓇᓱᐊᕐᓂᕐᒥᒃ ᖃᕆᑕᐅᔭᕐᓂᓪᓗ 
ᐱᖅᑯᓯᖅᑎᒍ ᓄᓇᖃᖅᑳᖅᓯᒪᔪᓄᑦ 
ᖃᐅᔨᒪᓂᐅᔪᓄᑦ.

	• ᓄᑕᖅᑲᓅᖓᔪᓄᑦ ᐃᓕᓐᓂᐊᕋᑦᓴᖅ 
ᒪᓂᒪᑎᑦᓯᕗᖅ ᐃᑲᔫᑎᓂᒃ 
ᐊᐅᓚᓂᐅᔪᓄᑦ ᒪᑭᒪᑦᓯᓂᕐᒧᓪᓗ, 
ᐅᐸᒍᑎᖃᑦᑕᕐᓂᕐᒥᒃ ᑐᙵᕕᖃᖅᑐᑦ 
ᐊᐅᓚᓂᐅᔪᑦ ᒪᑭᒪᑦᓯᓃᓪᓗ, 
ᐃᑲᔪᖅᑐᐃᓂᖅ ᐱᖅᑯᓯᐅᑉ 
ᐅᖃᐅᓯᐅᓪᓗ ᐃᓕᓐᓂᐊᖅᑕᐅᓂᖓᓂᒃ, 
ᐊᐅᓚᔾᔪᑎᓄᑦ ᓱᓇᒃᑯᑎᓂᒃ 
ᐃᖅᑲᓇᐃᔭᖅᑎᓄᓪᓗ 
ᐃᓕᓐᓂᐊᕐᓂᐅᔪᓂᒃ.  

	• ᕿᑭᖅᑖᓗᒻᒥ ᐃᓄᐃᑦ ᒪᒃᑯᑦᑐᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ 
ᐊᐅᓚᓂᐅᔪᖅ ᐃᓇᑦᓯᒍᑕᐅᔪᖅ 
ᐃᖅᑲᓇᐃᔭᕐᕕᓐᓄᑦ 
ᐃᖅᑲᓇᐃᔭᖅᑎᑦᓯᖁᔭᐅᓪᓗᑎ ᒪᒃᑯᑦᑐᓂ 
ᐃᖅᑲᓇᐃᔭᖅᑎᒐᔭᙱᑕᖏᓐᓂ 
ᑮᓇᐅᔾᔭᑦᓵᑦᓴᖏᓐᓂᒃ 
ᐊᑐᐃᓐᓇᐅᑎᑦᓯᕕᐅᓪᓗᑎᒃ.  

	• ᐊᔪᕈᑎᓕᓐᓄᑦ ᐃᑲᔫᑏᑦ 
ᐃᓇᑦᓯᒍᑕᐅᔪᑦ ᐃᖅᑲᓇᐃᔭᕐᕕᓐᓄᑦ 
ᐃᖅᑲᓇᐃᔭᖅᑎᑦᓯᖁᔭᐅᓪᓗᑎᒃ 
ᐊᔪᕈᑎᓕᓐᓂᒃ ᐊᑐᐃᓐᓇᐅᑎᑦᓯᓂᒃᑯᑦ 
ᑮᓇᐅᔭᓂᒃ ᑮᓇᐅᔾᔭᑦᓵᑦᓴᓂᒃ, 
ᐃᑲᔫᑏᑦ ᐃᓕᓐᓂᐊᕈᑎᓄᑦ, 
ᓱᓇᒃᑯᑎᒋᔭᐅᒋᐊᓕᓐᓄᓘᓐᓃᑦ.  

	• ᐊᐅᔭᒃᑯᑦ ᐃᖅᑲᓇᐃᔭᕆᐅᖅᓴᓂᕐᒧᑦ 
ᐊᐅᓚᓂᖅ ᐊᑐᐃᓐᓇᐅᑎᑦᓯᔪᑦ 
ᑮᓇᐅᔭᓂᒃ ᐃᑲᔫᑎᑦᓴᓂᒃ ᐊᐅᔭᒃᑯᑦ 
ᐃᖅᑲᓇᐃᔭᕆᐅᖅᓴᓂᕐᒧᑦ 
ᐃᓄᓐᓄᑦ ᐃᓕᓐᓂᐊᖅᑎᓄᑦ 
ᐃᓕᓐᓂᐊᖅᑐᓄᑦ ᐃᓕᓐᓂᐊᕐᕕᐊᓗᒻᒥ 
ᓯᓚᑦᑐᓴᕐᕕᒻᒥᓘᓐᓃᑦ. 

618
ᑲᑎᑦᓱᑎᒃ ᐃᓄᐃᑦ 
ᐃᑲᔪᖅᑕᐅᓯᒪᔪᑦ 
$ 3,972,559

25
ᓴᐃᐹᕿᑦᓯᕖᑦ 

$ 2.934.096 
 

167  
ᑕᐃᒪᙵᓕᒫᖅ 

56  
ᐃᖅᑲᓇᐃᔭᑲᐃᓐᓇᖃᑦᑕᕐᓂᖅ

303
ᒪᒃᑯᑦᑐᑦ ᐊᐅᓚᓂᐅᔪᓄᑦ 

ᐃᓚᐅᔪᑦ 
$ 1,020,078

1
ᐊᔪᕈᑎᓕᓐᓄᑦ 
ᐊᐅᓚᓂᐅᔪᖅ 

$ 18,385

ᐄᕙ ᒍᕉᕝᔅ ᐃᖅᑲᓇᐃᔭᓯᓚᐅᖅᓯᒪᔪᖅ ᑲᑭᕙᒃ ᑲᑐᔾᔨᖃᑎᒌᒃᑯᖏᓐᓂ 
ᐊᐅᓚᓂᐅᔪᓂᒃ ᑲᒪᔨᐅᑦᓱᓂ ᓄᑕᖅᑲᓕᕆᓂᕐᒥᒃ, ᒪᒃᑯᑦᑐᓂᒃ 
ᐊᔪᕈᑎᓕᓐᓂᓪᓗ ᑲᒪᔪᓂ ᖁᕕᐊᓱᕝᕕᕈᕆᐊᕕᑦᑎᓪᓗᒍ ᑕᖅᑭᓕᒫᓪᓗᐊᒥᒃ 
1998−ᒥ 1999−ᒥᓗ ᖁᕝᕙᕆᐊᖅᑕᐅᑦᓱᓂ ᐃᖅᑲᓇᐃᔮᖓ 
ᖁᖓᔪᖅᑳᖑᓂᕐᒧᑦ ᓄᑕᖅᑲᓕᕆᓂᕐᒥᒃ, ᒪᒃᑯᑦᑐᓂᒃ ᐊᔪᕈᑎᓕᓐᓄᓪᓗ. 

ᐄᕙ ᖁᕕᐊᒋᔭᖃᖅᑐᖅ ᐃᑲᔪᕆᐊᑦᓴᖅ ᐃᓄᓐᓂᒃ, ᐊᕐᕌᒍᐃᑦ 22 
ᐊᓂᒍᖅᓯᒪᓕᖅᑎᓪᓗᒋᑦ ᓱᓕ ᐊᑦᓱᕈᕐᓇᖅᑑᑎᒋᔭᖓ ᖁᕕᐊᑦᓴᓇᖅᓱᓂᓗ. 
ᑐᕉᕌᒐᖃᖅᑐᖅ ᐊᑐᐃᓐᓇᐅᑎᑦᓯᕐᓂᒥᒃ ᐃᓄᓐᓄᑦ ᑐᕌᖓᔪᓂᒃ 
ᐃᓕᓐᓂᐊᕋᑦᓴᓂᒃ ᐃᓄᓐᓄᑦ ᐃᑲᔪᕈᑎᑦᓴᓂᒃ ᐃᖅᑲᓇᐃᔮᑦᓴᓄᑦ, 
ᑲᔪᓯᑎᑦᓯᓂᕐᒥᒃ ᐱᐅᔪᓂᒃ, ᐊᑭᑐᓗᐊᙱᑦᑐᓂᒃ ᓴᐃᐹᕿᑦᓯᕕᓐᓂᒃ 
ᐃᑲᔪᖅᑐᐃᓂᕐᒥᓪᓗ ᐃᖅᑲᓇᐃᔭᕆᐅᖅᓴᒍᓐᓇᕐᓂᖏᓐᓂᒃ ᒪᒃᑯᑦᑐᑦ. 

ᐄᕙ ᐅᓂᒃᑳᑦᓴᑦᓯᐊᕙᖃᖅᑐᖅ ᓯᕗᓪᓕᖅᐹᒥ ᐊᖁᑦᑎᑕᐅᒍᓐᓇᓚᐅᖅᓯᒪᒐᒥ 
ᖃᖓᑕᔫᒥ, ᓱᓕᓗ ᑕᑯᕙᑦᑕᖓ ᐊᑦᑐᐃᓂᖃᖅᓯᒪᓂᖓ ᐃᓅᓯᖓᓂᒃ. 
ᑲᑦᓱᖓᐃᔾᔪᑎᒋᔭᖓ ᐃᑲᔪᕈᒪᓂᖅ ᐊᓯᒥᓂᒃ ᐱᓕᒻᒪᑦᓴᑎᓪᓗᒋᑦ 
ᑕᒪᑦᓱᒧᖓ ᐃᓅᓯᕐᒥᒃ ᐊᓯᔾᔩᒍᓐᓇᖅᑐᒧᑦ ᐱᕕᑦᓴᖃᕐᓂᐅᔪᒧᑦ. 

ᐄᕙ ᓇᓪᓕᒍᓱᓪᓚᕆᑦᑐᑦ ᓯᑕᓚᐅᔪᙱᒐᖅᑐᓂᒃ ᐃᕐᖑᑕᕐᒥᓂᒃ 
ᐃᓗᐱᕈᕐᒥᓂᓪᓗ ᐸᓂᐊᐱᒻᒥᒃ, ᖁᕕᐊᒋᓪᓚᕆᑦᓱᒋᓪᓗ 
ᑲᑎᒪᒋᐊᖏᑦ, ᓂᖅᓯᐅᕐᓗᑎᒃ, ᐱᓲᕋᔭᓪᓗᑎᒃ ᐅᒥᐊᖅᑐᕐᓗᑎᓪᓘᓐᓃᑦ 
ᐅᖅᓱᐊᖅᑎᓪᓗᒍ. ᐃᓅᓕᖅᓯᒪᔪᖅ ᐱᕈᖅᓴᔭᐅᓯᒪᑦᓱᓂᓗ 
ᓄᓇᓕᓪᓚᑐᐊᐱᓐᓂᒃ ᑕᐃᔭᐅᔪᑦ ᓂᐊᖁᙴ.

ᐊᔾᔨᓕᐅᕆᔨ − ᕼᐊᐃᓕ ᒍᕉᕝᔅ

ᐅᑉᐱᕈᓱᑦᑐᖓ ᖃᖓᑕᒍᓐᓇᕆᐊᒥᒃ...

ᐊᐅᔭᒃᑯᑦ ᑐᑭᓯᓂᐊᕐᓂᕐᒧᑦ 
ᑲᓱᖅᑕᕐᕕᒃ

ᑲᑭᕙᒃᑯᑦ ᐃᑲᔪᖅᑐᖅᓯᒪᒻᒥᔪᑦ ᐅᑭᐅᖅᑕᖅᑐᒥ 
ᐊᐅᓪᓚᐅᔾᔨᔩᑦ−ᑯᓐᓂᒃ ᐊᑐᐃᓐᓇᐅᑎᑦᓯᖁᓪᓗᒋ ᐅᓪᓗᓂᒃ 
ᑕᓪᓕᒪᓂᒃ ᑲᑎᑦᑕᕐᕕᒻᒥᒃ ᑐᑭᓯᓇᓱᐊᕐᓂᕐᒨᖓᔪᓄᑦ 
ᐃᓕᓐᓂᐊᖅᑎᑕᐅᓗᑎᒃ ᐱᖅᑯᓯᑐᖃᕐᓂᒃ ᐃᓄᐃᑦ ᒪᒃᑯᑦᑐᑦ. 

ᐃᓕᓐᓂᐊᖅᑐᑦ ᐃᓕᓐᓂᐊᖅᑎᑕᐅᔪᔪᑦ ᐃᖃᓗᒃᐲᑦ 
ᓱᑯᑦᓯᖏᓐᓂᒃ, ᐃᖃᓗᖃᕐᕕᓐᓂᒃ ᐆᒪᔫᖃᑎᒌᑦᑐᓂᓪᓗ, 
ᐃᖃᓗᓕᕆᓂᕐᒧᑦ ᐱᕙᓪᓕᐊᓂᕐᒥᒃ, ᑲᔪᓯᒍᓐᓇᖅᑐᓂᒃ 
ᐃᖃᓗᒐᓱᐊᕐᓂᖅ, ᐱᖅᑯᓯᖅᑎᒍᓪᓗ ᓂᕿᓕᕆᓂᖅ 
ᐊᑦᑕᓇᑦᑕᐃᓕᒪᓂᒃᑯᑦ ᐸᕐᓇᐃᔭᐃᓂᒃᑯᓪᓗ. 

ᑲᑭᕙᒃᑯᑦ ᑲᔪᓯᑎᑦᓯᔪᑦ ᐃᑲᔪᖅᑐᐃᓂᕐᒥᒃ 
ᐃᓄᐃᑦ ᐃᓕᓐᓂᐊᓴᕋᐃᓐᓂᖏᓐᓄᑦ 
ᓴᐃᐹᕿᔭᐅᓂᖏᓐᓄᓪᓗ 

ᑲᑭᕙᒃᑯᑦ ᑮᓇᐅᔭᖃᖅᑎᑦᓯᓯᒪᓕᖅᑐᑦ 
ᓴᐃᐹᕿᕕᓐᓄᑦ ᐊᕐᕌᒍᐃᑦ 25 ᐅᖓᑖᓄᑦ. 
ᐊᕐᕌᒍᓂ ᑕᓪᓕᒪᓂ ᐊᓂᒍᖅᑐᓂ, 
ᐃᑲᔪᖅᑐᖅᑕᐅᒋᐊᒃᑲᓐᓂᖅᓯᒪᔪᑦ 
ᑮᓇᐅᔭᖅᑑᑎᑦᓴᐃᓪᓗ 
ᐊᑐᐃᓐᓇᐅᑎᑕᐅᓯᒪᑦᓱᑎᒃ ᐱᕚᓪᓕᖅᓯᒪᔪᓂᒃ 
ᐊᐅᓚᓂᑦᓴᓂᒃ ᐸᕐᓇᖃᑎᖃᖅᓯᒪᑦᓱᑎ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 
ᐃᓅᓯᓕᕆᔨᒃᑯᓐᓂᓪᓗ ᑲᓇᑕᒥ ᐊᒻᒪᓗ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ. 
ᑕᐃᒪᐃᓐᓂᖓᓄᑦ, ᑮᓇᐅᔭᐃᑦ 
ᓴᐃᐹᕿᕕᓐᓅᖓᔪᑦ ᒪᕐᕈᐊᑎᓪᓗᐊᒐᓚᑦᑐᒥᒃ 
ᐊᖏᓪᓕᕚᓪᓕᖅᓯᒪᔪᑦ $1.5−
ᒥᓕᐊᓂᒃ $2.9−ᒥᓕᐊᓄᑦ. 

ᑲᑭᕙᒃᑯᑦ ᓴᐃᐹᕿᕕᓐᓄᑦ 
ᑮᓇᐅᔭᖃᖅᑎᑦᓯᒍᑎᖏᑦ ᐱᖃᓯᐅᔾᔨᔪᑦ 
ᑮᓇᐅᔭᑎᒍᑦ ᐃᑲᔫᑎᓂᒃ ᐃᓘᓐᓈᒍᑦ 
ᐊᐅᓚᔾᔪᑎᖏᓐᓄᑦ, ᑮᓇᐅᔾᔭᑦᓵᖏᓐᓄᑦ ᐃᓄᐃᑦ 
ᐃᖅᑲᓇᐃᔭᖅᑏᑦ ᐃᑲᔫᑕᐅᔪᓪᓗ ᐃᓄᓐᓂᒃ 
ᕿᑐᕐᖓᓕᓐᓂᒃ. 2020-21−ᒧᑦ ᑮᓇᐅᔭᐃᑦ 
ᐊᑐᐃᓐᓇᐅᑎᑕᐅᔪᒻᒥᔪᑦ ᐃᑲᔫᑎᑦᓴᐃᑦ 
ᐋᓐᓂᐊᖅᑐᓕᕆᓂᕐᒧᑦ ᐊᑦᑕᓇᑦᑕᐃᓕᒪᓂᕐᒧᓪᓗ 
ᐃᓱᒫᓘᑕᐅᔪᓄᑦ ᓄᕙᔾᔪᐊᕐᓇᖅ-19−ᒨᖓᔪᓄᑦ. 

ᐊᕐᕌᒍᑉ ᐃᓗᐊᓂ ᑲᑭᕙᒃᑯᑦ 
ᐊᐅᓚᔾᔭᐃᔪᒻᒥᔪᑦ ᐊᐅᓚᓂᐅᔪᓂᒃ 
ᓇᓗᓇᐃᖅᓯᒍᑕᐅᑦᓱᑎᒃ ᖃᓄᐃᑦᑑᓂᖏᓐᓂᒃ ᓴᐃᐹᕿᕖᑦ 
ᕿᑭᖅᑖᓗᒻᒥ, ᐃᑲᔪᕈᑎᖃᖅᓱᑎᒃ ᑐᐊᕕᕐᓇᖅᑐᓄᑦ 

ᐋᓐᓂᐊᑦᑐᐃᓕᒪᓂᕐᒧᑦ ᐊᑦᑕᓇᑦᑕᐃᓕᒪᓂᕐᒧᓪᓗ 
ᐃᓱᒫᓘᑕᐅᔪᓂᒃ ᐱᖃᓯᐅᑎᑦᓱᑎᒃ ᐊᓂᖅᑎᕆᔭᐅᔪᓂᒃ 
ᓴᓗᒪᕿᒍᑏᑦ, ᓇᒻᒥᓂᖅ ᓴᐳᑎᒍᑏᑦ, ᓴᓗᒻᒪᖅᓴᐃᑏᓪᓗ. 

ᖁᔭᓕᒍᒪᑐᐃᓐᓇᖅᑐᖓ ᐃᓘᓐᓇᑦᓯᐊᓯᓐᓄᑦ 
ᐱᓕᕆᐊᕆᓯᒪᔭᓕᒫᑦᓯᓐᓄᑦ ᑕᕝᕙᓂ ᐊᕐᕌᒍᒥ ᐊᓂᒍᖅᑐᒥ 
ᐱᕕᖃᕐᓂᕆᓯᒪᔭᓯᓗ ᐊᑦᓱᕉᑎᖃᖅᓱᓯ ᖃᐅᔨᓴᑦᓯᐊᕐᓂᕐᒥᒃ 
ᓴᐃᐹᕿᑦᓯᕕᐅᔪᑦ ᐃᑲᔪᖅᑕᐅᒐᓗᐊᕐᒪᖔᑕ. 
ᐊᑦᓱᕈᕐᓂᕆᓯᒪᔭᓯ ᖃᐅᔾᔩᑦᑐᕆᔭᐅᙱᓚᖅ 
ᐅᕙᑦᑕᐊᖅ ᑖᒃᑯᐊ ᓯᕗᓪᓕᕐᐹᒥ ᐃᓅᓯᖏᓐᓂ−ᓃᑦᑐᑦ 
ᖁᔭᓕᓪᓚᕆᑦᑐᑦ ᖃᓄᓕᒫᖅ ᐱᓕᕆᓂᕆᓯᒪᔭᑦᓯᓐᓄᑦ. 

ᑕᕝᕙᓂ ᐊᕐᕌᒍᒥ ᐱᔭᕆᐊᑭᑦᑑᓯᒪᙱᖅᑐᖅ ᒫᓐᓇᒧᓪᓗ 
ᓱᓕ ᐊᑦᓱᕈᕐᓇᖅᑐᓂᒃ ᐊᑑᑎᕙᑦᑐᒍᑦ ᐊᕐᕌᒍᒧᑦ ᓄᑖᒧᑦ 

ᑭᓯᐊᓂ ᓱᓇᓕᒫᑦ ᐊᑦᓱᕈᕐᓇᖅᓯᒻᒪᑕ ᐊᕐᕌᓂ, ᑲᑭᕙᑯᑦ 
ᓯᕗᓪᓕᖅᐸᐅᔪᔪᑦ ᐃᑲᔪᖅᓱᑎᒃ ᓴᐃᐹᕿᑦᓯᕕᐅᔪᓂᒃ. 
ᑕᒪᓐᓇᑐᐃᓐᓇᖅ ᐊᖏᔪᐊᓗᒻᒥᒃ ᑕᑯᑦᓴᐅᑎᑦᓯᔪᖅ.

ᓂᕆᐅᒍᒥᓇᕋᓗᐊᖅᐳᖅ 2021−ᒥ ᖃᐅᒪᓂᖅᓴᓂᒃ 
ᐅᓪᓗᖃᖁᓪᓗᓯ, ᖁᕕᐊᓱᓐᓂᖃᑦᓯᐊᕐᓗᓯ 
ᖃᓄᐃᙱᑦᓯᐊᕐᓗᓯᓗ.  

ᑲᐃᓚ ᑭᖕ, ᐊᐅᓚᑦᓯᔨᒻᒪᕆᒃ ᓯᕗᓪᓕᕐᐹᒥ ᐃᓅᓯᖏᓐᓂ 
ᓴᐃᐹᕿᑦᓯᕕᒻᒥ

ᖁᔭᓕᕙᓪᓛᑦ

ᓱᕈᓯᓛᕐᓂᑦ ᐃᓕᓐᓂᐊᕆᐅᕐᓴᑎᑦᑎᓂᖅ 
ᐊᒻᒪᓗ ᐸᐃᕆᕕᓕᕆᓂᖅ ᑮᓇᐅᔭᐃᑦ

$1,000,000

$1,500,000

$2,500,000

$3,000,000

ᔫᑭᐸ ᕖᕕ ᐃᖅᑲᓇᐃᔭᓯᔪᔪᖅ ᑲᑭᕙᒃᑯᑦ ᑲᑐᔾᔨᖃᑎᒌᖏᓐᓄᑦ 
ᐊᐅᓚᓂᓕᕆᔨᒻᒪᕆᐅᓪᓗᓂ ᐊᕐᕌᒍᐃᑦ ᓯᑕᒪᑦ ᐊᓂᒍᖅᓯᒪᓕᖅᑐᑦ, 
ᑎᒍᓯᓪᓗᓂ ᐊᑦᓱᕈᓐᓇᖅᑐᒻᒪᕆᒻᒥᒃ ᐊᐅᓚᑦᓯᓂᕐᒥᒃ 
ᑲᑭᕙᒃᑯᑦ ᑮᓇᐅᔭᖁᑎᖏᓐᓂᒃ ᓴᐃᐹᕿᑦᓯᕕᓐᓅᖓᔪᓂᒃ, 
$3−ᒥᓕᐊᓐ ᖃᓂᒋᔮᓃᑦᑐᓂᒃ 2020-21−ᒥ. 

ᔫᑭᐸ ᖁᕕᐊᒋᔭᖃᖅᑐᖅ ᐊᓃᕆᐊᑦᓴᖅ ᐱᓗᐊᖅᑐᒥᒃ 
ᓅᓯᒪᖃᑎᖃᕐᓂᕐᒥᒃ ᐊᓯᓄᑦ ᐃᓚᒥᓂᒃ, ᐅᒥᐊᖅᑐᕆᐊᒥᒃ 
ᓂᕿᑦᓴᖅᓯᐅᕆᐊᒥᓪᓗ ᓂᕆᔭᑦᓴᐅᓂᐊᖅᑐᓂᒃ ᑭᒃᑯᑐᐃᓐᓇᕐᓄᑦ. 

ᑕᑯᓕᕈᒃ ᔫᑭᐸ...

“ᐅᑉᐱᕐᓇᖏᒻᒪᕆᑦᑐᖅ ᐊᕐᕌᒍᓂᒃ ᓯᑕᒪᓂᒃ ᑲᑭᕙᒃᑯᓐᓂᒃ ᐃᖅᑲᓇᐃᔭᓕᕇᖅᑐᖓ! 
ᓯᕿᙳᔭᖅ ᓱᑲᔮᖅᑐᐊᓗᒃ ᖁᕕᐊᒋᔭᓐᓂᒃ ᑲᒪᒋᔭᖃᕈᕕᑦ! ᖁᕕᐊᒋᔭᕋ 
ᑲᑭᕙᒃᑯᓐᓂ ᐃᖅᑲᓇᐃᔭᕐᕕᖃᕆᐊᑦᓴᖅ, ᐱᓕᕆᐊᖃᑎᒃᑯᓪᓗ 
ᖁᕝᕙᕈᑎᒋᕙᑦᑕᒃᑲ ᐱᕈᖅᐸᓪᓕᐊᓂᕐᒧᑦ ᐃᓕᓐᓂᐊᕐᓂᕐᒧᓪᓗ.” 

ᐊᕐᕕᑕᕐᓂᖅ ᓄᓇᓕᓐᓄᑦ ᐊᑑᑎᑎᑕᐅᑦᑕᐃᓕᔪᒐᓗᐊᖅᑎᓪᓗᒍ ᓄᕙᔾᔪᐊᕐᓇᖅ-19 ᐱᔾᔪᑕᐅᓪᓗᓂ, 
ᐄᕙ ᒍᕉᕝᔅ, ᐊᖓᔪᖅᑳᖓᑦ ᓄᑕᖅᑲᓕᕆᓂᕐᒨᖓᔪᑦ, ᒪᒃᑯᑦᑐᓄᑦ ᐊᔪᕈᑎᓕᓐᓄᓪᓗ, ᐊᒻᒪᓗ ᔫᑭᐸ 
ᕖᕕ, ᐊᐅᓚᓂᓕᕆᔨᒻᒪᕆᒃ, ᓂᐅᕐᕈᒍᓐᓇᖅᓯᔪᔫᒃ ᐱᕈᖅᓯᐊᖅ ᓴᐃᐹᕿᕕᖓᓄᑦ ᐃᒡᓗᓕᒻᒧᑦ. 

ᐃᒡᓗᓕᒃ 
ᐱᕈᖅᓯᐊᖅ ᓴᐃᐹᕿᑦᓯᕕᒃ

ᐱᓕᒻᒪᓴᕐᓂᖅ ᐊᒻᒪᓗ 
ᐃᖅᑲᓇᐃᔭᖅᑐᓕᕆᓂᖅ359

ᑲᑎᑦᓱᑎᒃ ᐃᒻᒥᒃᑯᑦ 
ᐃᑲᔪᖅᑕᐅᓯᒪᔪᑦ 
$ 6,118,030

171
ᐃᒻᒥᒃᑯᑦ ᐃᑲᔪᖅᑕᐅᔪᑦ 

$ 2,230,721

72
ᐃᓄᓐᓄᑦ ᓯᓚᑦᑐᓴᕐᕕᒻᒥ 
ᐃᓕᓐᓂᐊᖅᑐᓅᖓᔪᑦ 

$ 1,815,461

116
ᐃᓕᓐᓂᐊᕐᓂᕐᒧᑦ 

ᐊᐅᓚᓂᐅᔪᑦ 
$ 1,981,848

ᑲᑭᕙᒃ ᑲᑐᔾᔨᖃᑎᒌᖏᖕᓂ ᖃᐅᔨᒪᒐᑦᑕ ᐱᓕᒻᒪᓴᕐᓂᖅ ᐊᒻᒪᓗ ᐃᓕᓐᓂᐊᕐᓂᖅ 
ᐱᕐᔪᐊᕌᓘᖕᒪᑦ ᑲᔪᓯᓂᖃᑦᑎᐊᕐᓗᓂ ᐃᖅᑲᓇᐃᔮᖃᑦᑎᐊᓕᕐᓂᕐᒥᒃ 
ᐊᒻᒪᓗ ᐃᖅᑲᓇᐃᔮᕆᔭᐅᔪᒪᔪᑦ ᐱᕙᓪᓕᐊᒍᑎᒋᔭᐅᓗᑎᑦ, ᑕᐃᒪᐃᒻᒪᑦ 
ᐅᑯᓂᖓ ᐱᓕᕆᐊᕐᓂᒃ ᐊᑐᐃᓐᓇᐅᒪᑎᑦᑎᓲᖑᕗᒍᑦ:

	• ᐃᒻᒥᒃᑯᑦ ᐃᑲᔫᑎᓅᖓᔪᑦ ᐊᑐᐃᓐᓇᐅᑎᑦᓯᔪᑦ ᑮᓇᐅᔭᑎᒍᑦ 
ᐃᑲᔫᑎᓂᒃ ᐱᔭᕆᐊᓕᓐᓂᒃ ᐃᓄᓐᓄᑦ ᑲᔪᓯᑦᓯᐊᖁᓪᓗᒋᑦ 
ᐃᓕᓐᓂᐊᕐᓂᕐᒥᒃ ᓯᓚᑦᑐᓴᕐᕕᒻᒥᓗ ᐃᓕᓐᓂᐊᓂᕐᒥᒃ. 

	• ᑮᓇᐅᔾᔭᑦᓵᓂᒃ ᐃᑲᔫᑏᑦ ᐃᑲᔪᕈᑕᐅᔪᑦ ᐃᖅᑲᓇᐃᔭᕐᕕᓐᓂᒃ 
ᐃᖅᑲᓇᐃᔭᖅᑎᑦᓯᔪᓂᒃ ᐃᓄᓐᓂᒃ ᑮᓇᐅᔾᔭᑦᓵᖏᑦᑎᒍᑦ. 

	• ᐃᖅᑲᓇᐃᔮᓄᑦ ᐊᑦᑐᐊᔪᑦ ᐃᓕᓐᓂᐊᕐᓃᑦ ᐊᑐᐃᓐᓇᐅᑎᑦᓯᔪᑦ 
ᑮᓇᐅᔭᓂᒃ ᑮᓇᐅᔾᔭᑦᓵᑦᓴᓂᒃ ᐃᑲᔫᑕᐅᑦᓱᑎᒃ ᐃᖅᑲᓇᐃᔮᒧᑦ ᐃᑲᔪᖅᑎᓄᑦ 
ᐃᓕᓐᓂᐊᓯᓐᓈᓪᓗ ᐃᖅᑲᓇᐃᔭᖅᑐᓄᑦ ᐊᐅᓚᔾᔭᒋᐊᕈᑎᓄᑦ.  

ᐃᑉᐱᓐᓂᐊᓂᖅ ᑲᔪᓯᑦᓯᐊᕐᓂᕐᒥᒃ
ᐊᓂ ᐋᓛᒃᓵᓐᑐᕐ ᐊᖓᔪᖅᑳᖅ, ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔮᓄᓪᓗ. ᐊᐅᓚᑦᓯᖃᑦᑕᖅᑐᖅ ᑮᓇᐅᔭᓄᑦ 
ᐊᐅᓚᓂᐅᔪᓂᒃ ᐃᑲᔪᖅᑐᕈᑎᒋᑦᓱᒋᑦ ᓯᓚᑦᑐᓴᕐᕕᓐᓂ ᐃᓕᓐᓂᐊᖅᑐᓄᑦ, ᐃᒻᒥᒃᑯᑦ ᐃᓕᓐᓂᐊᖅᑐᓄᑦ 
ᐃᓕᓐᓂᐊᕐᓂᕐᒨᖓᔪᓄᓪᓗ. ᐊᓂ ᐃᓚᒋᔭᐅᓕᓚᐅᖅᓯᒪᔪᖅ ᑲᑭᕙᒃ ᑲᑐᔾᔨᖃᑎᒌᒃᑯᖏᓐᓄᑦ 
2001−ᒥ, ᓇᓪᓕᐅᓂᖅᓯᐅᓛᓕᖅᓱᓂᓗ ᐊᕐᕌᒍᓂᒃ ᐊᕙᑎᓂᒃ ᐃᖅᑲᓇᐃᔭᓕᕋᒥ ᑎᒥᐅᔪᒧᑦ. 

2020-21−ᒥ ᐊᓂᒃᑯᒃ ᐱᓕᕆᖃᑎᖏᓪᓗ ᑲᔪᓯᑎᑦᓯᓚᐅᖅᓯᒪᔪᑦ ᖃᓂᒋᔮᓂ 
$3.9-ᒥᓕᐊᓐ ᐃᓕᓐᓂᐊᕐᓂᓕᕆᓂᒃᑯᑦ ᐃᖅᑲᓇᐃᔭᕐᓂᓕᕆᔨᒃᑯᑎᒍᓪᓗ, 
ᐃᑲᔪᖅᑐᐃᑦᓱᑎᒃ 359−ᓂᒃ ᐃᓕᓐᓂᐊᖅᑎᓂᒃ ᐃᓕᓐᓂᐊᖃᑕᐅᔪᓂᓪᓗ.  

“ᐅᖓᑖᓂ ᐊᕐᕌᒍᐃᑦ ᐊᕙᑎᑲᓴᐃᑦ (20) ᑲᑭᕙᒃᑯᓐᓃᓕᑦᖅᓱᖓ ᓱᓕ 
ᖁᕕᐊᑦᓴᒍᑎᖃᖅᐸᑦᑐᖓ ᑲᔪᓯᑦᓯᐊᖅᑐᒥᓂᕐᓂᒃ ᑐᓴᕋᐃᒐᑦᑕ ᐃᓕᓐᓂᐊᖅᑎᓅᖓᔪᓂᒃ 
ᐃᓕᓐᓂᐊᖅᑕᐅᔪᓂᓪᓗ. ᐃᓚᖓᓂ ᐃᖅᑲᓇᐃᔮᖅ ᐱᔭᕆᐊᑭᙱᑦᑐᖅ, ᑭᓯᐊᓂ 
ᑐᓴᕋᑦᓴᑦᓯᐊᕙᓐᓄᑦ ᑲᔪᓯᑦᓯᐊᕐᓂᕐᒥᒃ ᐃᑉᐱᓂᖅᑎᑕᐅᕙᑉᐳᖓ ᑲᑦᓱᖓᐃᒍᑎᒋᑦᓱᒋᓪᓗ!”

18



ᑮᓇᐅᔭᖅᑑᑎᖃᕐᓂᖅ 
ᓯᕗᓂᑦᓴᒥᒃ…

ᐃᓄᐃᑦ ᓯᓚᑦᑐᓴᕐᕕᓐᓂ 
ᐃᓕᓐᓂᐊᕐᓂᖏᑦ

“ᐱᔭᕇᖅᓯᒪᓕᖅᑕᒃᑲ 
ᖃᐅᔨᓴᖅᑕᐅᒍᑎᓕᒫᒃᑯ 
ᓯᓚᑦᑐᓴᕐᕕᒻᒦᓕᖅᓱᖓᓗ. 
ᐃᖅᑲᓇᐃᔮᑦᓴᖃᖅᑐᖓ ᑳᓕᖕᕗᑦ 
ᐋᓐᓂᐊᕕᖓᓂ ᐋᓐᑎᐅᕆᐅᒥ 
ᖃᐅᔨᓴᕐᕕᖓᓂ ᐋᓐᓂᐊᕕᐅᑉ. 

ᖁᔭᓐᓇᒦᒃ ᐃᑲᔪᖅᑐᕋᑦᓯ!!!”

ᒪᒃᐸᓗ ᐊᐃᐱᓕ

ᑐᓴᖅᑕᐅᑎᑕᐅᓚᐅᖅᓯᒪᑦᓱᓂ ᔫᓂ 2020−ᒥ, ᐃᓄᓐᓄᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᓄᑦ 
ᑐᙵᕕᐅᔪᖅ ᐊᔾᔨᐅᑎᑕᐅᓂᖏᓐᓄᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᑦ ᐃᓄᐃᑦ. 
ᑲᑦᓱᖓᐃᑦᑐᒥᒃ ᑐᕌᒐᖃᖅᑐᖅ ᒪᕐᕈᐊᖅᑎᓪᓗᐊᖅᑎᒐᓱᐊᖅᓱᒋᑦ ᖃᑦᓯᐅᓂᖏᑦ ᐃᓄᐃᑦ 
ᐱᔭᕇᖅᐸᑦᑐᑦ ᓯᓚᑦᑐᓴᕐᕕᒻᒥᒃ ᐃᓕᓐᓂᐊᕋᑦᓴᓂᒃ ᐊᕐᕌᒍᓂ ᖁᓕᓂ ᐊᓂᒍᖅᑐᓂ.  

ᑎᑭᐅᑎᔭᐅᒐᓱᐊᖅᓱᓂ ᑖᓐᓇ ᑐᕌᒐᐅᔪᖅ, ᓯᑕᒪᓪᓗᐊᑕᐃᑦ ᐊᐅᓚᔾᔭᒋᐊᕈᑕᐅᒋᐊᓖᑦ 
ᓇᓗᓇᐃᖅᑕᐅᓯᒪᔪᑦ: ᐊᖏᓪᓕᒋᐊᖅᑐᑦ ᑐᕋᐃᓐᓇᖅᑐᒥᒃ ᑮᓇᐅᔭᑎᒍᑦ ᐃᑲᔫᑏᑦ 
ᐃᓄᓐᓂᒃ ᐃᓕᓐᓂᐊᖅᑎᓂᒃᔭ ᐊᒥᓱᙳᕆᐊᖅᓯᒪᔪᑦ ᑐᕋᐃᓐᓇᖅᑐᒥᒃ ᐃᑲᔫᑏᑦ 
ᐱᖃᓯᐅᑎᑦᓱᑎᒃ ᐃᓅᓯᓕᕆᓂᖅ ᐃᑲᔪᕐᓂᕐᓗ; ᓄᓇᓕᓐᓂᒃ ᐃᓚᐅᑎᑦᓯᓂᖅ 
ᖃᐅᔨᒪᔭᐅᖁᓪᓗᒍ ᓯᓚᑦᑐᓴᕐᕕᒻᒥ ᐃᓕᓐᓂᐊᕐᓂᐅᒍᓐᓇᖅᑐᖅ; ᐊᒻᒪᓗ, ᑲᓇᑕᒥ 
ᑐᑭᒧᐊᑦᑎᑦᓯᓂᖅ ᖃᐅᔨᓴᕈᑕᐅᓗᓂ ᐃᓕᓐᓂᐊᖅᑏᑦ ᑲᔪᓯᑦᓯᐊᕐᓂᖏᓐᓂᒃ. 

ᑖᒃᑯᐊ ᓄᑖᑦ ᐃᓕᓐᓂᐊᕋᑦᓴᐃᑦ ᐊᑐᐃᓐᓇᐅᑎᑦᓯᒍᑕᐅᒻᒥᔪᑦ ᐊᔾᔨᒌᑦᑐᒥᒃ 
ᐊᑐᐃᓐᓇᖃᕈᓐᓇᖁᓪᓗᒋ ᐃᓄᐃᑦ ᓄᓇᖃᖅᑐᑦ ᓯᓚᑖᓂ ᐃᓄᐃᑦ ᓄᓇᖓᑦᑕ, 
ᐱᕕᖃᖅᑎᑕᐅᓗᑎᒃ ᑐᑦᓯᕋᕈᓐᓇᕐᓂᕐᒥᒃ ᑮᓇᐅᔭᓂᒃ ᑎᒥᐅᔪᖅᑎᒍ ᑐᙵᕕᖃᖅᑐᑦ 
ᐊᖏᕐᕋᖃᕐᕕᖏᓐᓂ. ᓯᕗᓪᓕᖅᐹᒥ ᑲᔪᓯᑎᑕᐅᑎᓪᓗᒋᑦ ᓯᓚᑦᑐᓴᕐᕕᓐᓂ ᐃᓕᓐᐊᓂᖅᑐᓄᑦ 
ᐃᑲᔫᑏᑦ ᑲᑭᕙᒃ ᑲᑐᔾᔨᖃᑎᒌᒃᑯᖏᑦ ᑮᓇᐅᔭᖃᖅᑎᑦᓯᔪᔪᑦ 72−ᓂᒃ ᐃᓕᓐᓂᐊᖅᑎᓂᒃ. 

ᐊᕐᕌᒍᓂᒃ ᐱᖓᓱᓂᒃ ᐃᓕᓐᓂᐊᓕᖅᑐᖓ Bachelor of Fine Arts−ᓂᒃ 
ᐃᐅᓪᕘᑕ ᓯᓚᑦᑐᓴᕐᕕᔾᔪᐊᖓᓂ ᓴᓇᐅᒐᕐᓂᕐᒧᑦ ᐱᓕᕆᐊᕆᓗᐊᙳᐊᖅᓱᒍ 
ᑎᑎᖅᑐᒐᕐᓂᖅ. ᐊᒥᓱᐊᓗᓐᓂᒃ ᐱᔭᕆᐅᕈᒪᔭᖃᖅᑐᖓ ᓴᓇᐅᒐᕐᓂᕐᒨᖓᔪᓂᒃ 
ᓯᕗᓂᑦᓴᒥ. ᓇᒻᒥᓂᖅ ᓴᓇᒍᒪᖃᑦᑕᖅᓯᒪᔪᖓ ᑎᑎᖅᑐᒐᕐᓂᒃ ᕿᒥᕐᕈᐊᒐᕐᓗᓐᓂᒃ, 
ᑕᑯᑦᓴᐅᑎᒍᓐᓇᕐᓗᒋᑦ ᓴᓇᐅᒐᒃᑲ ᑕᑯᔭᒐᖃᕐᕕᓐᓂ, ᓴᖅᑮᓗᖓᓗ ᓇᒻᒥᓂᖅ 
ᐱᓇᓱᐊᕕᕋᓚᕐᒥᒃ ᓂᐅᕕᐊᑦᓴᖃᕐᓗᖓ ᓴᓇᐅᒐᕐᓂᒃ ᑎᓕᔭᐅᔾᔪᑎᓂᓪᓗ 
ᑲᒪᕙᓪᓗᖓ. ᐃᓕᓐᓂᐊᕐᓂᕋ ᐊᑐᖅᓱᒍ ᐱᓕᕆᐊᖃᖅᐸᓪᓕᐊᕗᖓ 
ᐃᑲᔪᖅᓯᒪᓕᕇᖅᓱᓂᓗ ᐅᕙᓐᓂᒃ ᐱᕚᓪᓕᖅᓯᒪᑦᓱᑎᓪᓗ ᓴᓇᐅᒐᒃᑲ. 

ᐃᑲᔪᖅᑕᐅᑦᓱᖓ ᑲᑭᕙᒃᑯᓐᓄᑦ, ᑮᓇᐅᔭᐃᑦ ᐊᑐᕈᓐᓇᖅᓯᒪᔭᒃᑲ ᑭᓯᐊᖅᑕᖃᕐᓇᓂ 
ᐊᓯᐊᓂᒃ ᐃᓕᓐᓂᐊᕐᓂᕐᒪᑦ ᐃᖅᑲᓇᐃᔮᑦᓴᒥᒃ ᐃᓱᒫᓘᑎᖃᑐᐃᓐᓇᖏᑦᓱᖓ 
ᐊᖑᒻᒪᑎᑦᓱᒋᓪᓗ ᐊᑭᓕᖅᑐᕆᐊᓖᑦ ᐃᓕᓐᓂᐊᕐᓂᕐᒪᓪᓗ ᖁᑦᓯᓐᓂᕆᒋᐊᓕᖏᑦ. 
ᑲᑭᕙᒃᑯᑦ ᕿᓄᐃᓵᕐᓂᖃᓪᓚᕆᑦᓯᐊᖅᓯᒪᔪᑦ ᑐᓴᐅᒪᖃᑦᑕᐅᑎᓂᒃᑯᑦ 
ᐸᐃᑉᐹᓕᕆᓂᒃᑯᓪᓗ. ᖁᔭᒋᓪᓚᕆᑦᑕᒃᑲ ᐃᑲᔪᖅᓯᒪᓂᖏᑦ, ᕿᓄᐃᓵᕈᓐᓇᕐᓂᖏᑦ, 
ᐃᑲᔪᖅᑐᐃᓂᕆᓯᒪᔭᖏᓐᓂᓪᓗ ᑲᑭᕙᒃᑯᑦ ᐅᕙᓐᓂᒃ. 

ᖁᔭᓐᓇᒦᒃ,

ᕋᐃᑦᓱ ᒪᑲᐃ

ᐃᒻᒥᓂᒃ ᑎᑎᖅᑐᒐᖅᓯᒪᔪᖅ ᕋᐃᑦᓱ ᒪᑲᐃ 

“ᖁᔭᓐᓇᒦᒃ ᑲᑭᕙᒃᑯᑦ ᑮᓇᐅᔭᓂᒃ 
ᐊᑐᐃᓐᓇᐅᑎᑦᓯᓯᒪᓂᕆᔭᖓᑦ 
ᓯᓚᑦᑐᓴᕐᕕᒻᒥ ᐃᓕᓐᓂᐊᕐᓂᓕᒫᓐᓂ. 
ᑮᓇᐅᔭᐃᑦ ᐊᑐᖅᓱᒋᑦ, 
ᑲᔪᓯᒍᓐᓇᖅᓯᒪᔪᖓ 
ᐃᓕᓐᓂᐊᖅᑕᓐᓂᒃ 
ᐱᔭᑦᓴᖃᖅᑎᓪᓗᒋᓪᓗ ᐃᓚᒃᑲ 
ᓇᒻᒥᓂᒃᑲ. ᐃᑲᔪᖅᓯᒪᔪᖅ ᐅᕙᓐᓂᒃ 
ᑮᓇᐅᔭᐃᑦ ᐱᔾᔪᑎᒋᓪᓗᒋᑦ 
ᐅᕿᓪᓕᕚᓪᓕᑎᑦᓯᓯᒪᒻᒪᑕ 
ᐃᑲᔪᙱᑉᐸᑕ 
ᐅᖁᒪᐃᓪᓕᐅᕈᑎᒋᒐᔭᖅᑕᓐᓂᒃ. 

ᖁᔭᓐᓇᒦᕐᒥᔭᒃᑲ ᐃᖅᑲᓇᐃᔭᖅᑏᑦ 
ᐃᑲᔪᖅᑐᑦᓯᐊᖅᓯᒪᓂᖏᓐᓄᑦ 
ᑐᙵᓇᖏᑦᓯᐊᖃᑦᑕᖅᓯᒪᒻᒪᑕ!”

ᒪᐃᕗᓪ ᐃᓄᐊᕋᖅ

“ᖁᔭᓐᓇᒦᐹᓗᒃ ᐃᑲᔪᖅᑐᐃᓯᒪᒐᑦᓯ 
ᐃᓕᓐᓂᐊᕐᓂᓐᓂᒃ 
ᐱᒋᐊᖅᐸᓪᓕᐊᓯᒪᓕᖅᑎᓪᓗᖓ. 
ᐅᕙᓐᓄᑦ ᐊᑑᑎᖃᓪᓚᕆᑦᑐᖅ 
ᑎᑭᐅᑎᒐᓱᐊᕐᓂᕐᒧᑦ ᑐᕌᒐᕆᔭᓐᓄᑦ 
ᓱᕈᓐᓇᖅᑐᓂᒃ ᐊᐅᓚᑦᓯᒍᓐᓇᕐᓂᕐᒥᒃ, 
ᐃᑲᔪᕈᓐᓇᕐᓂᕐᒥᓪᓗ 
ᓄᓇᖃᖅᑳᖅᓯᒪᔪᓂᒃ ᓯᕗᓂᑦᑎᓐᓂ.”

ᑐᕌᓐᑐᒦᑦᓱᖓ, 
ᑲᑐᔾᔨᖃᑎᖃᕈᓐᓇᖃᑦᑕᖅᑐᖓ 
ᑕᐃᒫᑦᓴᐃᓐᓇᖅ ᐃᓱᒪᖃᖃᑎᓐᓂᒃ, 
ᐃᑲᔪᖅᓯᒪᓪᓚᕆᑦᓱᓂ ᑐᑭᓯᐊᓂᓐᓂᒃ 
ᐊᓚᒡᒐᐃᑦᑐᒻᒪᕆᒻᒥᒃ. 

ᖁᔭᓐᓇᒦᕈᒪᕗᖓ 
ᐃᑲᔪᖅᓯᒪᓪᓚᕆᓐᓂᓯᓐᓂᒃ 
ᐃᓕᓐᓂᐊᖅᑎᓪᓗᖓ. 
ᐃᑲᔪᓪᓚᕆᐊᓗᑦᓯᒪᔪᖅ ᐅᕙᓐᓂᒃ, 
ᑎᑭᐅᑎᒍᓐᓇᖅᓯᓯᒪᑦᓱᖓ 
ᐱᕕᓕᒫᓐᓄᑦ ᐱᔪᓐᓇᕐᓂᓐᓄᑦ. 
ᖁᔭᓐᓇᒦᒃ!”

ᐊᓛᓇ ᓇᑲᓱᒃ-ᔭᑦᓗᕐ

“ᖃᕆᑕᐅᔭᖅᑎᒍᑦ 
ᑎᑎᕋᓴᐅᖅᑐᒍᒪᑐᐃᓐᓇᖅᑐᖓ 
ᐃᓕᑦᓯᓐᓄᑦ ᖁᔭᒋᓗᓯ 
ᐃᑲᔪᖅᑐᖅᓯᐃᓐᓇᕐᓂᕆᔭᓯ.” 

ᐱᕈᖅᓴᓚᐅᖅᓯᒪᔪᖓ ᐊᑕᐅᓯᕐᒥᒃ 
ᐊᖓᔪᖅᑳᖃᖅᓱᖓ ᓄᓇᕗᒻᒥ, 
ᐃᓅᔾᔪᑎᖃᕋᓱᐊᖅᐸᑦᓱᑕ 
ᑮᓇᐅᔭᖅᑖᕐᓇᒥᒃ 
ᑮᓇᐅᔭᖅᑖᕐᓇᒧᑦ ᒫᓐᓇᓕ 
ᓇᒻᒥᓂᖅ ᐊᖏᕐᕋᖃᓕᖅᑐᖓ 
ᓴᓐᓂᓪᓕᖃᑦᓯᐊᖅᓱᖓᓗ. 
ᓯᕗᓪᓕᖅᐸᐅᔪᖓ ᓇᒻᒥᓂᓐᓂ 
ᓯᓚᑦᑐᓴᕐᕕᒻᒥ ᐃᓕᓐᓂᐊᖅᓱᖓ 
ᑕᒪᓐᓇᓗ ᑲᔪᓯᒍᓐᓇᕋᔭᓚᐅᙱᑦᑐᖅ 
ᐃᓕᑦᓯᐅᖏᑉᐸᑦ. 

ᓇᔪᖅᑕᓐᓃᒐᔭᙱᑦᑐᖓ ᐅᓪᓗᒥ, 
ᐃᓕᑕᕆᔭᐅᔾᔪᑎᑖᕐᓗᖓ, 
ᐃᑲᔪᖅᓯᓚᐅᙱᑯᑦᓯ. 
ᑕᒫᓂᒐᔭᙱᑦᑐᖓ, 
ᓯᓚᑦᑐᓴᕐᕕᔾᔪᐊᕐᒥᒃ 
ᐱᔭᕆᐊᑭᓵᖅᓯᓗᖓ 
ᓯᕗᓂᑦᓴᓕᐅᕐᓗᖓ 
ᐃᒻᒥᓂᒃ ᐱᑕᖃᕐᓂᖏᒃᑯᑦᓯ. 
ᐅᖃᕆᐊᒃᑲᓐᓂᕈᓐᓇᖏᑦᑕ 
ᖁᔭᓕᒋᐊᒃᑲᓐᓂᕐᓂᕐᒥᒃ 
ᐃᑲᔪᖅᓯᒪᒐᑦᓯ ᑎᑭᐅᑎᑎᓪᓗᖓ 
ᓯᓇᑦᑑᒪᐅᔮᕆᓯᒪᔭᓐᓄᑦ. 
ᐃᓱᒪᓚᐅᖅᓯᒪᙱᑦᑐᖓ 
ᓇᔫᑎᕕᒋᔭᓐᓂᒃ ᐅᓪᓗᒥ.” 

ᖁᔭᓐᓇᒦᒃ!

ᑳᓯᑎ-ᐋᓐ ᓇᑦᓯᖅ

ᓯᓚᑦᑐᓴᕐᕕᒻᒥ 
ᐃᓕᓐᓂᐊᕐᓂᖅ 
ᓄᕙᔾᔪᐊᕐᓇᖃᖅᑎᓪᓗᒍ

ᐊᕐᕌᒍᒥ ᐊᓂᒍᖅᑐᒥ ᐊᑦᓱᕈᕐᓇᖅᑑᖃᑦᑕᖅᓯᒪᔪᖅ ᐃᓕᓐᓂᐊᖅᑎᓄᑦ, ᐱᖃᓯᐅᑎᑦᓱᑎᒃ 
ᐊᑦᓱᕈᕐᓇᖅᑐᒃᑯᑦ ᐃᓕᓐᓂᐊᕐᓃᑦ ᐃᓕᓐᓂᐊᖅᑎᑕᐅᓃᓪᓗ ᖃᕆᑕᐅᔭᒃᑯᑦ Zoom, 
Youtube ᐊᒻᒪᓗ ᐊᓯᖏᑦᑎᒍᑦ. ᑕᒪᓐᓇ ᐊᑦᓱᕈᕐᓇᓗᐊᙳᐊᖅᓯᒪᔪᖅ ᐃᓕᓐᓂᐊᖅᑎᓄᑦ 
ᐃᓕᓐᓂᐊᖅᑐᓄᑦ ᐃᓗᓕᖅᑐᔪᓂᒃ ᓈᓴᐅᓯᕆᓂᕐᒨᖓᔪᓂᒃ ᑐᑭᓯᓇᓱᐊᕆᐊᓕᓐᓄᓪᓗ. 

ᑲᓇᑕᒥ ᐃᓄᐃᑦ 
ᐃᓕᓐᓂᐊᖅᑏᑦ ᑲᑎᓐᓂᖓᑦ
ᒫᑦᓯ 2020−ᖑᑎᓪᓗᒍ, ᐃᓕᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᓪᓗ 
ᐃᓚᒋᔭᐅᓯᒪᔪᑦ ᖃᕆᑕᐅᔭᒃᑯᑦ ᑲᓇᑕᒥ ᐃᓕᓐᓂᐊᖅᑏᑦ ᑲᑎᑎᑕᐅᑎᓪᓗᒋᑦ 
ᐃᓄᐃᑦ ᑕᐱᕇᒃᑯᓐᓄᑦ ᑲᓇᑕᒥ. ᐊᐅᓚᓂᐅᔪᒥ ᑲᓱᖅᑎᑦᓯᔪᔪᑦ ᓯᓚᑦᑐᓴᕐᕕᓐᓂ 
ᐃᓕᓐᓂᐊᖅᑐᓂᒃ, ᐱᕕᖃᖅᑎᑕᐅᑦᓱᑎᓪᓗ ᑲᓱᖃᑎᖃᕐᓂᕐᒥᒃ ᑎᒥᐅᔪᒥᒃ ᑲᔪᓯᑎᑦᓯᔪᓂᒃ 
ᑮᓇᐅᔭᓂᒃ ᐃᑲᔪᖅᑐᐃᒍᑕᐅᑦᓱᑎᒃ ᐃᓄᓐᓂᒃ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᓂᒃ.  

ᑕᒪᓐᓇ ᑐᓴᕈᒥᓇᓪᓚᕆᑦᑐᖅ 
ᖁᕕᐊᓪᓚᕆᑦᓱᖓ 
ᑲᑎᒪᔨᕋᓛᓄᑦ 
ᐊᖏᖅᑕᐅᓐᓂᕋᒪ 
ᑐᑦᓯᕌᕆᔭᓐᓂᒃ. 
ᖁᕕᐊᒋᓪᓚᕆᑦᓱᒍ ᐊᖏᖅᓱᖓ 
ᐊᑕᑎᑕᒃᑲ ᐊᑎᓕᐅᖅᓯᒪᔪᑦ 
ᐊᖏᖃᑎᒌᒍᑏᑦ. 

ᐅᖃᕆᐊᒃᑲᓐᓂᕕᑦᓴᐅᖏᑦᑐᖅ 
ᖃᓄᑎᒋ ᖁᔭᓕᓂᓐᓂᒃ 
ᐃᑲᔪᖅᓯᓯᒪᐃᓐᓇᕐᓂᓯᓐᓄᑦ 
ᐃᓕᓐᓂᐊᕐᓂᓐᓂ. 
ᓂᕆᐅᑦᓯᐊᖅᐳᕈᖓ 
ᐊᑐᐃᓐᓇᐅᑎᑦᓯᒋᐊᑦᓴᖅ 
ᐱᔭᕆᐊᓕᑦᓯᓐᓂᒃ, ᓱᓕ 
ᑭᙴᒪᑦᓯᒐᔭᕐᓂᕈᑦᓯ. 

ᑲᑭᕙᒃᑯᓐᓃᑦᑐᓕᒫᑦ 
ᖃᓄᐃᙱᑦᓯᐊᖁᓇᖅᑯᑦ, 
ᐊᕐᕌᒍᓗ ᐃᓱᓕᓕᖅᑎᓪᓗᒍ 

ᖁᔭᓐᓇᒦᒃᑲᓐᓂᖅᐸᑦᓯ, 
ᑕᒪᓐᓇ ᑐᓴᕋᑦᓴᖅ 
ᐊᕐᕌᒍᖃᑦᓯᐊᕈᑎᒋᕙᕋ! 

ᐃᓚᓐᓇᕆᔭᐃᑦ,

ᑲᓵᓐᑐᕋ ᑰᒪᓐ

ᓴᐅᒥᐊᓂᒃ ᑕᓕᖅᐱᐊᓄᑦ ᐊᓂ ᐋᓚᒃᓵᓐᑐᕋ, ᐹᑦ ᐸᐅᕗᑦ. ᒪᕇ ᒪᐃᑯᓪ, ᐃᐅᕆᑲ ᐋᓚᒃᓵᓐᑐᕋ

ᐱᓕᕆᖃᑎᖃᕆᐊᓯᓂᖅ 
ᑲᔪᓯᓂᖃᑦᑎᐊᖁᔨᓂᕐᒧᑦ

ᑲᑭᕙᒃ ᑲᑐᔾᔨᖃᑎᒌᒃᑯᖏᑦ ᐃᑲᔪᖅᑐᐃᓯᒪᕗᑦ Qikiqtani 
Industry Ltd.-ᑯᓐᓂᒃ ᐊᐅᓚᓂᐅᔪᒧᓪᓗ ᑲᑐᔾᔨᖃᑎᖏᓐᓂᒃ, 
ᓄᓇᕗᒻᒥ ᓴᓇᔩᑦ ᑎᒥᖁᑎᖓᓐᓂᒃ, ᒐᕙᒪᒃᑯᖏᓐᓂᒃ ᓄᓇᕗᑦ, 
ᓄᓇᑦᓯᐊᕐᒥ ᓄᓇᕗᒻᒥᓗ ᓴᓇᔩᑦ ᑲᑐᔾᔨᖃᑎᒌᖏᓐᓂᒃ 
ᐊᒻᒪᓗ Habitat for Humanity ᐃᖃᓗᓐᓂ.  

ᐊᕙᑎᓂᒃ ᐃᓚᒋᔭᐅᔪᖃᔪᔪᖅ 14-ᓂᒃ ᐱᓇᓱᐊᕈᓯᕐᒥᒃ 
ᓴᓇᔨᐅᒋᐅᓴᕋᓱᐊᕈᒪᔪᓂᒃ ᐱᖃᓯᐅᑎᑦᓱᓂ ᐃᓪᓗᕈᓯᕐᒥ 
ᐃᓕᓐᓂᐊᕐᓂᖅ ᑲᒪᒋᔭᖃᖅᓱᑎᓪᓗ ᐊᒡᒐᒻᒧᑦ. ᐃᓕᓐᓂᐊᕋᑦᓴᖅ 
ᐋᖅᑭᓱᖅᑕᐅᓯᒪᔪᖅ ᐃᑎᕈᑕᐅᒍᓐᓇᕐᓗᓂ ᓴᓇᔨᐅᓂᕐᒧᑦ 
ᐃᓕᓐᓂᐊᕋᑦᓴᓄᑦ, ᐃᑲᔪᕈᑕᐅᑦᓱᓂ ᐊᒥᓱᙳᕆᐊᖁᓪᓗᒋᑦ ᐃᓄᐃᑦ 
ᐱᔪᓐᓇᕐᓂᖃᖅᑐᑦ ᑲᔪᓯᒋᐊᒃᑲᓐᓂᕐᓗᑎᒃ ᐃᓕᓐᓂᐊᕈᓐᓇᖁᓪᓗᒋᑦ 
ᓴᓇᔨᐅᓂᕐᒥᒃ ᐃᖅᑲᓇᐃᔮᖃᖅᐸᓪᓗᑎᓪᓗ ᓴᓇᔪᓂ. 

ᓴᓇᔨᐅᓂᕐᒥᒃ ᐃᓕᓐᓂᐊᓈᕈᒪᔪᓄᑦ 
ᐃᓕᓐᓂᐊᕋᑦᓴᖅ

ᐃᓕᓐᓂᐊᕋᑦᓴᐃᑦ ᐃᑲᔪᖅᑐᖅᑕᐅᕙᑦᑐᑦ ᑲᑭᕙᒃᑯᑦ 
ᑲᑐᔾᔨᖃᑎᒌᖏᓐᓄᑦ ᑮᓇᐅᔭᖃᖅᑎᑕᐅᑦᓱᑎᒃ 
ᒐᕙᒪᒃᑯᖏᓐᓄᑦ ᑲᓇᑕᐅᑉ ᓄᓇᖃᖅᑳᖅᓯᒪᔪᓂᒃ 
ᐱᔭᕆᐊᖅᓴᑎᑦᓯᓂᕐᒧᑦ ᐃᖅᑲᓇᐃᔮᑦᓴᓄᓪᓗ 
ᐃᓕᓐᓂᐊᑎᑦᓯᓂᕐᒧᑦ ᐅᐸᓗᖓᐃᔭᑎᓂᒃ.

ᑲᑐᔾᔨᖃᑎᒌᑦ

14 ᐱᓇᓱᐊᕈᓰᑦ ᓴᓇᐅᔨᐅᕐᓂᒧᑦ ᐃᓕᓐᓂᐊᕋᑦᓴᓄᑦ ᐃᓕᓐᓂᐊᕐᓂᖏᑦ ᐃᓄᐃᑦ ᓄᓇᑖᖃᑕᐅᓯᒪᔪᑦ

ᑲᑎᑎᖅᓯᒪᔪᑦ ᐃᓕᓐᓂᐊᕐᓂᕐᒨᖓᔪᑦ ᓇᓗᓇᐃᖅᑕᐅᓯᒪᔪᑦ ᐱᖃᓯᐅᑎᑦᓱᓂ ᐃᓪᓗᕈᓯᕐᒥ 
ᐃᓕᓐᓂᐊᕐᓂᖅ, ᐊᒡᒐᒻᒧᑦ ᑲᒪᓗᑎᒃ ᐊᒻᒪᓗ ᐃᖅᑲᓇᐃᔮᖃᖅᑎᑕᐅᓗᑎᒃ NCC−ᑯᓐᓄᑦ.

ᐃᖅᑲᓇᐃᔮᑦᓴᐃᑦ NCC−ᑯᓐᓂ ᐱᔭᕇᑦᓯᐊᖅᑐᖃᖅᐸᑦ ᐃᓕᓐᓂᐊᕐᓂᕆᔭᒥᓐᓂᒃ. 

ᐃᓕᓐᓂᐊᖅᑐᑦ ᐊᑭᓕᖅᑐᖅᑕᐅᒐᔭᖅᑐᑦ

ᐃᖅᑲᓇᐃᔮᖃᕐᓂᖅ ᓴᓇᔭᐅᔪᓪᓚᕆᒻᒥᒃ ᐃᑲᔪᖅᓯᓗᑎᒃ Habitat For Humanity 
ᓴᓇᓕᖅᐸᑕ ᐱᖓᓲᔪᖅᑐᕆᔭᐅᔪᒥᒃ ᐃᓪᓗᑦᓴᒥᒃ ᐊᐅᔭᖓᓂ 2021!

ᐱᓕᒻᒪᑦᓯᐊᕐᓗᑎᒃ ᐊᑑᑎᓕᓐᓂᒃ ᐃᑲᕐᕋᓕᐅᖅᐸᓪᓕᐊᓗᑎᓪᓗ 
ᐃᑲᕐᕋᓕᐊᖑᒋᐊᓕᓐᓂᒃ ᓯᕗᕙᖅᐸᓪᓕᐊᒍᑎᒋᓗᒋᑦ ᓴᓇᓂᐅᔪᓂ. 

12+31+5+16+33+3+N

ᐃᖅᑲᓇᐃᔮᖅᑖᕐᓂᕐᒧᑦ 
ᐱᔨᑦᑎᕋᖅᑏᑦ

ᐃᖅᑲᓇᐃᓵᒃᓴᖅᓯᐅᓂᕐᒧᑦ 
ᐃᑲᔪᖅᑕᐅᔾᔪᑏᑦ 
ᐱᔨᑦᑎᕋᕈᑎᖏᑦ

ᑲᑭᕙᒃ ᑲᑐᔾᔨᖃᑎᒌᖏᑦ ᐃᖅᑲᓇᐃᔮᖅᑖᕐᓂᒧᑦ ᐃᑲᔪᖅᑐᐃᓲᑦ ᐊᓪᓚᕕᑦᑎᓐᓂ 
ᐃᖃᓗᓐᓂ ᐊᒻᒪᓗ ᓄᓇᓕᓐᓂ ᐱᓕᕆᖃᑎᒌᑦᑎᐅᔪᑦ ᐊᕕᑦᑐᖅᓯᒪᔪᒥ.

ᐃᖅᑲᓇᐃᔮᖅᑖᓂᕐᒧᑦ ᐃᑲᔪᖅᑐᐃᔨᖏᑦ ᐅᐸᑦᑕᐅᒃᑲᔪᑦᑐᖅ ᐃᓄᖕᓄᑦ 
ᐃᖅᑲᓇᐃᔮᒃᓴᓯᐅᖅᑐᓄᑦ. ᐱᔨᑦᑎᕋᓲᖑᕗᒍᑦ ᐊᑐᖅᑎᑎᓪᓗᑕ ᖃᕋᓴᐅᔭᕐᓂᑦ, 
ᐃᑭᐊᖅᑭᔾᔪᑎᓂᒃ ᐊᑐᐃᓐᓇᐅᒪᑎᑦᑎᓪᓗᑕ, ᐃᑲᔪᖅᑐᐃᓪᓗᑕ ᐅᐸᓗᖓᐃᔭᐃᓂᕐᒥᒃ 
ᐃᖅᑲᓇᐃᔮᕆᔭᐅᖃᑦᑕᓚᐅᖅᓯᒪᔪᑦ ᐃᓕᓐᓂᐊᖅᑕᒥᓂᐅᓯᒪᔪᓪᓗ 
ᑎᑎᖅᑐᖅᓯᒪᓂᖏᖕᓂᒃ ᐊᒻᒪᓗ ᐃᖅᑲᓇᐃᔮᒃᓴᒥᒃ ᕿᓂᖅᑐᑦ ᐃᑲᔪᖅᑐᒋᑦ.

240
ᑲᑎᓕᒪᖅᑐᒋᑦ

28
ᐃᓄᐃᑦ ᐊᑐᓂ 

ᐃᑲᔪᖅᑐᖅᑕᐅᓗᑎᑦ 
ᑐᓴᕆᐊᕐᕕᖃᕐᓂᖅ

75
ᐃᖅᑲᓇᐃᔮᕐᓂᑦ 

ᕿᓂᖅᑐᑎᑦ

129
ᓄᑦ 

ᐃᖅᑲᓇᐃᑦᓴᖅᓯᐅᖅᑐᓄᑦ 
ᐊᐅᓚᓂᐅᔪᑦ 

 
13 ᐃᖅᑲᓇᐃᔮᖅᑖᕋᓱᐊᕈᑎᓂᑦ 

ᐋᖅᑭᓱᐃᓪᓗᑎᑦ 
38 ᐃᖅᑲᓇᐃᔮᖅᑖᕋᓱᐊᕈᑎᓂᑦ 

ᓄᑖᕈᕆᐊᖅᑎᓪᓗᑎᑦ 
78 ᐃᖅᑲᓇᐃᔮᖅᑖᕋᓱᐊᕈᑎᓂᑦ 

ᑎᑎᕋᖅᑐᑎᑦ 
0 ᐃᖅᑲᓇᐃᔮᖅᑖᕋᓱᐊᕈᑏᑦ 

ᑎᑎᖅᑲᖏᖕᓂᒃ

8
ᐊᑐᓲᑦ ᖃᕋᓴᐅᕐᔭᕐᒥᒃ 

ᐃᖅᑲᓇᐃᔮᖅᑖᕋᓱᐊᕈᑕᐅᓪᓗᓂ

ᐃᖅᑲᓇᐃᔮᖅᑖᕋᓱᐊᕐᓂᕐᒧᑦ 
ᐃᑲᔪᖅᑕᐅᕝᕕᒃ 
ᖃᓄᐃᓕᐅᕐᓂᑯᒥᓂᖏᑦ

12% �ᐃᓄᐃᑦ ᐊᑐᓂ 
ᐃᑲᔪᖅᑐᖅᑕᐅᓗᑎᑦ 
ᑐᓴᕆᐊᕐᕕᖃᕐᓂᖅ

5% ᐃᖅᑲᓇᐃᔮᖅᑖᕋᓱᐊᕈᑎᓂᑦ 
ᐋᖅᑭᓱᐃᓪᓗᑎᑦ

33%  
ᐃᖅᑲᓇᐃᔮᖅᑖᕋᓱᐊᕈᑎᓂᑦ 

ᑎᑎᕋᖅᑐᑎᑦ

3% �ᐊᑐᓲᑦ ᖃᕋᓴᐅᕐᔭᕐᒥᒃ 
ᐃᖅᑲᓇᐃᔮᖅᑖᕋᓱᐊᕈᑕᐅᓪᓗᓂ

16% �
ᐃᖅᑲᓇᐃᔮᖅᑖᕋᓱᐊᕈᑎᓂᑦ 
ᓄᑖᕈᕆᐊᖅᑎᓪᓗᑎᑦ

31% �ᐃᖅᑲᓇᐃᔮᕐᓂᑦ 
ᕿᓂᖅᑐᑎᑦ

ᐱᓕᕆᖃᑎ!
ᔩᓂ ᓯᒥᑦ ᐃᓄᓕᕆᐊᓂᒃ ᐱᔨᑦᓯᖅᑎᒋᔭᕗᑦ 
ᐊᓪᓚᑦᑎᒋᑦᓱᒍ, ᑭᐅᔨᐅᕙᑦᓱᓂᓗ ᐊᓯᖏᓐᓂᓪᓗ 
ᐱᔨᑦᓯᕋᐅᑎᖏᓐᓂᒃ ᑲᕙᒃᑯᑦ. ᔩᓂ ᐃᖅᑲᓇᐃᔭᖅᓯᒪᓕᖅᑐᖅ 
ᑲᑭᕙᒃᑯᓐᓄᑦ ᐅᖓᑖᓂ ᐊᕐᕌᒍᐃᑦ ᖁᓕᑦ!

ᔩᓂ ᑐᙵᕕᖃᑦᓯᐊᖅᑐᖅ ᓇᒻᒥᓂᕆᔭᒥᓂᒃ 
ᐃᓚᒋᔭᒥᓂᒃ ᐱᖅᑯᓯᕐᒥᓂᓪᓗ. ᖁᕕᐊᒋᓂᖅᐹᕆᔭᖏᑦ 
ᓄᓂᕙᒋᐊᕐᓂᖅ, ᐊᒻᒨᒪᔾᔨᐊᕐᓂᖅ ᐊᒻᒪᓗ ᐃᓚᒥᓂᒃ 
ᓇᒻᒥᓂᕐᒥᓂᒃ ᑲᑎᒪᑦᓯᓂᖅ ᐱᖃᓐᓇᕆᔭᒥᓂᓪᓗ. 

“ᐃᓚᒋᔭᐅᑦᓯᐊᕈᒪᔪᖓ ᐱᓕᕆᖃᑎᒌᑦᑐᓄᑦ, ᖁᕕᐊᒋᔭᖃᖅᓱᖓᓗ 
ᐃᑲᔪᕆᐊᑦᓴᖅ ᐃᓄᓕᕆᐊᕆᔭᐅᔪᓂᒃ ᐃᖅᑲᓇᐃᔭᖃᑎᓐᓂᓪᓗ 
ᐃᑲᔪᕆᐊᖃᓕᕋᐃᒻᒪᑕ. ᖁᕕᐊᒋᓗᐊᙳᐊᕐᒥᔭᕋ ᐃᓚᖃᕐᓂᖅ 
ᐃᖅᑲᓇᐃᔭᖃᑎᓐᓂᒃ, ᐱᓗᐊᖅᑐᒥᒃ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑐᖅᓱᒋᑦ ᓅᖃᑎᒌᒐᐃᒐᑦᑕ ᐊᒻᒨᒪᔾᔨᐊᖅᓱᑕ.” 

ᓯᐅᕋ ᒪᓐᓂᐊᐱᒃ (ᓴᐅᒥᐊᓃᑦᑐᖅ) ᐊᒻᒪᓗ 
ᒋᓕᐊᓐ ᑲᓯᓐᔅ (ᑕᓕᖅᐱᐊᓃᑦᑐᖅ) ᑐᓂᓯᔪᑦ ᔩᓂ 
ᓯᒥᑦᒧᑦ ᐊᐃᑦᑑᓯᐊᒐᓛᓂᒃ ᐃᓕᑕᕆᔭᐅᓪᓗᓂ 
ᐱᔨᑦᓯᕐᓂᖓ ᑲᑭᕙᒃᑯᓐᓂᒃ ᐊᕐᕌᒍᓂᒃ ᖁᓕᓂᒃ. 

ᓄᓇᕗᑦ ᑲᔪᓯᓯᒪᐃᓐᓇᕋᓗᐊᖅᑎᓪᓗᒍ ᐊᐅᓚᓂᖃᖅᓱᑎᒃ 
ᐊᑖᓂ ᑕᖅᑲᐅᖓ ᐋᓐᓂᐊᖅᑐᓕᕆᓂᕐᒧᑦ ᑐᐊᕕᕐᓇᖅᑐᒥ, 
ᐃᖅᑲᓇᐃᔮᓄᑦ ᐱᔨᑦᓯᕋᐅᑏᑦ ᒪᑐᓯᒪᔪᑦ ᑕᖅᑲᐅᖓ 
ᐃᓄᓐᓄᑦ ᐃᓘᓐᓇᐃᓐᓄᑦ. ᑲᔪᓯᔪᒍᑦ ᓱᓕ ᐱᔨᑦᓯᕋᖅᓱᑕ 
ᐃᓄᓕᕆᐊᑎᓐᓂᒃ ᑭᓯᐊᓂᓕ, ᑭᓪᓕᖃᐅᖅᑐᓂᒃ. ᑕᒪᓐᓇ 
ᑐᑭᑲ ᐃᓄᓕᕆᐊᕆᔭᐅᕗᑦ ᓄᑖᕈᖅᑎᕆᒋᐊᕈᓐᓇᖅᓱᑎᒃ 
ᐃᖅᑲᓇᐃᔭᓕᒻᒪᑦᓯᒪᐅᑎᒥᓐᓂᒃ ᖃᐃᑦᓯᓗᑎᒃ ᐊᒡᒐᒻᒧᑦ 
ᑎᑎᕋᖅᓯᒪᒐᓗᐊᖅᐸᑕ ᑐᓴᕋᑦᓴᐃᑦ, ᐅᕝᕙᓘᓐᓃᑦ 
ᐅᖄᓚᓗᑎᒃ ᓇᓗᓇᐃᔭᐃᓗᑎᒃ ᐅᖄᓚᐅᑎᒃᑯᑦ. ᑐᓴᕋᑦᓴᐃᑦ 
ᓄᑖᕈᖅᑎᑕᐅᓯᒪᓕᑐᐊᕐᒪᑕ, ᐃᓄᓕᕆᐊᖑᔪᑦ ᐊᔾᔨᖏᓐᓂᒃ 
ᐊᐃᑦᓯᕈᓐᓇᖃᑦᑕᖅᓯᒪᔪᑦ ᐊᓪᓚᕕᑦᑎᓐᓄᑦ ᐃᑎᕆᐊᑐᒐᑎᒃ. 
ᑕᒪᓐᓇ ᕿᒥᕐᕈᔭᐅᓂᐊᖅᑐᖅ ᓇᓗᐃᓇᐃᖅᓯᒋᐊᒃᑲᓐᓂᓛᖅᓱᑕᓗ 
ᖃᖓᒃᑯᑦ ᖃᓄᕐᓗ ᐃᑲᔪᖅᑐᐃᒋᐊᒃᑲᓐᓂᕈᓐᓇᕐᒪᖔᑦᑕ 
ᑕᖅᑳᓂ ᐃᓄᓐᓂᒃ. ᑐᓴᕋᑦᓴᖅᑕᖃᓛᖅᑐᖅ 
ᐊᑕᖏᖅᑐᓂᒃ ᐱᔨᑦᓯᑲᓐᓂᕈᓐᓇᓕᕐᒥᒍᑦᑕ. 

ᒪᑐᓯᒪᔪᖅ 
ᓄᕙᔾᔪᐊᕐᓇᖅ 
ᐱᔾᔪᑕᐅᓪᓗᓂ

ᐃᖅᑲᓇᐃᔭᖅᑏᑦ 
ᐱᕙᓪᓕᐊᑎᑕᐅᓂᖏᑦ

ᑲᑭᕙᒃᑯᑦ ᐱᕈᖅᐸᓪᓕᐊᔪᑦ! 
ᐊᐅᓚᓂᖅᑕᖃᕆᐊᒃᑲᓐᓂᕐᓂᐊᖅᐸᑦ 
ᐃᖅᑲᓇᐃᔭᖅᑎᖃᕆᐊᒃᑲᓐᓂᕆᐊᓕᒃ 
ᐃᓂᖃᕐᓗᑎᓪᓗ ᐃᖅᑲᓇᐃᔭᕐᕕᑦᓴᒥᒃ! 
ᑲᑭᕙᒃᑯᑦ ᖃᓂᒋᔭᒥᓐᓂᒃ ᐊᓪᓚᕕᒻᒥᒃ 
ᑎᒍᓯᔪᔪᑦ ᓴᓇᔭᐅᒋᐊᑦᓯᐊᖅᓱᓂᓗ 
ᐃᑲᔪᖅᑕᐅᓗᑎᒃ ᕿᑭᖅᑖᓘᑉ 
ᓇᒻᒥᓂᖁᑎᖏ−ᑯᓐᓄᑦ. 
ᓄᑦᑎᕆᓐᓇᐅᓕᖅᑐᑦ! 

ᑐᕋᐃᓯ ᐃᖅᑲᓇᐃᔭᓯᓚᐅᖅᓯᒪᔪᖅ ᑲᑭᕙᒃᑯᓐᓄᑦ ᐊᓪᓚᕕᒻᒥ ᐊᐅᓚᑦᓯᔨᐅᑦᓱᓂ ᓄᓇᕗᑦ 
CEDO−ᑯᓐᓄᑦ ᔫᓂ 1, 2009. ᐱᒋᐊᓚᐅᖅᓯᒪᒐᒥᓂᑦ ᑲᑭᕙᒃᑯᓐᓄᑦ, ᑐᕋᐃᓯ ᑐᙵᕕᐅᓕᖅᓯᒪᔪᖅ 
ᑮᓇᐅᔭᓕᕆᓂᕐᒧᑦ, ᑐᓂᒪᓂᖓ ᖃᐅᔨᒪᔪᒻᒪᕆᐅᓂᖓᓗ ᐊᐅᓚᑦᓯᒍᑎᒋᒍᓐᓇᖃᑦᑕᖅᓯᒪᕙᐅᒃ 
ᐃᖅᑲᓇᐃᔭᖅᑏᑦ ᐊᓯᔾᔨᖅᑐᖅᑎᓪᓗᒋᑦ ᖁᕝᕙᕆᐊᖅᑕᐅᓯᒪᓕᖅᓱᓂᓗ ᐊᖓᔪᖅᑳᖑᓂᕐᒧᑦ 
ᑮᓇᐅᔭᓕᕆᓂᕐᒧᑦ (ᐃᓕᓐᓂᐊᖅᑐᖅ) 2021 ᐱᒋᐊᓕᕋᑖᖅᑎᓪᓗᒍ. 

ᑐᕋᐃᓯ ᐅᐸᓘᖅᑲᑦᓯᐊᖅᑐᖅ, ᑐᓂᒪᓂᖃᖅᓱᖓ ᐊᓈᓇᐅᔪᖅ ᓇᒻᒥᓂᕇᕋᓴᓐᓄᑦ, 
ᕿᑐᕐᖓᒥᓂᓪᓗ ᐃᓚᖃᑦᓯᐊᕋᔪᑦᓱᓂ. ᖃᐅᔨᓴᑦᓯᐊᖏᓐᓇᓲᖏᑦ ᐃᓚᐅᑎᑦᓯᐊᕋᓗᐊᕐᒪᖔᑕ 
ᖃᓄᐃᙱᓯᐊᕐᓂᒃᑯᑦ ᐊᐅᓚᓂᐅᔪᓄᑦ, ᐱᓗᐊᖅᑐᒥᒃ ᐊᓃᖃᑦᑕᕐᓂᖅ ᓯᓚᒥ. ᑐᕋᐃᓯ 
ᐱᕕᖃᓕᕋᐃᒐᒥ ᐃᒻᒥᓄᑦ, ᒥᖅᓱᕆᐊᒥᒃ ᖁᕕᐊᒋᔭᖃᖅᑐᖅ ᓂᖃᑐᓕᑐᐃᓐᓇᕐᓂᕐᒥᓪᓗ. 

ᐊᓪᓚᕕᒻᒥ ᑐᕋᐃᓯ ᓱᓇᑐᐃᓐᓇᕐᓂᒃ ᐋᖅᑭᑦᓯᐊᖅᓯᒪᖁᔨᓲᖅ ᐊᒻᒪᓗ ᐊᑭᓕᖅᑐᕆᐊᓖᑦ 
ᑭᖑᕙᐅᖅᑲᖏᒃᑲᓗᐊᕐᒪᖔᑕ. ᓱᖏᖅᑑᑎᑦᓴᐅᓪᓚᕆᑦᑐᑦ ᐃᖅᑲᓇᐃᔭᖅᑎᐅᖃᑎᖏᓪᓗ 
ᖃᐅᔨᒪᑦᓯᐊᖅᓱᑎᒃ ᓱᖏᖅᑑᑎᑦᓴᐅᒋᐊᖓ ᑲᒪᒋᒋᐊᓕᓐᓂᒃ ᐱᔭᕇᑦᓯᐊᐸᑦᓱᓂ. 

“ᐊᕐᕌᒍᓂᒃ ᖁᓕᓪᓗ ᒪᕐᕉᓐᓂᒃ ᑲᑭᕙᒃᑯᓐᓃᓕᕋᓗᐊᕋᒪ ᓱᓕ ᖃᐅᑕᒫᑦ 
ᖁᕕᐊᑉᐸᑦᑐᖓ ᐃᖅᑲᓇᐃᔭᕆᐊᕆᐊᖅ.”

ᑕᑯᓕᕈᖅ ᑐᕋᐃᓯ...

ᓱᓈᓗᖏᓐᓇ ᖃᕆᑕᐅᔭᒃᑯᑦ 
ᐅᖃᖃᑎᒋᓐᓂᖅ (Zoom call)? 
ᔭᐃᒻᔅ ᐸᐃᑕᓐ, ᐊᖓᔪᖅᑳᖅ, 
ᐱᓇᓱᐊᕐᕕᓐᓄᑦ ᐱᔨᑦᓯᕋᐅᑎᓄᑦ 
ᐊᒻᒪᓗ ᒋᓕᐊᓐ ᑲᓯᓐᔅ, ᐊᖓᔪᖅᑳᖅ 
ᑲᑐᔾᔨᖃᑎᒌᓐᓂᕐᒧᑦ ᐸᕐᓇᓂᕐᒧᓪᓗ 
ᐸᕐᓇᐃᖅᑑᒃ ᐅᖄᓚᐅᑎᒃᑯᑦ 
ᑲᑎᒪᓂᑦᓴᒥᒃ, ᐃᓚᖓᑦ ᐊᒥᓱᑦ 
ᑲᑎᒪᓂᐅᓂᐊᖅᑐᑦ ᑕᖅᑭᓂ 
ᖃᑦᓯᒐᓛᓂ ᐊᒡᒋᖅᑐᓂ. 

ᐹᑦ ᐸᐅᕗᓪ (ᓴᐅᒥᐊᓂ) ᐊᒻᒪᓗ 
ᐋᓐᔭᓚ ᐋᒍᕉᕝ (ᑕᓕᖅᐱᐊᓂ) 
ᐆᑦᑐᕋᖅᑑᒃ ᐅᖁᒪᐃᑦᑐᕐᓂᐅᑎᓂᒃ 
ᐆᑦᑐᕋᐅᑎᒥᒃ. ᑲᑭᕙᒃᑯᑦ 
ᐸᕐᓯᒪᔪᑦ ᐆᑦᑐᕋᐅᑎᒥᒃ 
ᐊᑐᐃᓐᓇᕈᖅᑎᑦᓯᒍᒪᓪᓗᑎᒃ 
ᑕᑯᑦᓴᐅᑎᑦᓯᒍᑎᑦᓴᒥᒃ 
ᐆᑦᑐᕋᕐᕕᑦᓴᒥᓗ 
ᑕᑯᑦᓴᐅᑎᑦᓯᓂᖅᑕᖃᖅᑎᓪᓗᒍ, 
ᐃᖅᑲᓇᐃᔮᓂᒃ 
ᑕᑯᑦᓴᐅᑎᑦᓯᓂᐅᔪᓂᓗ 
ᐊᓯᖏᓐᓂᓪᓗ ᐊᔾᔨᒐᓚᖏᓐᓂ 
ᐊᐅᓚᓂᐅᔪᓂ. 

ᑲᑎᒪᖃᑎᒌᓐᓂᖅ 
ᒥᓕᒐᖅᓯᒪᑦᓱᑕ! 
ᑲᑭᕙᒃᑯᑦ 
ᐊᐅᓚᑦᓯᔨᒻᒪᕆᖓᑦ ᓕᐅᓂ 
ᖃᐅᒻᒪᒋᐊᖅ, ᓯᕗᓕᖅᑐᖅ 
ᐱᓕᕆᖃᑎᒌᑦᑐᑦ 
ᐃᓕᓐᓂᐊᕐᓂᖃᖅᑎᓪᓗᒋᑦ 
ᕿᒥᕐᕈᓪᓗᑎᒃ ᐃᓚᖏᓐᓂᒃ 
ᐊᐅᓚᓂᐅᔪᓂᒃ. 

ᓴᐅᒥᐊᓂᒃ ᑕᓕᖅᐱᒻᒧᑦ 
ᐹᑦ ᐸᐅᕗᓪ, ᐋᓐᔭᓚ 
ᐋᒍᕉᕝ, ᐊᓂ ᐋᓚᒃᓵᓐᑐᕋ, 
ᕕᐅᕋ ᐊᕐᓇᐅᔪᒪᔪᖅ, 
ᓯᐊᕋ ᒪᓐᓂᐊᐱᒃ, ᐊᓂ 
ᓯᔅᓚᑦ ᐊᒻᒪᓗ ᓕᐅᓂ. 

ᑮᓇᐅᔭᑦ ᓇᐃᓈᖅᓯᒪᓂᖏᑦ
ᑲᑭᕙᒃ ᑲᑐᔾᔨᖃᑎᒌᖏᑦ ᐱᓕᕆᐊᕐᓂᒃ ᐊᔾᔨᒌᙱᑦᑐᓂᑦ ᐊᐅᓚᑦᑎᓲᑦ 
ᐃᑲᔪᖅᑐᐃᓂᖃᐅᖅᑐᓂᑦ ᐱᓕᒻᒪᒃᓴᐃᓂᕐᒥᒃ ᐊᒻᒪᓗ ᐃᖅᑲᓇᐃᔭᕐᓂᕐᒥᒃ, 
ᐸᐃᕆᕕᓕᕆᓂᕐᒨᖓᔪᓂᑦ, ᒪᒃᑯᑦᑐᓄᑦ ᐱᓕᕆᐊᕐᓂᒃ ᐊᒻᒪᓗ ᓇᖕᒥᓂᖁᑎᒋᔭᐅᔪᑦ 
ᐱᕙᓪᓕᐊᑎᑕᐅᓂᖏᖕᓂᒃ. ᐅᖓᑖᓂ 5 ᐊᕐᕌᒎᓕᖅᑐᓂᑦ ᑲᑭᕙᒃᑯᑦ ᐱᓕᕆᐊᕐᓄᑦ 
ᑮᓇᐅᔭᓂᒃ ᐊᑐᖅᓯᒪᓕᖅᑐᑦ ᐅᖓᑖᓂ ᑲᑎᓕᒫᖅᑐᒋᑦ 37.6 ᒥᓕᐊᓐ ᑮᓇᐅᔭᑦ, 
ᐃᒪᓐᓇᐸᓗᒃ 7.5 ᒥᓕᐊᓐ ᐊᕐᕌᒍᒧᑦ. ᑕᒫᓂ ᐊᕐᕌᒍᒥ 78% ᑲᑎᓕᒫᖅᑐᒋᑦ ᐊᑭᓕᕆᐊᓖᑦ 
ᐱᔨᑦᑎᕋᖅᑕᑎᓐᓄᑦ ᐊᑐᖅᑕᐅᓚᐅᖅᑐᑦ, ᑲᑎᓕᒫᖅᑐᒋᑦ 8.9 ᒥᓕᐊᓐ ᑮᓇᐅᔭᑦ.

ᐊᐅᓚᓂᕐᒧᑦ ᐱᐅᓯᐅᓯᒪᔪᑦ

21

ᐱᓕᕆᐊᕐᓄᑦ ᑮᓇᐅᔭᑦ ᐊᑐᖅᑕᐅᔪᑦ 
ᐊᒻᒪᓗ ᐊᐅᓚᑦᑎᓂᕐᒧᑦ 
ᐊᑭᖏᑦ 2020 - 21

6767+2121+1212ᐊᐅᓚᓂᕐᒧᑦ ᑮᓇᐅᔭᖅᑑᑕᐅᔪᑦ
$8,247,352

ᐊᐅᓚᓂᕐᒧᑦ ᐊᑭᓕᖅᑐᕆᐊᓖᑦ
$2,659,323

ᐱᓕᕆᐊᓪᓗᐊᑕᐃᑦ
$1,466,182

ᓇᐃᓈᖅᓯᒪᓂᖏᑦ ᐅᓂᒃᑳᑦ 
ᐊᐅᓚᑦᑎᓂᕐᒧᑦ 2020-21−ᒧᑦ

2021 2020
ᐱᖁᑏᑦ
ᐅᓪᓗᒥᐅᔪᖅ

ᑮᓇᐅᔭᐃᑦ ᐊᔾᔨᖏᓪᓗ 
ᑮᓇᐅᔭᐃᑦ

$	 19,064,799  $	 12,738,030 

ᒪᓂᒪᑎᑕᐅᒍᓐᓇᖅᑐᑦ 7,339,375  7,161,429 

ᑮᓇᐅᔭᑦ ᐊᑭᓕᐅᑕᐅᔭᕆᐊᓖᑦ 
ᑲᑐᔾᔨᖃᑎᒌᒧᑦ 

453,155  254,342 

ᐱᔭᕆᐊᓖᑦ ᐊᑦᑐᐊᔪᓂᒃ 
ᐊᖏᖃᑕᐅᓯᒪᔪᓂᒃ

967,189  1,570,292 

ᐊᑭᓕᕇᖅᓯᒪᔪᑦ ᐊᑭᓕᒃᓴᑦ 169,933  1,014,410 

ᐊᑐᖅᑐᐊᖅᑕᐅᓯᒪᔪᓂᒃ ᐃᑖᔪᑦ 27,440  46,390 

ᑲᑎᓕᒪᖅᑐᒋᑦ 28,021,891  22,784,893 

ᐊᑯᓂᐅᔪᒧᑦ

ᑮᓇᐅᔭᑦ ᐊᑐᖅᑕᐅᔪᑦ 
ᕈᖅᓴᐃᔾᔪᑎᒋᔭᐅᓇᓱᐊᖅᑐᑎᑦ

 1  1 

ᐱᖁᑎᓄᑦ ᐊᒻᒪᓗ ᓱᓇᒃᑯᑖᓄᑦ  52,473  58,157 

ᑲᑎᓕᒪᖅᑐᒋᑦ  52,474  58,158 

ᑲᑎᓕᒫᖅᑐᒋᑦ ᐱᖁᑏᑦ $	28,074,365 $	22,843,051 

ᐊᑭᓕᖅᑕᐅᔭᕆᐊᓖᑦ
ᐊᑭᓕᕆᐊᓖᑦ ᓄᐊᓯᒪᔪᓪᓗ 
ᐊᑭᓕᖅᑐᕆᐊᓖᑦ

$	 975,158 $	 422,118 

ᐱᓕᕆᐊᕐᓄᑦ 
ᐊᑐᖅᑕᐅᓯᒪᔭᕆᐊᓖᑦ 

 1,078,095  1,822,515 

ᐊᑭᓕᐅᑕᐅᔭᕆᐊᓖᑦ 
ᐃᖅᑲᓇᐃᔭᖃᑎᒋᔭᐅᔪᓄᑦ 

 822,313  558,754 

ᐅᖓᕙᕆᐊᖅᑕᐅᓯᒪᓪᓗᑎᑦ 
ᐃᑲᔫᑎᒃᓴᑦ 

 13,398,216  9,997,436 

ᑲᑎᓕᒫᖅᑐᒋᑦ 
ᐊᑭᓕᕆᐊᓖᑦ 

$	16,273,782 $	12,800,823 

ᑮᓇᐅᔭᑦ ᐊᒥᐊᒃᑯᖏᑦ
ᐊᐳᖅᑕᕐᕕᖃᙱᑦᑐᑦ  5,169,847  3,318,126 

ᐃᓗᐊᓅᖓᒋᐊᓖᑦ  6,578,263  6,665,945 

ᑮᓇᐅᔭᖅᑑᑎᖃᕐᓂᖅ 
ᐱᖁᑎᓂᒃ ᐊᔾᔨᖏᓐᓂᓘᓐᓃᑦ

 52,473  58,157 

ᑲᑎᓕᒫᖅᑐᒋᑦ 
ᑮᓇᐅᔭᖃᖅᑎᑕᐅᔾᔪᑎᖏᑦ 
ᐊᒥᐊᒃᑯᖏᑦ 

 11,800,583  10,042,228 

ᑲᑎᓕᒪᖅᑐᒋᑦ $	28,074,365 $	22,843,051 

ᑲᑭᕙᒃ ᑮᓇᐅᔭᖃᕐᕕᑉ ᐊᒥᐊᒃᑯᖏᑦ 
ᒫᑦᓯ 31, 2021

ᐅᖓᕙᕆᐊᖅᑕᐅᓯᒪᔪᑦ ᐱᓕᕆᐊᕐᓄᑦ ᑮᓇᐅᔭᑦ 
ᐃᓯᖅᐸᓪᓕᐊᔪᑦ ᒫᑦᓯ 31, 2021

ᑲᑭᕙᒃ ᑲᑐᔾᔨᖃᑎᒌᒃᑯᖏᑦ ᐊᐅᓚᑦᓯᓲᖑᕗᑦ ᖃᑦᓯᒐᓛᓐᓂᒃ 
ᐃᓗᓕᖅᑐᔪᓂᒃ ᑮᓇᐅᔭᓄᑦ ᐋᖅᑭᑦᓯᒪᓂᐅᔪᓂᒃ, 
ᐱᖃᓯᐅᑎᑦᓱᑎᒃ ᒥᓕᐊᖏᓐᓃᑦᑐᑦ ᑮᓇᐅᔭᐃᑦ ᑐᕌᖅᑐᑦ 
ᐃᓄᓕᕆᐊᑦᑎᓐᓄᑦ. ᑎᑭᐅᑎᒍᑎᒋᓱᒋᑦ ᐱᔭᕆᐊᓕᖏᓐᓄᑦ 
ᑎᒥᐅᔫᑉ, ᑮᓇᐅᔭᓕᕆᔨᒃᑯᑦ ᐊᑐᖅᐸᑦᑐᑦ ᑲᔪᓯᑦᓯᐊᖅᑐᓂᒃ 
ᑮᓇᐅᔭᓂᒃ ᐊᐅᓚᑦᓯᕐᓂᒥᒃ, ᐱᕙᓪᓕᐊᑎᑦᓯᕙᑦᓱᑎᒃ 
ᑐᓂᓯᕙᑦᑎᓪᓗ ᐅᓂᒃᑳᓕᐊᖑᒋᐊᓕᓐᓂᒃ 
ᖃᐅᔨᓴᑦᓯᐊᓯᓐᓈᖅᓱᑎᒃ ᐃᓗᓕᖅᑐᔪᒥᒃ, ᐃᒻᒥᒃᑯᑦ 
ᑕᒻᒪᖅᓯᒪᔪᖅᓯᐅᖅᑕᐅᓂᕐᒥᒃ ᐊᑑᑎᕙᑦᓱᑎᒃ ᐊᕐᕌᒍᑕᒫᑦ. 

68+11+10+6+3+2+N
ᑮᓇᐅᔭᑦ ᐃᓯᖅᐸᓪᓕᐊᔪᑦ ᓇᑭ ᐱᔭᐅᓯᒪᓂᖏᑦ 2020-21

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᑦ ᐱᕙᓪᓕᐊᑎᑦᑎᔨᖏᑦ ᑲᓇᑕᒥ
ᑲᑭᕙᒃ ᑲᑐᔾᔨᖃᑎᒌᒃᑯᖏᑦ ᑲᔪᓯᔪᒥᒃ ᑲᑐᔾᔨᖃᑎᖃᖅᓯᒪᐃᓐᓇᖅᑐᑦ 
ᐃᖅᑲᓇᐃᔮᓄᑦ ᐃᓅᓯᕐᒧᓪᓗ ᐱᕙᓪᓕᐊᔪᓕᕆᔨᒃᑯᓐᓂᒃ ᑲᓇᑕᒥ 
(ESDC) ᑲᔪᓯᑎᑕᐅᓂᖏᓐᓄᑦ ᐊᐅᓚᓂᐅᔪᑦ ᐱᔨᑦᓯᕋᐅᑏᓪᓗ ᐊᑖᓂ 
ᓄᓇᖃᖅᑳᖅᓯᒪᔪᑦ ᐱᔭᕆᐅᖅᓴᓂᖏᓐᓄᑦ ᐃᖅᑲᓇᐃᔮᑦᓴᓄᓪᓗ 
ᐃᓕᓐᓂᐊᕋᑦᓴᓄᑦ ᐅᐸᓗᖓᐃᔭᐅᑏᑦ (ISETS). ᑕᕝᕘᓇ 
ᐊᖏᖃᑎᒌᒍᑎᑎᒍᑦ ᑲᑭᕙᒃᑯᑦ ᐊᑐᐃᓐᓇᐅᑎᑦᓯᕙᑦᑐᑦ ᑮᓇᐅᔭᓂᒃ 
ᐱᔨᑦᓯᕋᐅᑎᓂᓪᓗ ᐊᑦᒃᑐᐊᔪᓂᒃ ᐃᓕᓐᓂᐊᓂᕐᒧᑦ, ᐃᖅᑲᓇᐱᔭᓄᑦ 
ᐱᕙᓪᓕᐊᓂᕐᒧᑦ ᓴᐃᐹᕿᕕᓐᓄᓪᓗ. ᑲᑎᑦᓱᑎᒃ ᑮᓇᐅᔭᐃᑦ ᐊᕐᕌᒍᖓᓂ 
2020-21 ᐃᒪᐃᓪᓗᐊᔪᔪᑦ $9,646.859. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ
ᑲᑭᕙᒃ ᑲᑐᔾᔨᖃᑎᒌᒃᑯᖏᑦ ᑮᓇᐅᔭᓕᐊᕋᓱᐊᖅᑎᐅᒐᑎᒃ 
ᐱᕙᓪᓕᐊᔪᓕᕆᔨᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦᑕ 
(QIA) ᑐᓂᓯᕙᑦᑐᑦ ᑮᓇᐅᔭᓂᒃ  ᐃᑲᔪᖅᓯᒍᑎᓂᒃ ᑲᔪᓯᑎᑕᐅᓂᖏᓐᓄᑦ 
ᐱᓇᓱᐊᕐᕕᐅᔪᑦ ᓄᓇᓕᓐᓂᓗ ᐱᕙᓪᓕᐊᔪᓕᕆᓂᕐᒧᑦ ᐱᔨᑦᓯᕋᐅᑎᓄᓪᓗ. 
ᑖᒃᑯᐊ ᑮᓇᐅᔭᐃᑦ ᐃᑲᔪᖅᑐᕈᑕᐅᕙᑦᑐᑦ ᐊᐅᓚᓂᐅᔪᓂᒃ, ᐱᓇᓱᐊᕐᕕᓐᓄᑦ 
ᐱᕙᓪᓕᐊᓂᐅᔪᓂᒃ ᓴᐃᐹᕿᕕᓐᓄᓪᓗ ᐃᑲᔫᑎᓂᒃ. ᑲᑎᑦᓱᑎᒃ ᑮᓇᐅᔭᐃᑦ 
2020-21-ᒧᑦ ᐃᒪᐃᓪᓗᐊᓚᐅᖅᑐᑦ $1,481.047.  

ᓄᓇᕗᑦ ᑐᙵᕕᒃᑯᑦ
ᑲᑭᕙᒃ ᑲᑐᔾᔨᖃᑎᒌᒃᑯᖏᑦ ᓄᑖᓂᒃ ᑮᓇᐅᔭᑎᒍᑦ ᑲᓲᒪᖃᑎᖃᖅᑐᑦ 
ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓᓐᓂᒃ ᐃᑲᔪᖅᑐᐃᑦᓱᑎᒃ 
ᑲᔪᓯᑎᑕᐅᓂᖏᓐᓂᒃ ᐃᓄᐃᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᑦ 
ᐊᐅᓚᓂᖓᑦᑕ. ᑖᓐᓇ ᐊᐅᓚᓂᐅᔪᖅ ᑮᓇᐅᔭᑎᒍᑦ ᐃᑲᔫᑎᖃᖅᑐᖅ 
ᐱᔨᑦᓯᕋᐅᑎᓂᓪᓗ ᓯᓚᑦᑐᓴᕐᕕᓐᓂ ᐃᓕᓐᓂᐊᖅᑐᓄᑦ, ᓇᒥᑐᐃᓐᓇᖅ 
ᓄᓇᖃᕋᓗᐊᖅᐸᑕ ᑲᓇᑕᒥ. ᑮᓇᐅᔭᐃᑦ ᐱᓯᒪᔪᑦ ᓄᓇᖃᖅᑳᖅᓯᒪᔪᓂᒃ 
ᐱᔨᑦᓯᕋᖅᑎᓂᒃ ᑲᓇᑕᒥ ᑲᓇᑕᓕᒫᒥ ᑐᑭᒧᐊᑦᑎᑕᐅᑦᓱᑎᒃ ᐃᓄᐃᑦ 
ᑕᐱᕇᒃᑯᓐᓄᑦ ᑲᓇᑕᒥ. ᑲᑎᑦᓱᑎᒃ ᑮᓇᐅᔭᐃᑦ 2020-21−ᒥ 
ᐃᒪᐃᓪᓗᐊᓚᐅᖅᑐᑦ $1,403.234.

ᓄᓇᖃᖅᑳᖅᓯᒪᔪᑦ ᐱᔨᑦᑎᖅᑕᐅᓂᖏᖕᓄᑦ ᑲᓇᑕ
ᑲᑭᕙᒃ ᑲᑐᔾᔨᖃᑎᒌᒃᑯᖏᑦ ᑲᔪᓯᔪᒥᒃ ᑲᑐᔾᔨᖃᑎᖃᖅᓯᒪᐃᓐᓇᖅᑐᑦ 
ᓄᓇᖃᖅᑳᖅᓯᒪᔪᓂᒃ ᐱᔨᑦᓯᕋᑎᓂᒃ ᑲᓇᑕᒥ (ISC) ᑲᔪᓯᑎᑕᐅᓂᖏᓐᓄᑦ 
ᒪᒃᑯᑦᑐᓄᑦ ᐃᖅᑲᓇᐃᔮᓄᑦ ᐅᐸᓗᖓᐃᔭᐅᑎᓂᒃ. ᑕᕝᕘᓇ 
ᑲᑐᔾᔨᖃᑎᒋᓐᓂᒃᑯᑦ ᑲᑭᕙᒃᑯᑦ ᐊᑐᐃᓐᓇᐅᑎᑦᓯᕙᑦᑐᑦ ᑮᓇᐅᔭᓂᒃ 
ᐊᐅᓚᓂᐅᔪᓄᑦ ᐊᖅᑯᑎᖃᖅᓱᑎᒃ ᑕᓪᓕᒪᓂᒃ ᒪᒃᑯᑦᑐᓄᑦ ᐃᖅᑲᓇᐃᔮᓂᒃ 
ᐃᖅᑲᓇᐃᔮᓂᓪᓗ ᐅᔾᔨᕈᓱᑦᑎᑦᓯᓂᕐᒧᑦ ᐊᐅᓚᓂᐅᔪᓂᒃ. ᑲᑎᑦᓱᑎᒃ 
ᑮᓇᐅᔭᐃᑦ 2020-21-ᒥ ᐃᒪᐃᓪᓗᐊᓚᐅᖅᑐᑦ $880,916. 

ᑲᓇᑕᑉ ᐅᑭᐅᖅᑕᖅᑐᖓᓂ 
ᐱᕙᓪᓕᐊᔪᓕᕆᔨᒃᑯᑦ ᑎᒥᖓ
ᑲᑭᕙᒃ ᑲᑐᔾᔨᖃᑎᒌᒃᑯᖏᑦ ᑲᔪᓯᔪᒥᒃ ᑲᑐᔾᔨᖃᑎᖃᖅᓯᒪᐃᓐᓇᖅᑐᑦ 
ᑲᓇᑕᐅᑉ ᐅᑭᐅᖅᑕᖅᑐᖓ ᐱᕙᓪᓕᐊᑎᓯᕐᓂᕐᒧᑦ ᑎᒥᐅᔪᒥᒃ (CanNor) 
ᐱᖃᓯᐅᑎᑦᓱᑎᒃ ᑮᓇᐅᔭᐃᑦ ᐃᑲᔪᖅᑐᐃᒍᑕᐅᔪᑦ ᑲᔪᓯᑎᑕᐅᓂᖏᓐᓄᑦ 
ᓇᒻᒥᓂᖅ ᐱᓇᓱᐊᕐᕖᑦ ᐊᒻᒪᓗ ᓄᓇᓕᓐᓂ ᐱᕙᓪᓕᐊᑎᑦᓯᓂᕐᒧᑦ 
ᐊᐅᓚᓂᐅᔪᑦ ᐱᔨᑦᓯᕋᐅᑏᓪᓗ. ᑲᑎᑦᓱᑎᒃ ᑮᓇᐅᔭᐃᑦ 2020-21-ᒥ 
ᐃᒪᐃᓪᓗᐊᓚᐅᖅᑐᑦ $465,049. 

ᐊᓯᖏᑦ
ᐊᓯᖏᑦ ᑮᓇᐅᔭᐃᑦ ᐃᑖᓯᒪᔪᑦ ᐱᓯᒪᔪᑦ ᕿᑐᕐᖏᐅᕈᑕᐅᓯᒪᔪᓂᒃ, 
ᓂᕆᐅᓇᙱᑦᑐᓂᒃ ᑮᓇᐅᔭᖅᑑᑎᓅᖓᔪᓂᒃ ᐊᓯᖏᓐᓂᓪᓗ. 
ᐊᒥᓲᓂᖅᓴᐃᑦ ᑖᒃᑯᓇᓂ ᐃᑖᔪᓂ ᑐᙵᕕᖃᖅᑐᑦ ᐊᐅᓚᓂᖏᓐᓂᒃ 
ᐊᑉᐸᓯᑦᑐᒥᒃ ᐅᓗᕆᐊᓇᕐᓂᓕᓐᓂᒃ ᑮᓇᐅᔭᖅᑑᑎᑦᓴᓂᒃ ᓇᓗᓇᐃᖅᓯᓗᓂ 
ᖃᓄᐃᑦᑑᓚᖓᓂᖏᑦ ᐊᕐᕌᒍᑕᒫᑦ. ᑲᑎᑦᓱᑎᒃ ᐊᓯᖏᑦ ᐃᑕᔪᑦ 2020-21 
ᐃᒪᐃᓪᓗᐊᓚᐅᖅᑐᑦ $254,107.

ᑲᓇᑕᑉ ᐅᑭᐅᖅᑕᖅᑐᖓᓂ 
ᐱᕙᓪᓕᐊᔪᓕᕆᔨᒃᑯᑦ ᑎᒥᖓ

$465,049

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐊᒻᒪᓗ ᐃᓄᓕᕆᔨᒃᑯᑦ 

ᐱᕙᓪᓕᐊᑎᑦᑎᔨᖏᑦ ᑲᓇᑕᒥ
$9,646,859ᓄᓇᕗᑦ ᑐᙵᕕᒃᑯᑦ

$1,403,234

ᐊᓯᖏᑦ
$254,107ᓄᓇᖃᖅᑳᖅᓯᒪᔪᑦ 

ᐱᔨᑦᑎᖅᑕᐅᓂᖏᖕᓄᑦ ᑲᓇᑕ
$880,916

ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ
$1,481,047

ᓇᐃᓈᖅᓯᒪᔪᑦ ᑮᓇᐅᔭᑦ ᖃᓄᐃᓕᖓᓕᕐᓂᖏᑕ 

ᐅᓂᒃᑳᖏᑦ 2019-20

ᑲᑎᓕᒪᖅᑐᒋᑦ 
2021

ᑲᑎᓕᒪᖅᑐᒋᑦ 
2020

ᑮᓇᐅᔭᐃᑦ ᐃᑖᔪᑦ
ᐃᖅᓇᐃᔮᓂᒃ ᐃᓅᓯᕐᒨᖔᔪᓂᓪᓗ ᐱᕙᓪᓕᐊᔪᓕᕆᔨᒃᑯᑦ ᑲᓇᑕᒥ  9,646,859  7,945,325 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ  1,481,047  1,513,148 

ᓄᓇᕗᑦ ᑐᙵᕕᒃᑯᑦ ᑎᒥᖓᑦ  1,403,234  -   

ᓄᓇᖃᖅᑳᖅᓯᒪᔪᓂᒃ ᐱᔨᑦᓯᕋᖅᑏᑦ ᑲᓇᑕᒥ  880,916  761,526 

ᑲᓇᑕᐅᑉ ᐅᑭᐅᖅᑕᖅᑐᖓᓂ ᐱᕙᓪᓕᐊᔪᓕᕆᓂᕐᒧᑦ ᑎᒥᐅᔪᑦ  465,049  815,102 

ᕿᑐᕐᖏᐅᕈᑎᓂᒃ ᑮᓇᐅᔭᖅᑑᑕᐅᔪᓂᓪᓗ ᐃᑖᔪᑦ  341,728  477,586 

ᐊᓯᖏᑦ ᑮᓇᐅᔭᓕᐊᖑᔪᑦ  736  1,643,688 

ᐃᑉᐱᓇᙱᑦᑐᒥᒃ ᐱᕈᖅᐹᓪᓕᖅᓯᒪᔪᑦ (ᔭᒑᔪᑦ) 
ᒪᓂᒪᑎᑕᐅᒍᓐᓇᖅᑐᓂᒃ  

 (88,357)  (24,918)

ᑲᑎᑦᓱᑎᒃ ᐃᑖᔪᑦ 14,131,212 13,131,457 

ᑮᓇᐅᔭᖃᖅᑎᑕᐅᔪᓂᒃ ᐊᐅᓚᓂᐅᔪᑦ
ᐃᖅᑲᓇᐃᔮᓄᑦ ᐊᐅᓚᓂᐅᔪ  3,897,895  3,046,948 

ᓴᐃᐹᕿᑦᓯᕕᓐᓄᑦ ᐊᐅᓚᓂᐅᔪᑦ  2,929,661  2,458,925 

ᒪᒃᑯᑦᑐᓄᑦ ᐃᖅᑲᓇᐃᔮᓄᑦ ᐅᐸᓗᖓᐃᔭᐅᑏᑦ  779,671  628,963 

ᓇᒻᒥᓂᕆᔭᐅᔪᓄᑦ ᐱᓇᓱᐊᕐᕕᓐᓄᑦ ᐊᐅᓚᓂᐅᔪᑦ  640,125  810,025 

ᑲᑎᑦᓱᑎᒃ ᐊᐅᓚᓂᐅᔪᑦ ᑮᓇᐅᔭᖃᖅᑎᑕᐅᔪᑦ  8,247,352  6,944,861 

ᐃᓘᓐᓈᒍᑦ ᐊᓪᓚᕝᕕᓕᕆᓂᕐᒧᓪᓗ ᐊᑭᓕᖅᑐᕆᐊᓖᑦ
ᑮᓇᐅᔾᔭᑦᓵᑦ ᐃᑲᔫᑏᓪᓗ  3,286,272  2,906,164 

ᐊᑐᖅᑐᐊᕈᑏᑦ  363,777  372,993 

ᐃᖅᑲᓇᐃᔭᖅᑎᒻᒪᕆᓐᓄᑦ ᐃᓄᑦᑎᑑᓕᖅᑎᕆᐊᓕᓐᓄᓪᓗ ᐊᑭᒋᔭᐅᔪᑦ  210,751  274,719 

ᐊᓪᓚᕝᕕᒃ  189,420  200,953 

ᑲᑎᒻᒪᐅᓯᐊᑦ ᑲᑎᒪᔩᓪᓗ ᐊᑭᓕᖅᑐᕆᐊᓕᖏᑦ  179,330  218,530 

ᐅᖄᓚᐅᑏᑦ, ᖃᕆᑕᐅᔭᒃᑰᕈᑏᑦ ᐃᑲᔪᖅᑐᐃᒍᑏᓪᓗ  153,786  142,767 

ᖁᕝᕙᖅᑎᕆᓂᖅ  31,234  58,569 

ᐊᑮᕈᑉᐸᓪᓕᐊᓂᖅ  17,917  15,470 

ᐊᕐᕕᑕᕐᓂᖅ  2,272  199,232 

ᐊᒥᓱᙳᐸᓪᓕᐊᑎᑦᓯᓂᖅ ᐃᓕᓐᓂᐊᑎᑦᓯᕐᓂᓗ  -    87,499 

ᐊᑐᐃᓐᓇᐅᔪᑦ ᐊᑐᖅᑐᐊᖅᑕᓄᑦ ᔭᒑᔪᓄᑦ (ᐅᑎᖅᑎᑕᐅᔪᑦ)  (2,106)  (3,674)

ᐊᑭᓕᑦᓴᑐᖃᐃᑦ (ᐅᑎᖅᑎᑕᐅᔪᑦ)  (307,148)  66,730 

ᑲᑎᑦᓱᑎᒃ ᐃᓘᓐᓈᒍᑦ ᐊᓪᓚᕝᕕᓕᕆᓂᕐᒧᓪᓗ ᐊᑭᓕᖅᑐᕆᐊᓖᑦ  4,125,505  4,539,952 

ᑲᑎᑦᓱᑎᒃ ᐊᑭᓕᖅᑐᕆᐊᓖᑦ 12,372,857 11,484,813 

ᐅᖓᑖᓅᕈᑎᔪᑦ ᐃᑖᔪᓂᒃ  1,758,355  1,646,644 

ᐊᐅᓚᓂᐅᔪᑦ ᑲᔪᓯᑎᑕᐅᓂᖏᓐᓂᒃ 
ᐱᓯᒪᔪᑦ

47+36+9+8
ᐃᖅᑲᓇᐃᔮᖅ	 $3,897,895 

ᓴᐃᐹᕆᕕᒃ	 $2,929,661  

ᒪᒃᑯᑐᑦ	 $779,671  

ᓇᒻᒥᓂᕆᔭᐅᔪᖅ	 $640,125  
ᐱᓇᓱᐊᕐᕕᒃ	

47%
ᐃᖅᑲᓇᐃᔮᖅ

36%
ᓴᐃᐹᕆᕕᒃ

9%
ᒪᒃᑯᑐᑦ

8%
ᓇᒻᒥᓂᕆᔭᐅᔪᖅ ᐱᓇᓱᐊᕐᕕᒃ

ᑲᑭᕙᒃ ᑲᑐᔾᔨᖃᑎᒌᖏᑦ
ᐸᕐᓇᐃᕕᒃ ᐃᒡᓗ 924
ᑎᑎᖅᑲᒃᑯᕕᒐ 1419
ᐃᖃᓗᐃᑦ, ᓄᓇᕗᑦ X0A 0H0

ᐅᖄᓚᐅᑎᖓ: 867-979-0911
ᓱᑲᑦᑐᒃᑯᑦ: 867-979-3707
ᐊᑭᖃᙱᑦᑐᖅ ᐅᖄᓚᐅᑎᖓ: 1-800-561-0911

ᖃᕋᓴᐅᔭᒃᑯᑦ: INFO@KAKIVAK.CA
ᐃᑭᐊᖅᑭᕕᒃ: WWW.KAKIVAK.CA


